
sA NkhyakArikA with gauDapAdabhAShya

ಸಾಂಖ್ಯಕಾರಿಕಾ ಗೌಡಪಾದಭಾಷ್ಯಸಹಿತಾ

ದುಃಖತ್ರಯಾಭಿಘಾತಾಜ್ಜಿಜ್ಞಾಸಾ ತದಭಿಘಾತಕೇ ಹೇತೌ .

ದೃಷ್ಟೇ ಸಾಪಾರ್ಥಾ ಚೇನ್ನೈಕಾಂತಾತ್ಯಂತತೋಽಭಾವಾತ್ .. 1..

ಗೌಡಪಾದಭಾಷ್ಯ
ಕಪಿಲಾಯ ನಮಸ್ತಸ್ಮೈಯೇನಾವಿದ್ಯೋದಧೌ ಜಗತಿ ಮಗ್ನೇ .
ಕಾರುಣ್ಯಾತ್ಸಾಂಖ್ಯಮಯೀ ನೌರಿವ ವಿಹಿತಾ ಪ್ರತರಣಾಯ ..

ಅಲ್ಪಗ್ರಂಥಂ ಸ್ಪಷ್ಟಂ ಪ್ರಮಾಣಸಿದ್ಧಾಂತಹೇತುಭಿರ್ಯುಕ್ತಂ .

ಶಾಸ್ತ್ರಂ ಶಿಷ್ಯಹಿತಾಯ ಸಮಾಸತೋಽಹಂ ಪ್ರವಕ್ಷ್ಯಾಮಿ ..

ದುಃಖತ್ರಯೇತಿ . ಅಸ್ಯಾ ಆರ್ಯ್ಯಾಯಾ ಉಪೋದ್ಘಾತಃ ಕ್ರಿಯತೇ . ಇಹ
ಭಗವಾನ್ಬ್ರಹ್ಮಸುತಃ
ಕಪಿಲೋ ನಾಮ . ತದ್ಯಥಾ -

ಸನಕಶ್ಚ ಸನಂದಶ್ಚ ತೃತೀಯಶ್ಚ ಸನಾತನಃ .
ಆಸುರಿಃ ಕಪಿಲಶ್ಚೈವ ವೋಢುಃ ಪಂಚಶಿಖಸ್ತಥಾ .

ಇತ್ಯೇತೇ ಬ್ರಹ್ಮಣಃ ಪುತ್ರಾಃ ಸಪ್ತ ಪ್ರೋಕ್ತಾ ಮಹರ್ಷಯಃ ..
ಕಪಿಲಸ್ಯ ಸಹೋತ್ಪನ್ನಾ ಧರ್ಮೋ ಜ್ಞಾನಂ ವೈರಾಗ್ಯಮೈಶ್ವರ್ಯ್ಯಂಚೇತಿ .ಏವಂ ಸ
ಉತ್ಪನ್ನಃ ಸನ್ನಂಧತಮಸಿ ಮಜ್ಜಜ್ಜಗದಾಲೋಕ್ಯ ಸಂಸಾರಪಾರಂಪರ್ಯ್ಯೇಣ
ಸತ್ಕಾರುಣ್ಯೋ
ಜಿಜ್ಞಾಸಮಾನಾಯಆಸುರಿಸಗೋತ್ರಾಯಬ್ರಹ್ಮಣಾಯೇದಂಪಂಚವಿಂಶತಿತತ್ತ್ವಾನಾಂ
ಜ್ಞಾನಮುಕ್ತವಾನ್ .ಯಸ್ಯ ಜ್ಞಾನಾದ್ದುಃಖಕ್ಷಯೋ ಭವತಿ .

ಪಂಚವಿಂಶತಿತತ್ವಜ್ಞೋ ಯತ್ರ ತತ್ರಾಶ್ರಮೇ ವಸೇತ್ .

ಜಟೀ ಮುಂಡೀ ಶಿಖೀ ವಾಪಿ ಮುಚ್ಯತೇ ನಾತ್ರ ಸಂಶಯಃ ..
ತದಿದಮಾಹುಃ .ದುಃಖತ್ರಯಾಭಿಘಾತಾಜ್ಜಿಜ್ಞಾಸೇತಿ . ತತ್ರ
ದುಃಖತ್ರಯಂ-ಆಧ್ಯಾತ್ಮಿಕಂ ಆಧಿಭೌತಿಕಂ ಆಧಿದೈವಿಕಂ ಚೇತಿ .

ತತ್ರಾಧ್ಯಾತ್ಮಿಕಂ ದ್ವಿವಿಧಂ - ಶಾರೀರಂ ಮಾನಸಂ ಚೇತಿ . ಶಾರೀರಂ
ವಾತಪಿತ್ತಶ್ಲೇಷ್ಮವಿಪರ್ಯ್ಯಯಕೃತಂ ಜ್ವರಾತೀಸಾರಾದಿ .ಮಾನಸಂ
ಪ್ರಿಯವಿಯೋಗಾಪ್ರಿಯಸಂಯೋಗಾದಿ . ಆಧಿಭೌತಿಕಂ ಚತುರ್ವಿಧಂ -

ಭೂತಗ್ರಾಮನಿಮಿತ್ತಂ

ಮನುಷ್ಯಪಶುಮೃಗಪಕ್ಷಿಸರೀಸೃಪದಂಶಮಶಕಯೂಕಾಮತ್ಕುಣಮತ್ಸ್ಯಮಕರಗ್ರಾಹಸ್ಥಾವರೇಭ್ಯೋ
ಜರಾಯುಜಾಂಡಜಸ್ವೇದಜೋದ್ಭಿಜ್ಜೇಭ್ಯಃ ಸಕಾಶಾದುಪಜಾಯತೇ .ಆಧಿದೈವಿಕಂ -

ದೇವಾನಾಮಿದಂ ದೈವಿಕಂ .ದಿವಃ ಪ್ರಭವತೀತಿ ವಾ ದೈವಂ ತದಧಿಕೃತ್ಯ
ಯದುಪಜಾಯತೇ ಶೀತೋಷ್ಣವಾತವರ್ಷಾಶನಿಪಾತಾದಿಕಂ .ಏವಂಯಥಾ
ದುಃಖತ್ರಯಾಭಿಜ್ಞಾತಾಜ್ಜಿಜ್ಞಾಸಾ ಕಾರ್ಯ್ಯಾ ಕ್ವ . ತದಭಿಘಾತಕೇ ಹೇತೌ . ತಸ್ಯ
ದುಃಖತ್ರಯಸ್ಯ ಅಭಿಘಾತಕೋಯೋಽಸೌ ಹೇತುಸ್ತತ್ರೇತಿ .ದೃಷ್ಟೇ ಸಾಪಾರ್ಥಾ
ಚೇತ್ .ದೃಷ್ಟೇ ಹೇತೌ ದುಃಖತ್ರಯಾಭಿಘಾತಕೇ ಸಾ ಜಿಜ್ಞಾಸಾಽಪಾರ್ಥಾ
ಚೇದ್ಯದಿ . ತತ್ರಾಧ್ಯಾತ್ಮಿಕಸ್ಯ ದ್ವಿವಿಧಸ್ಯಾಪಿ ಆಯುರ್ವೇದಶಾಸ್ತ್ರಕ್ರಿಯಯಾ
ಪ್ರಿಯಸಮಾಗಮಾಪ್ರಿಯಪರಿಹಾರಕಟುತಿಕ್ತಕಷಾಯಾದಿಕ್ವಾಥಾದಿಭಿರ್ದೃಷ್ಟ ಏವ
ಆಧ್ಯಾತ್ಮಿಕೋಪಾಯಃ .ಆಧಿಭೌತಿಕಸ್ಯ ರಕ್ಷಾದಿನಾಽಭಿಘಾತೋ ದೃಷ್ಟಃ .
ದೃಷ್ಟೇ ಸಾಽಪಾರ್ಥಾ ಚೇದೇವಂ ಮನ್ಯಸೇ .ನ .ಏಕಾಂತ್ಯಾತ್ಯಂತತೋಽಭಾವಾತ್ .

ಯತ
ಏಕಾಂತತೋಽವಶ್ಯಂ ಅತ್ಯಂತತೋ ನಿತ್ಯಂ ದೃಷ್ಟೇನ ಹೇತುನಾಽಭಿಘಾತೋ ನ
ಭವತಿ
ತಸ್ಮಾದನ್ಯತ್ರ ಏಕಾಂತಾತ್ಯಂತಾಭಿಘಾತಕೇ ಹೇತೌ ಜಿಜ್ಞಾಸಾ ವಿವಿದಿಷಾ ಕಾರ್ಯೇತಿ
.

ದೃಷ್ಟವದಾನುಶ್ರವಿಕಃ ಸ ಹ್ಯವಿಶುದ್ಧಿಕ್ಷಯಾತಿಶಯಯುಕ್ತಃ .

ತದ್ವಿಪರೀತಃ ಶ್ರೇಯಾನ್ ವ್ಯಕ್ತಾವ್ಯಕ್ತಜ್ಞವಿಜ್ಞಾನಾತ್ .. 2..

ಗೌಡಪಾದಭಾಷ್ಯ
ಯದಿ ದೃಷ್ಟಾನ್ಯತ್ರ ಜಿಜ್ಞಾಸಾ ಕಾರ್ಯ್ಯಾ ತತೋಽಪಿ ನೈವಯತ ಆನುಶ್ರವಿಕೋ
ಹೇತುರ್ದುಃಖತ್ರಯಾಭಿಘಾತಕಃ .ಅನುಶ್ರವತೀತ್ಯನುಶ್ರವಸ್ತತ್ರಭವಃ ಆನುಶ್ರವಿಕಃ
ಸ ಚ ಆಗಮಾತ್ಸಿದ್ಧಃ .ಯಥಾ
ಅಪಾಮ ಸೋಮಮಮೃತಾ ಅಭೂಮಾಗನ್ಮ ಜ್ಯೋತಿರವಿದಾಮ ದೇವಾನ್ .

ಕಿನ್ನೂನಮಸ್ಮಾನ್ ಕೃಣವದರಾತಿಃ ಕಿಮು ಧೂರ್ತ್ತಿರಮೃತಮರ್ತ್ಯಸ್ಯ ..
ಕದಾಚಿದಿಂದ್ರಾದೀನಾಂ ದೇವಾನಾಂ ಕಲ್ಪ ಆಸೀತ್ . ಕಥಂ ವಯಮಮೃತಾ
ಅಭೂಮೇತಿ
ವಿಚಾರ್ಯ್ಯಾಮುಂ ಯಸ್ಮಾದ್ವಯಮಪಾಮ ಸೋಮಂ ಪೀತವಂತಃ ಸೋಮಂ
ತಸ್ಮಾದಮೃತಾ ಅಭೂಮ
ಅಮರಾ ಭೂತವಂತ ಇತ್ಯರ್ಥಃ ಕಿಂಚ ಅಗನ್ಮ ಜ್ಯೋತಿಃ ಗತವತೋ ಲಬ್ಧವತೋ
ಜ್ಯೋತಿಃ
ಸ್ವರ್ಗಮಿತಿ . ಅವಿದಾಮ ದೇವಾನ್ ದಿವ್ಯಾನ್ ವಿದಿತವಂತಃ . ಏವಂ ಚ
ಕಿನ್ನೂನಮಸ್ಮಾನ್

ಕೃಣವದರಾತಿಃ ನೂನಂ ನಿಶ್ಚಿತಂ ಕಿಂ ಅರಾತಿಃ ಶತ್ರುರಸ್ಮಾನ್ ಕೃಣವತ್ ಕರ್ತ್ತೇತಿ
ಕಿಮು ಧೂರ್ತ್ತಿರಮೃತಮರ್ತ್ಯಸ್ಯ ಧೂರ್ತ್ತಿರ್ಜರಾ ಹಿಂಸಾ ವಾ ಕಿಂ ಕರಿಷ್ಯತಿ
ಅಮೃತಮರ್ತ್ಯಸ್ಯ .ಅನ್ಯಚ್ಚ ಶ್ರೂಯತೇ ಆತ್ಯಂತಿಕಂ ಫಲಂ ಪಶುವಧೇನ .

ಸರ್ವಂಲ್ಲೋಕಾಂಜಯತಿ ಮೃತ್ಯುಂ ತರತಿ ಪಾಪ್ಮಾನಂ ತರತಿ ಬ್ರಹ್ಮಹತ್ಯಾಂ ತರತಿ
ಯೋ
ಯೋಽಶ್ವಮೇಧೇನ ಯಜತ ಇತಿ . ಏಕಾಂತಾತ್ಯಂತಿಕೇ ಏವ ವೇದೋಕ್ತೇ
ಅಪಾರ್ಥೇಽವಜಿಜ್ಞಾಸಾ
ಇತಿ ನ .ಉಚ್ಯತೇ .ದೃಷ್ಟವದಾನುಶ್ರವಿಕ ಇತಿ ದೃಷ್ಟೇನ ತುಲ್ಯೋ ದೃಷ್ಟವತ್ .

ಕೋಽಸೌ ಆನುಶ್ರವಿಕಃ ಕಸ್ಮಾತ್ಸ ಯಸ್ಮಾದವಿಶುದ್ಧಿಕ್ಷಯಾತಿಶಯಯುಕ್ತಃ .
ಅವಿಶುದ್ಧಿಯುಕ್ತಃ ಪಶುಘಾತಾತ್ ತಥಾ ಚೋಕ್ತಂ .

ಷಟ್ ಶತಾನಿ ನಿಯುಜ್ಯಂತೇ ಪಶುನಾಂ ಮಧ್ಯಮೇಽಹನಿ .

ಅಶ್ವಮೇಧಸ್ಯ ವಚನಾದೂನಾನಿ ಪಶುಹಿಸ್ತ್ರಿಭಿಃ ..
ಯದ್ಯಪಿ ಶ್ರುತಿಸ್ಮೃತಿವಿಹಿತೋ ಧರ್ಮಸ್ತಥಾಪಿ ಮಿಶ್ರೀಭಾವಾದವಿಶುದ್ಧಿಯುಕ್ತ ಇತಿ
.

ಯಥಾ
ಬಹೂನೀಂದ್ರಸಹಸ್ರಾಣಿ ದೇವಾನಾಂ ಚಯುಗೇ ಯುಗೇ .
ಕಾಲೇನ ಸಮತೀತಾನಿ ಕಾಲೋ ಹಿ ದುರತಿಕ್ರಮಃ ..
ಏವಮಿಂದ್ರಾದಿನಾಶಾತ್ಕ್ಷಯಯುಕ್ತಃ . ತಥಾಽತಿಶಯೋ ವಿಶೇಷಸ್ತೇನ ಯುಕ್ತಃ .
ವಿಶೇಷಗುಣಾದರ್ಶನಾದಿತರಸ್ಯ ದುಃಖಂ ಸ್ಯಾದಿತಿ .ಏವಮಾನುಶ್ರವಿಕೋಽಪಿ
ಹೇತುರ್ದೃಷ್ಟವತ್ . ಕಸ್ತರ್ಹಿ ಶ್ರೇಯಾನಿತಿ ಚೇತ್ .ಉಚ್ಯತೇ . ತದ್ವಿಪರೀತಃ
ಶ್ರೇಯಾನ್ ತಾಭ್ಯಾಂ ದೃಷ್ಟಾನುಶ್ರವಿಕಾಭ್ಯಾಂ ವಿಪರೀತಃ ಶ್ರೇಯಾನ್ ಪ್ರಶಸ್ಯತರ
ಇತಿ .

ಅವಿಶುದ್ಧಿಕ್ಷಯಾತಿಶಯಾಯುಕ್ತತ್ವಾತ್ .ಸ ಕಥಮಿತ್ಯಾಹ .ವ್ಯಕ್ತಾವ್ಯಕ್ತಜ್ಞವಿಜ್ಞಾನಾತ್
ತತ್ರ ವ್ಯಕ್ತಂ ಮಹದಾದಿಬುದ್ಧಿರಹಂಕಾರಃ ಪಂಚ ತನ್ಮಾತ್ರಾಣಿ ಏಕಾದಶೇಂದ್ರಿಯಾಣಿ
ಪಂಚಮಹಾಭೂತಾನಿ .ಅವ್ಯಕ್ತಂ ಪ್ರಧಾನಂ .ಜ್ಞಃ ಪುರುಷಃ .ಏವಮೇತಾನಿ
ಪಂಚವಿಂಶತಿತತ್ತ್ವಾನಿ ವ್ಯಕ್ತಾವ್ಯಕ್ತಜ್ಞಾನಿ ಕಥ್ಯಂತೇ ಏತದ್ವಿಜ್ಞಾನಾಚ್ಛ್ರೇಯ
ಇತ್ಯುಕ್ತಂ ಚ ಪಂಚವಿಂಶತಿತತ್ತ್ವಜ್ಞ ಇತಿ .ಅಥ ವ್ಯಕ್ತಾವ್ಯಕ್ತಜ್ಞಾನಾಂ ಕೋ
ವಿಶೇಷ ಇತ್ಯುಚ್ಯತೇ .
ಮೂಲಪ್ರಕೃತಿರವಿಕೃತಿರ್ಮಹದಾದ್ಯಾಃ ಪ್ರಕೃತಿವಿಕೃತಯಃ ಸಪ್ತ .
ಷೋಡಶಕಸ್ತು ವಿಕಾರೋ ನ ಪ್ರಕೃತಿರ್ನ ವಿಕೃತಿಃ ಪುರುಷಃ .. 3..

ಗೌಡಪಾದಭಾಷ್ಯ
ಮೂಲಪ್ರಕೃತಿಃ ಪ್ರಧಾನಂ .ಪ್ರಕೃತಿವಿಕೃತಿಸಪ್ತಕಸ್ಯ ಮೂಲಭೂತತ್ವಾತ್ .ಮೂಲಂ

ಚ ಸಾ ಪ್ರಕೃತಿಶ್ಚ ಮೂಲಪ್ರಕೃತಿರವಿಕೃತಿಃ .ಅನ್ಯಸ್ಮಾನ್ನೋತ್ಪದ್ಯತೇ ತೇನ
ಪ್ರಕೃತಿಃ ಕಸ್ಯಚಿದ್ವಿಕಾರೋ ನ ಭವತಿ .ಮಹದಾದ್ಯಾಃ ಪ್ರಕೃತಿವಿಕೃತಯಃ
ಸಪ್ತ .ಮಹಾಭೂತಾದಿತಿ ಬುದ್ಧಿಃ ಬುದ್ಧ್ಯಾದ್ಯಾಃ ಸಪ್ತ ಬುದ್ಧಿ 1ಅಹಂಕಾರಃ
2ಪಂಚತನ್ಮಾತ್ರಾಣಿ 5ಏತಾನಿ ಸಪ್ತಪ್ರಕೃತಿವಿಕೃತಯಃ . ತದ್ಯಥಾ .

ಪ್ರಧಾನಾದ್ಬುದ್ಧಿರುತ್ಪದ್ಯತೇ ತೇನ ವಿಕೃತಿಃ ಪ್ರಧಾನಸ್ಯ ವಿಕಾರ ಇತಿ
ಸೈವಾಹಂಕಾರಮುತ್ಪಾದಯತಿ ಅತಃ ಪ್ರಕೃತಿಃ .ಅಹಂಕಾರೋಽಪಿ ಬುದ್ಧೇರುತ್ಪದ್ಯತ
ಇತಿ ವಿಕೃತಿಃ ಸ ಚ ಪಂಚತನ್ಮಾತ್ರಾಣ್ಯುತ್ಪಾದಯತೀತಿ ಪ್ರಕೃತಿಃ . ತತ್ರ
ಶಬ್ದತನ್ಮಾತ್ರಮಹಂಕಾರಾದುತ್ಪದ್ಯತ ಇತಿ ವಿಕೃತಿಸ್ತಸ್ಮಾದಾಕಾಶಮುತ್ಪದ್ಯತ ಇತಿ
ಪ್ರಕೃತಿಃ . ತಥಾ ಸ್ಪರ್ಶತನ್ಮಾತ್ರಮಹಂಕಾರಾದುತ್ಪದ್ಯತ ಇತಿ ವಿಕೃತಿಸ್ತದೇವಂ
ವಾಯುಮುತ್ಪಾದಯತೀತಿ ಪ್ರಕೃತಿಃ . ಗಂಧತನ್ಮಾತ್ರಮಹಂಕಾರಾದುತ್ಪದ್ಯತ
ಇತಿ ವಿಕೃತಿಸ್ತದೇವಂ ಪೃಥಿವೀಮುತ್ಪಾದಯತೀತಿ ಪ್ರಕೃತಿಃ .
ರೂಪತನ್ಮಾತ್ರಮಹಂಕಾರಾದುತ್ಪದ್ಯತ ಇತಿ ವಿಕೃತಿಸ್ತದೇವಂ ತೇಜಉತ್ಪಾದಯತೀತಿ
ಪ್ರಕೃತಿಃ . ರಸತನ್ಮಾತ್ರಮಹಂಕಾರಾದುತ್ಪದ್ಯತ ಇತಿ ವಿಕೃತಿಸ್ತದೇವಂ ಆಪ
ಉತ್ಪಾದಯತೀತಿ ಪ್ರಕೃತಿಃ .ಏವಂ ಮಹದಾದ್ಯಾಃ ಸಪ್ತ ಪ್ರಕೃತಯೋ ವಿಕೃತಯಶ್ಚ .
ಷೋಡಶಕಶ್ಚ ವಿಕಾರಃ ಪಂಚಬುದ್ಧೀಂದ್ರಿಯಾಣಿ ಪಂಚಕರ್ಮೇಂದ್ರಿಯಾಣಿ
ಏಕಾದಶಂ
ಮನಃ ಪಂಚಮಹಾಭೂತಾನಿ ಏಷ ಷೋಡಶಕೋ ಗಣೋ ವಿಕೃತಿರೇವ .ವಿಕಾರೋ
ವಿಕೃತಿಃ .
ನ ಪ್ರಕೃತಿರ್ನ ವಿಕೃತಿಃ ಪುರುಷಃ .ಏವಮೇಷಾಂ ವ್ಯಕ್ತಾವ್ಯಕ್ತಜ್ಞಾನಾಂ ತ್ರಯಾಣಾಂ
ಪದಾರ್ಥಾನಾಂ ಕೈಃ ಕಿಯದ್ಭಿಃ ಪ್ರಮಾಣೈಃ ಕೇನ ಕಸ್ಯ ವಾ ಪ್ರಮಾಣೇನ ಸಿದ್ಧಿರ್ಭವತಿ
.

ಇಹಲೋಕೇಪ್ರಮೇಯವಸ್ತು ಪ್ರಮಾಣೇನಸಾಧ್ಯತೇಯಥಾಪ್ರಸ್ಥಾದಿಭಿರ್ವ್ರೀಹಯಸ್ತುಲಯಾ
ಚಂದನಾದಿ . ತಸ್ಮಾತ್ ಪ್ರಮಾಣಮಭಿಧೇಯಂ .

ದೃಷ್ಟಮನುಮಾನಮಾಪ್ತವಚನಂ ಚ ಸರ್ವಪ್ರಮಾಣಸಿದ್ಧತ್ವಾತ್ .

ತ್ರಿವಿಧಂ ಪ್ರಮಾಣಮಿಷ್ಟಂ ಪ್ರಮೇಯಸಿದ್ಧಿಃ ಪ್ರಮಾಣಾದ್ಧಿ .. 4..
ಗೌಡಪಾದಭಾಷ್ಯ
ದೃಷ್ಟಂ ಯಥಾ ಶ್ರೋತ್ರಂ ತ್ವಕ್ ಚಕ್ಷುರ್ಜಿಹ್ವಾ ಘ್ರಾಣಮಿತಿ ಪಂಚಬುದ್ಧೀಂದ್ರಿಯಾಣಿ
ಶಬ್ದಸ್ಪರ್ಶರೂಪರಸಗಂಧಾ ಏಷಾಂ ಪಂಚಾನಾಂ ಪಂಚೈವ ವಿಷಯಾ
ಯಥಾಸಂಖ್ಯಂ
ಶಬ್ದಂ ಶ್ರೋತ್ರಂ ತ್ವಕ್ ಸ್ಪರ್ಶಂ ಚಕ್ಷೂ ರೂಪಂ ಜಿಹ್ವಾ ರಸಂ ಘ್ರಾಣಂ ಗಂಧಮಿತಿ .

ಏತದ್ದೃಷ್ಟಮಿತ್ಯುಚ್ಯತೇ ಪ್ರಮಾಣಂ .ಪ್ರತ್ಯಕ್ಷೇಣಾನುಮಾನೇನ ವಯೋಽರ್ಥೋ ನ
ಗೃಹ್ಯತೇ ಸ ಆಪ್ತವಚನಾದ್ಗ್ರಾಹ್ಯಃ .ಯಥೇಂದ್ರೋಃ ದೇವರಾಜಃ ಉತ್ತರಾಃ ಕುರವಃ

ಸ್ವರ್ಗೇಽಪ್ಸರಸ ಇತ್ಯಾದಿ .ಪ್ರತ್ಯಕ್ಷಾನುಮಾನಾಗ್ರಾಹ್ಯಮಥಾಪ್ತವಚನಾದ್ಗೃಹ್ಯತೇ .
ಅಪಿ ಚೋಕ್ತಂ .

ಆಗಮೋ ಹ್ಯಾಪ್ತವಚನಮಾಪ್ತಂ ದೋಷಕ್ಷಯಾದ್ವಿದುಃ .
ಕ್ಷೀಣದೋಷೋಽನೃತಂ ವಾಕ್ಯಂ ನ ಬ್ರೂಯಾದ್ಧೇತ್ವಸಂಭವಾತ್ ..

ಸ್ವಕರ್ಮಣ್ಯಭಿಯುಕ್ತೋ ಯಃ ಸಂಗದ್ವೇಷವಿವರ್ಜಿತಃ .
ಪೂಜಿತಸ್ತದ್ವಿಧೈರ್ನಿತ್ಯಮಾಪ್ತೋ ಜ್ಞೇಯಃ ಸ ತಾದೃಶಃ ..
ಏತೇಷು ಪ್ರಮಾಣೇಷು ಸರ್ವಪ್ರಮಾಣಾನಿ ಸಿದ್ಧಾನಿ ಭವಂತಿ .ಷಟ್ ಪ್ರಮಾಣಾನಿ
ಜೈಮಿನಿಃ .
ಅಥ ಕಾನಿ ತಾನ್ಯಪ್ರಮಾಣಾನಿ .ಅರ್ಥಾಪತ್ತಿಃ ಸಂಭವಃ ಅಭಾವಃ ಪ್ರತಿಭಾ ಐತಿಹ್ಯಂ
ಉಪಮಾನಂ ಚೇತಿ ಷಟ್ ಪ್ರಮಾಣಾನಿ . ತತ್ರಾರ್ಥಾಪತ್ತಿರ್ದ್ವಿವಿಧಾ ದೃಷ್ಟಾ ಶ್ರುತಾ
ಚ .

ತತ್ರ ದೃಷ್ಟಾ .ಏಕಸ್ಮಿನ್ ಪಕ್ಷೇ ಆತ್ಮಭಾವೋ ಗೃಹೀತಶ್ಚೇದನ್ಯಸ್ಮಿನ್ನಪ್ಯಾತ್ಮಭಾವೋ
ಗೃಹ್ಯತ ಏವ . ಶ್ರುತಾ ಯಥಾ .ದಿವಾ ದೇವದತ್ತೋ ನ ಭುಂಕ್ತೇ ಅಥ ಚ
ಪೀನೋ ದೃಶ್ಯತೇ ಅತೋಽವಗಮ್ಯತೇ ರಾತ್ರೌ ಭುಂಕ್ತ ಇತಿ .ಸಂಭವೋ ಯಥಾ .

ಪ್ರಸ್ಥ ಇತ್ಯುಕ್ತೇ ಚತ್ವಾರಃ ಕುಡವಾಃ ಸಂಭಾವ್ಯಂತೇ .ಅಭಾವೋ ನಾಮ .

ಪ್ರಾಗಿತರೇತರಾತ್ಯಂತಸರ್ವಾಭಾವಲಕ್ಷಣಃ .ಪ್ರಾಗಭಾವೋ ಯಥಾ ದೇವದತ್ತಃ
ಕೌಮಾರಯೌವನಾದಿಷು .ಇತರೇತರಾಭಾವಃಪಟೇಘಟಾಭಾವಃ .ಅತ್ಯಂತಾಭಾವಃ
ಖರವಿಷಾಣವಂಧ್ಯಾಸುತಖಪುಷ್ಪವದಿತಿ .ಸರ್ವಾಭಾವಃ ಪ್ರಧ್ವಂಸಾಭಾವೋ
ದಗ್ಧಪಟವದಿತಿ .ಯಥಾ ಶುಷ್ಕಧಾನ್ಯದರ್ಶನದ್ವೃಷ್ಟೇರಭಾವೋಽವಗಮ್ಯತೇ .
ಏವಮಭಾವೋಽನೇಕಧಾ .ಪ್ರತಿಭಾ ಯಥಾ .ದಕ್ಷಿಣೇನ ವಿಂಧ್ಯಸ್ಯ ಸಹ್ಯಸ್ಯ ಚ
ಯದುತ್ತರಂ . ಪೃಥಿವ್ಯಾಮಾಸಮುದ್ರಾಯಾಂ ಸ ಪ್ರದೇಶೋ ಮನೋರಮಃ .

ಏವಮುಕ್ತೇ ತಸ್ಮಿನ್
ಪ್ರದೇಶೇ ಶೋಭನಾಃ ಗುಣಾಃ ಸಂತೀತಿಪ್ರತಿಭೋತ್ಪದ್ಯತೇ ಪ್ರತಿಭಾನ್ವಾಸಸಂಜ್ಞಾನಮಿತಿ
.

ಐತಿಹ್ಯಂ ಯಥಾ .ಬ್ರವೀತಿ ಲೋಕೋ ಯಥಾತ್ರ ವಟೇ ಯಕ್ಷಿಣೀ ಪ್ರವಸತೀತ್ಯೇವ
ಐತಿಹ್ಯಂ .ಉಪಮಾನಂಯಥಾ . ಗೌರಿವ ಗವಯಃ ಸಮುದ್ರ ಇವ ತಡಾಗಂ .

ಏತಾನಿ ಷಟ್ ಪ್ರಮಾಣಾನಿ ತ್ರಿಷು ದೃಷ್ಟಾದಿಷ್ವಂತರ್ಭೂತಾನಿ . ತತ್ರಾನುಮಾನೇ
ತಾವದರ್ಥಾಪತ್ತಿರಂತರ್ಭೂತಾ .ಸಂಭವಾಭಾವಪ್ರತಿಭೈತಿಹ್ಯೋಪಮಾಶ್ಚಾಪ್ತವಚನೇ
.

ತಸ್ಮಾತ್ತ್ರಿಷ್ವೇವ ಸರ್ವಪ್ರಮಾಣಸಿದ್ಧತ್ವಾತ್ ತ್ರಿವಿಧಂ ಪ್ರಮಾಣಮಿಷ್ಟಂ ತದಾಹ
ತೇನ ತ್ರಿವಿಧೇನ ಪ್ರಮಾಣೇನ ಪ್ರಮಾಣಸಿದ್ಧಿರ್ಭವತೀತಿತ ವಾಕ್ಯಶೇಷಃ .
ಪ್ರಮೇಯಸಿದ್ಧಿಃ ಪ್ರಮಾಣಾದ್ಧಿ .ಪ್ರಮೇಯಂ ಪ್ರಧಾನಂ ಬುದ್ಧಿರಹಂಕಾರಃ

ಪಂಚತನ್ಮಾತ್ರಾಣಿ ಏಕಾದಶೇಂದ್ರಿಯಾಣಿ ಪಂಚಮಹಾಭೂತಾನಿ ಪುರುಷ ಇತಿ
ಏತಾನಿ
ಪಂಚವಿಂಶತಿತತ್ತ್ವಾನಿ ವ್ಯಕ್ತಾವ್ಯಕ್ತಜ್ಞಾನ್ಯುಚ್ಯಂತೇ . ತತ್ರ ಕಿಂಚಿತ್
ಪ್ರತ್ಯಕ್ಷೇಣ ಸಾಧ್ಯಂ ಕಿಂಚಿದನುಮಾನೇನ ಕಿಂಚಿದಾಗಮೇನೇತಿ ತ್ರಿವಿಧಂ
ಪ್ರಮಾಣಮುಕ್ತಂ ತಸ್ಯ ಕಿಂ ಲಕ್ಷಣಮೇತದಾಹ .

ಪ್ರತಿವಿಷಯಾಧ್ಯವಸಾಯೋ ದೃಷ್ಟಂ ತ್ರಿವಿಧಮನುಮಾನಮಾಖ್ಯಾತಂ .

ತಲ್ಲಿಂಗಲಿಂಗಿಪೂರ್ವಕಮಾಪ್ತಶ್ರುತಿರಾಪ್ತವಚನಂ ತು .. 5..

ಗೌಡಪಾದಭಾಷ್ಯ
ಪ್ರತಿವಿಷಯೇಷು ಶ್ರೋತ್ರಾದಿನಾಂ ಶಬ್ದಾದಿವಿಷಯೇಷು ಅಧ್ಯವಸಾಯೋ ದೃಷ್ಟಂ
ಪ್ರತ್ಯಕ್ಷಮಿತ್ಯರ್ಥಃ . ತ್ರಿವಿಧಮನುಮಾನಮಾಖ್ಯಾತಂ ಶೇಷವತ್ ಪೂರ್ವವತ್
ಸಾಮಾನ್ಯತೋ
ದೃಷ್ಟಂ ಚೇತಿ .ಪೂರ್ವಮಸ್ಯಾಸ್ತೀತಿ ಪೂರ್ವವದ್ಯಥಾಮೇಘೋನ್ನತ್ಯಾ ವೃಷ್ಟಿಂ
ಸಾಧಯತಿ ಪೂರ್ವವೃಷ್ಟಿತ್ವಾತ್ . ಶೇಷವದ್ಯಥಾ ಸಮುದ್ರಾದೇಕಂ ಜಲಪಲಂ
ಲವಣಮಾಸಾದ್ಯ ಶೇಷಸ್ಯಾಪ್ಯಸ್ತಿ ಲವಣಭಾವ ಇತಿ .ಸಾಮಾನ್ಯತೋ ದೃಷ್ಟಂ .

ದೇಶಾಂತರಾದ್ದೇಶಾಂತರಂ ಪ್ರಾಪ್ತಂ ದೃಷ್ಟಂ . ಗತಿಮಚ್ಚಂದ್ರತಾರಕಂ ಚೈತ್ರವತ್ .

ಯಥಾ ಚೈತ್ರನಾಮಾನಂ ದೇಶಾಂತರಾದ್ದೇಶಾಂತರಂ ಪ್ರಾಪ್ತಮವಲೋಕ್ಯ
ಗತಿಮಾನಯಾಮೀತಿ
ತದ್ವಚ್ಚಂದ್ರತಾರಕಮಿತಿ ತಥಾ ಪುಷ್ಪಿತಾಮ್ರದರ್ಶನಾದನ್ಯತ್ರಪುಷ್ಪಿತಾಮ್ರಾ ಇತಿ
ಸಾಮಾನ್ಯತೋ ದೃಷ್ಟೇನ ಸಾಧಯತಿ .ಏತತ್ಸಾಮಾನ್ಯದೃಷ್ಟಂ .

ಕಿಂಚ ತಲ್ಲಿಂಗಲಿಂಗಿಪೂರ್ವಕಮಿತಿ ತದನುಮಾನಂ ಲಿಂಗಪೂರ್ವಕಂ ಯತ್ರ
ಲಿಂಗೇನ ಲಿಂಗೀ ಅನುಮೀಯತೇ ಯಥಾ ದಂಡೇನ ಯತಿಃ .ಲಿಂಗಿಪೂರ್ವಕಂ ಚ
ಯತ್ರ
ಲಿಂಗಿನಾ ಲಿಂಗಮನುಮೀಯತೇಯಥಾ ದೃಷ್ಟ್ವಾ ಯತಿಮಸ್ಯೇದಂ ತ್ರಿದಂಡಮಿತಿ .

ಆಪ್ತಶ್ರುತಿರಾಪ್ತವಚನಂ ಚ .ಆಪ್ತಾ ಆಚಾರ್ಯ್ಯಾ ಬ್ರಹ್ಮಾದಯಃ . ಶ್ರುತಿರ್ವೇದಃ .
ಆಪ್ತಶ್ಚ ಶ್ರುತಿಶ್ಚ ಆಪ್ತಶ್ರುತೀ ತದುಕ್ತಮಾಪ್ತವಚನಮಿತಿ .ಏವಂ ತ್ರಿವಿಧಂ
ಪ್ರಮಾಣಮುಕ್ತಂ ತತ್ರ ಕೇನ ಪ್ರಮಾಣೇನ ಕಿಂ ಸಾಧ್ಯಮುಚ್ಯತೇ .
ಸಾಮಾನ್ಯತಸ್ತು ದೃಷ್ಟಾದತೀಂದ್ರಿಯಾಣಾಂ ಪ್ರಸಿದ್ಧಿರನುಮಾನಾತ್ .

ತಸ್ಮಾದಪಿ ಚಾಸಿದ್ಧಂ ಪರೋಕ್ಷಮಾಪ್ತಾಗಮಾತ್ಸಿದ್ಧಂ .. 6..

ಗೌಡಪಾದಭಾಷ್ಯ
ಸಾಮಾನ್ಯತೋದೃಷ್ಟಾದನುಮಾನಾದತೀಂದ್ರಿಯಾಣಮಿಂದ್ರಿಯಾಣ್ಯತೀತ್ಯವರ್ತ್ತಮಾನಾನಾಂ
ಸಿದ್ಧಿಃ ಪ್ರಧಾನಪುರುಷಾವತೀಂದ್ರಿಯೌ ಸಾಮಾನ್ಯತೋ ದೃಷ್ಟೇನಾನುಮಾನೇನ
ಸಾಧ್ಯೇತೇ

6 sanskritdocuments.org



ಸಾಂಖ್ಯಕಾರಿಕಾ ಗೌಡಪಾದಭಾಷ್ಯಸಹಿತಾ

ಯಸ್ಮಾನ್ಮಹದಾದಿಲಿಂಗಂ ತ್ರಿಗುಣಂ . ಯಸ್ಯೇದಂ ತ್ರಿಗುಣಂ ಕಾರ್ಯಂ
ತತ್ಪ್ರಧಾನಮಿತಿ .

ಯತಶ್ಚಾತೇನಂ ಚೇತನಮಿವಾಭಾತಿಅತೋಽನ್ಯೋಽಧಿಷ್ಠಾತಾ ಪುರುಷ ಇತಿ .ವ್ಯಕ್ತಂ
ಪ್ರತ್ಯಕ್ಷಸಾಧ್ಯಂ . ತಸ್ಮಾದಪಿ ಚಾಸಿದ್ಧಂ ಪರೋಕ್ಷಮಾಪ್ತಾಗಮಾತ್ ಸಿದ್ಧಂ
ಯಥೇಂದ್ರೋ
ದೇವರಾಜಃ ಉತ್ತರಾಃ ಕುರವಃ ಸ್ವರ್ಗೇಽಪ್ಸರಸ ಇತಿ ಪರೋಕ್ಷಮಾಪ್ತವಚನಾತ್
ಸಿದ್ಧಂ .

ಅತ್ರ ಕಶ್ಚಿದಾಹ ಪ್ರಧಾನಃ ಪುರುಷೋ ವಾ ನೋಪಲಭ್ಯತೇ ಯಶ್ಚ ನೋಪಲಭ್ಯತೇ
ಲೋಕೇ
ತನ್ನಾಸ್ತಿ ತಸ್ಮಾತ್ತಾವಪಿ ನ ಸ್ತಃ .ಯಥಾ ದ್ವಿತೀಯಂ ಶಿರಸ್ತೃತೀಯೋ ಬಾಹುರಿತಿ .

ತದುಚ್ಯತೇ .ಅತ್ರ ಸತಾಮಪ್ಯರ್ಥಾನಾಮಷ್ಟಧೋಪಲಬ್ಧಿರ್ನ ಭವತಿ ತದ್ಯಥಾ .

ಅತಿದೂರಾತ್ಸಾಮೀಪ್ಯಾದಿಂದ್ರಿಯಘಾತಾನ್ಮನೋಽನವಸ್ಥಾನಾತ್ .

ಸೌಕ್ಷ್ಮ್ಯಾದ್ವ್ಯವಧಾನಾದಭಿಭವಾತ್ಸಮಾನಾಭಿಹಾರಾಚ್ಚ .. 7..
ಗೌಡಪಾದಭಾಷ್ಯ
ಇಹಸತಾಮಪ್ಯರ್ಥಾನಾಮತಿದೂರಾದನುಪಲಬ್ಧಿರ್ದೃಷ್ಟಾ .ಯಥಾದೇಶಾಂತರಸ್ಥಾನಾಂ
ಚೈತ್ರಮೈತ್ರವಿಷ್ಣುಮಿತ್ರಾಣಾಂ .ಸಾಮೀಪ್ಯಾದ್ಯಥಾ ಚಕ್ಷುಷೋಽಞ್ಜನಾನುಪಲಬ್ಧಿಃ .
ಇಂದ್ರಿಯಾಭಿಘಾತಾದ್ಯಥಾ ಬಧಿರಾಂಧಯೋಃ ಶಬ್ದರೂಪಾನುಪಲಬ್ಧಿಃ .
ಮನೋಽನವಸ್ಥಾನಾದ್ಯಥಾ ವ್ಯಗ್ರಚಿತ್ತಃ ಸಮ್ಯಕ್ಕಥಿತಮಪಿ ನಾವಧಾರಯತಿ .

ಸೌಕ್ಷ್ಮ್ಯಾದ್ಯಥಾ ಧೂಮೋಷ್ಮಜಲನೀಹಾರಪರಮಾಣವೋ ಗಗನಗತಾ
ನೋಪಲಭ್ಯಂತೇ .ವ್ಯವಧಾನಾದ್ಯಥಾ ಕುಡ್ಯೇನ ಪಿಹಿತಂ ವಸ್ತು ನೋಪಲಭ್ಯತೇ .
ಅಭಿಭವಾದ್ಯಥಾ ಸೂರ್ಯತೇಜಸಾಭಿಭೂತಾ ಗ್ರಹನಕ್ಷತ್ರತಾರಕಾದಯೋ
ನೋಪಲಭ್ಯಂತೇ .ಸಮಾನಾಭಿಹಾರಾದ್ಯಥಾ ಮುದ್ಗರಾಶೌ ಮುದ್ಗಃ ಕ್ಷಿಪ್ತಃ
ಕುವಲಯಾಮಲಕಮಧ್ಯೇ ಕುವಲಯಾಮಲಕೇ ಕ್ಷಿಪ್ತೇ ಕಪೋತಮಧ್ಯೇ ಕಪೋತೋ
ನೋಪಲಭ್ಯತೇ ಸನಾನದ್ರವ್ಯಮಧ್ಯಾಹೃತತ್ವಾತ್ .ಏವಮಷ್ಟಧಾನುಪಲಬ್ಧಿಃ
ಸತಾಮರ್ಥಾನಾಮಿಹ ದೃಷ್ಟಾ .ಏವಂ ಚಾಸ್ತಿ ಕಿಮಭ್ಯುಪಗಮ್ಯತೇ
ಪ್ರಧಾನಪುರುಷಯೋರಪ್ಯೇತಯೋರ್ವಾನುಪಲಬ್ಧಿಃ ಕೇನ ಹೇತುನಾ ಕೇನ
ಚೋಪಲಬ್ಧಿಸ್ತದುಚ್ಯತೇ .
ಸೌಕ್ಷ್ಮ್ಯಾತ್ತದನುಪಲಬ್ಧಿರ್ನಾಭಾವಾತ್ಕಾರ್ಯತಸ್ತದುಪಲಬ್ಧಿಃ .

ಮಹದಾದಿ ತಚ್ಚ ಕಾರ್ಯಂ ಪ್ರಕೃತಿವಿರೂಪಂ ಸ್ವರೂಪಂ ಚ .. 8..

ಗೌಡಪಾದಭಾಷ್ಯ
ಸೌಕ್ಷ್ಮ್ಯಾತ್ತದನುಪಲಬ್ಧಿಃ ಪ್ರಧಾನಸ್ಯೇತ್ಯರ್ಥಃ .ಪ್ರಧಾನಂ

ಸೌಕ್ಷ್ಮ್ಯಾನ್ನೋಪಲಭ್ಯತೇ ಯಥಾಕಾಶೇ ಧೂಮೋಷ್ಮಜಲನೀಹಾರಪರಮಾಣವಃ
ಸಂತೋಽಪಿ
ನೋಪಲಭ್ಯಂತೇ . ಕಥಂ ತರ್ಹಿ ತದುಪಲಬ್ಧಿಃ . ಕಾರ್ಯತಸ್ತದುಪಲಬ್ಧಿಃ .
ಕಾರ್ಯಣ ದೃಷ್ಟ್ವಾ ಕಾರಣಮನುಮೀಯತೇ .ಅಸ್ತಿ ಪ್ರಧಾನಂ ಕಾರಣಂ
ಯಸ್ಯೇದಂ ಕಾರ್ಯಂ .ಬುದ್ಧಿರಹಂಕಾರಪಂಚತನ್ಮಾತ್ರಾಣಿ ಏಕಾದಶೇಂದ್ರಿಯಾಣಿ
ಪಂಚಮಹಾಭೂತಾನಿ ಏವ ತತ್ಕಾರ್ಯಂ . ತಚ್ಚ ಕಾರ್ಯಂ ಪ್ರಕೃತಿವಿರೂಪಂ .

ಪ್ರಕೃತಿಃ ಪ್ರಧಾನಂ ತಸ್ಯ ವಿರೂಪಂ ಪ್ರಕೃತೇರಸದೃಶಂ ಸ್ವರೂಪಂ ಚ
ಸಮಾನರೂಪಂ ಚ ತಥಾ ಲೋಕೇಽಪಿ ಪಿತುಸ್ತುಲ್ಯ ಏವ ಪುತ್ರೋ ಭವತ್ಯತುಲ್ಯಶ್ಚ .
ಯೇನ ಹೇತುನಾ ತುಲ್ಯಮತುಲ್ಯಂ ತದುಪರಿಷ್ಟಾದ್ವಕ್ಷ್ಯಾಮಃ . ಯದಿದಂ
ಮಹದಾದಿಕಾರ್ಯಂ
ತತ್ಕಿಂ ಪ್ರಧಾನೇ ಸದುತಾದಹೋಸ್ವಿದಸದಾಚಾರ್ಯವಿಪ್ರತಿಪತ್ತೇರಯಂ ಸಂಶಯಃ
.

ಯತೋಽತ್ರ ಸಾಂಖ್ಯದರ್ಶನೇ ಸತ್ಕಾರ್ಯಂ ಬೌದ್ಧಾದೀನಾಮಸತ್ಕಾರ್ಯಂ .ಯದಿ
ಸದಸನ್ನ
ಭವತ್ಯಸತ್ಸನ್ನ ಭವತೀತಿ ವಿಪ್ರತಿಷೇಧಸ್ತತ್ರಾಹ .

ಅಸದಕರಣಾದುಪಾದಾನಗ್ರಹಣಾತ್ಸರ್ವಸಂಭವಾಭಾವಾತ್ .

ಶಕ್ತಸ್ಯ ಶಕ್ಯಕರಣಾತ್ಕಾರಣಭಾವಾಚ್ಚ ಸತ್ಕಾರ್ಯಂ .. 9..

ಗೌಡಪಾದಭಾಷ್ಯ
ಅಸದಕರಣಾನ್ನ ಸದಸತೋಽಕರಣಂ ತಸ್ಮಾತ್ಸತ್ಕಾರ್ಯಂ ಇಹಲೋಕೇಽಸತ್ಕರಣಂ
ನಾಸ್ತಿ
ಯಥಾ ಸಿಕತಾಭ್ಯಸ್ತೈಲೋತ್ಪತ್ತಿಸ್ತಸ್ಮಾತ್ಸತಃ ಕರಣಾದಸ್ತಿ ಪ್ರಾಗು(ತ್ಪ)ಪ್ತೇಃ .
ಪ್ರಧಾನೇ ವ್ಯಕ್ತಮತಃ ಸತ್ಕಾರ್ಯಂ . ಕಿಂ ಚಾನ್ಯದುಪಾದಾನಗ್ರಹಣಾದುಪಾದಾನಂ
ಕಾರಣಂ
ತಸ್ಯ ಗ್ರಹಣಾದಿಹಲೋಕೇಯೋಯೇನಾರ್ಥೀ ಸ ತದುಪಾದಾನಗ್ರಹಣಂ ಕರೋತಿ
ದಧ್ಯರ್ಥೀ
ಕ್ಷೀರಸ್ಯ ನ ತು ಜಲಸ್ಯ ತಸ್ಮಾತ್ ಸತ್ಕಾರ್ಯಂ .ಇತಶ್ಚ ಸರ್ವಸಂಭವಾಭಾವಾತ್
ಸರ್ವಸ್ಯ ಸರ್ವತ್ರಸಂಭವೋ ನಾಸ್ತಿಯಥಾಸುವರ್ಣಸ್ಯ ರಜತಾದೌ ತೃಣಪಾಂಶುಸಿಕತಾಸು
ತಸ್ಮಾತ್ ಸರ್ವಸಂಭವಾಭಾವಾತ್ ಸತ್ಕಾರ್ಯಂ . ಇತಶಚ ಶಕ್ತಸ್ಯ ಶಕ್ಯಕರಣಾತ್ .

ಇಹ
ಕುಲಾಲಃ ಶಕ್ತೋ ಮೃದ್ದಂಡಚಕ್ರಚೀವರರಜ್ಜುನೀರಾದಿಕರಣೋಪಕರಣಂ ವಾ
ಶಕ್ಯಮೇವ
ಘಟಾಂ ಮೃತ್ಪಿಂಡಾದುತ್ಪಾದಯತಿ ತಸ್ಮಾತ್ ಸತ್ಕಾರ್ಯಂ .ಇತಶ್ಚ ಕಾರಣಭಾವಾಚ್ಚ

ಸತ್ಕಾರ್ಯಂ . ಕಾರಣಂ ಯಲ್ಲಕ್ಷಣಂ ತಲ್ಲಕ್ಷಣಮೇವ ಕಾರ್ಯಮೇವ ಯಥಾ
ಯವೇಭ್ಯೋಽಪಿ
ಯವಾಃ ವ್ರೀಹೀಭ್ಯೋ ವ್ರೀಹಯಃ ಯದಾಽಸತ್ಕಾರ್ಯಂ ಸ್ಯಾತ್ತತಃ ಕೋದ್ರವೇಭ್ಯಃ
ಶಾಲಯಃ
ಸ್ಯುರ್ನ ಚ ಸಂತೀತಿ ತಸ್ಮಾತ್ ಸತ್ಕಾರ್ಯಂ .ಏವಂ ಪಂಚಭಿರ್ಹೇತುಭಿಃ ಪ್ರಧಾನೇ
ಮಹದಾದಿಲಿಂಗಮಸ್ತಿ ತಸ್ಮಾತ್ಸತಉತ್ಪತ್ತಿರ್ನಾಸತಇತಿ .ಪ್ರಕೃತಿವಿರೂಪಂಸರೂಪಂ
ಚಯದುಕ್ತಂ ಕಥಮಿತ್ಯುಚ್ಯತೇ .
ಹೇತುಮದನಿತ್ಯಮವ್ಯಾಪಿ ಸಕ್ರಿಯಮನೇಕಮಾಶ್ರಿತಂ ಲಿಂಗಂ .

ಸಾವಯವಂ ಪರತಂತ್ರಂ ವ್ಯಕ್ತಂ ವಿಪರೀತಮವ್ಯಕ್ತಂ .. 10..

ಗೌಡಪಾದಭಾಷ್ಯ
ವ್ಯಕ್ತಂ ಮಹದಾದಿಕಾರ್ಯ್ಯಂ ಹೇತುಮದಿತಿ ಹೇತುರಸ್ಯಾಸ್ತಿ ಹೇತುಮತ್ .

ಉಪಾದಾನಂ
ಹೇತುಃ ಕಾರಣಂ ನಿಮಿತ್ತಮಿತಿ ಪರ್ಯಾಯಾಃ .ವ್ಯಕ್ತಸ್ಯ ಪ್ರಧಾನಂ ಹೇತುರಸ್ತಿ
ಅತೋ ಹೇತುಮದ್ವ್ಯಕ್ತಂ ಭೂತಪರ್ಯ್ಯಂತಂ ಹೇತುಮದ್ಬುದ್ಧಿಮತ್ತ್ವಂ ಪ್ರಧಾನೇನ
ಹೇತುಮಾನಹಂಕಾರೋ ಬುದ್ಧ್ಯಾ ಪಂಚತನ್ಮಾತ್ರಾಣಿ ಏಕಾದಶೇಂದ್ರಿಯಾಣಿ
ಹೇತುಮಂತ್ಯಹಂಕಾರೇಣ .

ಆಕಾಶಂ ಶಬ್ದತನ್ಮಾತ್ರೇಣ ಹೇತುಮತ್ .ವಾಯುಃ ಸ್ಪರ್ಶತನ್ಮಾತ್ರೇಣ ಹೇತುಮಾನ್
.

ತೇಜೋ ರೂಪತನ್ಮಾತ್ರೇಣ ಹೇತುಮತ್ .ಆಪೋ ರಸತನ್ಮಾತ್ರೇಣ ಹೇತುಮತ್ಯಃ .
ಪೃಥಿವೀ
ಗಂಧತನ್ಮಾತ್ರೇನ ಹೇತುಮತೀ .ಏವಂ ಭೂತಪರ್ಯ್ಯಂತಂ ವ್ಯಕ್ತಂ ಹೇತುಮತ್ .ಕಿಂ
ಚಾನ್ಯದನಿತ್ಯಂ ಯಸ್ಮಾದನ್ಯಸ್ಮಾದುತ್ಪದ್ಯತೇ ಯಥಾ ಮೃತ್ಪಿಂಡಾದುತ್ಪದ್ಯತೇ ಘಟಃ
ಸ
ಚಾನಿತ್ಯಃ . ಕಿಂ ಚಾವ್ಯಾಪ್ಯಸರ್ವಗಮಿತ್ಯರ್ಥಃ ಯಥಾ ಪ್ರಧಾನಪುರುಷೌ ಸರ್ವಗತೌ
ನೈವ ವ್ಯಕ್ತಂ . ಕಿಂಚಾನ್ಯತ್ ಸಕ್ರಿಯಂ ಸಂಸಾರಕಾಲೇ ಸಂಸರತಿ ತ್ರಯೋದಶವಿಧೇನ
ಕರಣೇನ ಸಂಯುಕ್ತಂ ಸೂಕ್ಷ್ಮಂ ಶರೀರಮಾಶ್ರಿತ್ಯ ಸಂಸರತಿ ತಸ್ಮಾತ್ ಸಕ್ರಿಯಂ .

ಕಿಂಚಾನ್ಯದನೇಕಂ ಬುದ್ಧಿರಹಂಕಾರಃ ಪಂಚತನ್ಮಾತ್ರಾನ್ಯೇಕಾದಶೇಂದ್ರಿಯಾಣಿ ಚ
ಪಂಚಮಹಾಭೂತಾನಿ ಪಂಚತನ್ಮಾತ್ರಾಶ್ರಿತಾನಿ . ಕಿಂಚ ಲಿಂಗಂ ಲಯಯುಕ್ತಂ
ಲಯಕಾಲೇಪಂಚಮಹಾಭೂತಾನಿ ತನ್ಮಾತ್ರೇಷು ಲೀಯಂತೇ ತಾನ್ಯೇಕಾದಶೇಂದ್ರಿಯೈಃ
ಸಹಾಹಂಕಾರೇ ಸ ಚ ಬುದ್ಧೌ ಸಾ ಚ ಪ್ರಧಾನೇ ಲಯಂ ಯಾತೀತಿ . ತಥಾ
ಸಾವಯವಂ
ಅವಯವಾಃ ಶಬ್ದಸ್ಪರ್ಶರಸರೂಪಗಂಧಾಃ ತೈಃ ಸಹ . ಕಿಂಚ ಪರತಂತ್ರಂ

ನಾತ್ಮನಃ ಪ್ರಭವತಿಯಥಾ ಪ್ರಧಾನತಂತ್ರಾ ಬುದ್ಧಿಃ ಬುದ್ಧಿತಂತ್ರೋಽಹಂಕಾರಃ
ಅಹಂಕಾರತಂತ್ರಾಣಿ ತನ್ಮಾತ್ರಾಣೀಂದ್ರಿಯಾಣಿಚತನ್ಮಾತ್ರತಂತ್ರಾಣಿಪಂಚಮಹಾಭೂತಾನಿ
ಚ .ಏವಂ ಪರತಂತ್ರಂ ಪರಾಯತ್ತಂ ವ್ಯಾಖ್ಯಾತಂ ವ್ಯಕ್ತಂ .ಅಥೋಽವ್ಯಕ್ತಂ
ವ್ಯಾಖ್ಯಾಮಃ .ವಿಪರೀತಮವ್ಯಕ್ತಂ .ಏತೈರೇವಗುಣೈರ್ಯಥೋಕ್ತೈರ್ವಿಪರೀತಮವ್ಯಕ್ತಂ
ಹೇತುಮದ್ವ್ಯಕ್ತಮುಕ್ತಂ .ನಹಿ ಪ್ರಧಾನಾತ್ ಪರಂ ಕಿಂಚಿದಸ್ತಿ ಯತಃ
ಪ್ರಧಾನಸ್ಯಾನುತ್ಪತ್ತಿಃ ತಸ್ಮಾದಹೇತುಮದವ್ಯಕ್ತಂ . ತಥಾನಿತ್ಯಂ ಚ ವ್ಯಕ್ತಂ
ನಿತ್ಯಮವ್ಯಕ್ತಮನುತ್ಪಾದ್ಯತ್ವಾತ್ ನಹಿ ಭೂತಾನಿ ಕುತಶ್ಚಿದುತ್ಪದ್ಯಂತೇತಿ ಪ್ರಧಾನಂ .

ಕಿಂ ಚಾವ್ಯಾಪಿ ವ್ಯಕ್ತಂ ವ್ಯಾಪಿ ಪ್ರಧಾನಂ ಕಾರ್ಯ್ಯಂ ಸ್ಯಾತ್ . ತಥಾ ವ್ಯಕ್ತಂ
ಲಿಂಗಮಲಿಂಗಮವ್ಯಕ್ತಂ ನಿತ್ಯತ್ವಾನ್ಮಹದಾದಿ ಲಿಂಗಂ ಪ್ರಲಯಕಾಲೇ ಪರಸ್ಪರಂ
ಪ್ರಲೀಯತೇ ನೈವಂ ಪ್ರಧಾನಂ ತಸ್ಮಾದಲಿಂಗಂ ಪ್ರಧಾನಂ . ತಥಾ ಸಾವಯವಂ
ವ್ಯಕ್ತಂ ನಿರವಯವಮವ್ಯಕ್ತಂ ನಹಿ ಶಬ್ದಸ್ಪರ್ಶರಸರೂಪಗಂಧಾಃ ಪ್ರಧಾನೇ
ಸಂತಿ . ತಥಾ ಪರತಂತ್ರಂ ವ್ಯಕ್ತಂ ಸ್ವತಂತ್ರಮವ್ಯಕ್ತಂ ಪ್ರಭವತ್ಯಾತ್ಮನಃ .
ಏವಂ ವ್ಯಕ್ತಾವ್ಯಕ್ತಯೋರ್ವೈಧರ್ಮ್ಯಮುಕ್ತಂ ಸಾಧರ್ಮ್ಯಮುಚ್ಯತೇ ಯದುಕ್ತಂ
ಸರೂಪಂ ಚ .

ತ್ರಿಗುಣಮವಿವೇಕಿ ವಿಷಯಃ ಸಾಮಾನ್ಯಮಚೇತನಂ ಪ್ರಸವಧರ್ಮಿ .

ವ್ಯಕ್ತಂ ತಥಾ ಪ್ರಧಾನಂ ತದ್ವಿಪರೀತಸ್ತಥಾ ಚ ಪುಮಾನ್ .. 11..

ಗೌಡಪಾದಭಾಷ್ಯ
ತ್ರಿಗುಣಂ ವ್ಯಕ್ತಂ ಸತ್ತ್ವರಜಸ್ತಮಾಂಸಿ ತ್ರಯೋ ಗುಣಾಯಸ್ಯೇತಿ .ಅವಿವೇಕಿ ವ್ಯಕ್ತಂ
ನ ವಿವೇಕೋಽಸ್ಯಾಸ್ತೀತಿ .ಇದಂ ವ್ಯಕ್ತಮಿಮೇ ಗುಣಾ ಇತಿ ನ ವಿವೇಕಕರ್ತ್ತುಂಯಾತಿ
ಅಯಂ
ಗೌರಯಮಶ್ವ ಇತಿಯಥಾಯೇ ಗುಣಾಸ್ತದ್ವ್ಯಕ್ತಂ ಯದ್ವ್ಯಕ್ತಂ ತೇ ಚ ಗುಣಾ ಇತಿ .

ತಥಾವಿಷಯೋವ್ಯಕ್ತಂ ಭೋಜ್ಯಮಿತ್ಯರ್ಥಃ ಸರ್ವಪುರುಷಾಣಾಂವಿಷಯಭೂತತ್ವಾತ್
.

ತಥಾ ಸಾಮಾನ್ಯಂ ವ್ಯಕ್ತಂಮೂಲ್ಯದಾಸೀವತ್ಸರ್ವಸಾಧಾರಣತ್ವಾತ್ .ಅಚೇತನಂ
ವ್ಯಕ್ತಂ ಸುಖದುಃಖಮೋಹಾನ್ನ ಚೇತಯತೀತ್ಯರ್ಥಃ . ತಥಾ ಪ್ರಸವಧರ್ಮಿ
ವ್ಯಕ್ತಂ ತದ್ಯಥಾ ಬುದ್ಧೇರಹಂಕಾರಃ ಪ್ರಸೂಯತೇ ತಸ್ಮಾತ್ ಪಂಚತನ್ಮಾತ್ರಾಣಿ
ಏಕಾದಶೇಂದ್ರಿಯಾಣಿ ಚ ಪ್ರಸೂಯಂತೇ ತನ್ಮಾತ್ರೇಭ್ಯಃ ಪಂಚಮಹಾಭೂತಾನಿ .

ಏವಮೇತೇ ವ್ಯಕ್ತಧರ್ಮಾಃ ಪ್ರಸವಧರ್ಮಾಂತಾ ಉಕ್ತಾ ಏವಮೇಭಿರವ್ಯಕ್ತಂ
ಸರೂಪಂ
ಯಥಾ ವ್ಯಕ್ತಂ ತಥಾ ಪ್ರಧಾನಮಿತಿ . ತತ್ರ ತ್ರಿಗುಣಂ ವ್ಯಕ್ತಮವ್ಯಕ್ತಮಪಿ
ತ್ರಿಗುಣಂಯಸ್ಯೈತನ್ಮಹದಾದಿ ಕಾರ್ಯಂ ತ್ರಿಗುಣಂ .ಇಹಯದಾತ್ಮಕಂ ಕಾರಣಂ
ತದಾತ್ಮಕಂ ಕಾರ್ಯಮಿತಿಯಥಾ ಕೃಷ್ಣತಂತುಕೃತಃ ಕೃಷ್ಣ ಏವ ಪಟೋ ಭವತಿ .

ತಥಾವಿವೇಕಿ ವ್ಯಕ್ತಂ ಪ್ರಧಾನಮಪಿ ಗುಣೈರ್ನ ಭಿದ್ಯತೇ ಅನ್ಯೇ ಗುಣಾ ಅನ್ಯತ್
ಪ್ರಧಾನಮೇವ
ವಿವಕ್ತುಂ ನಯಾತಿ ತದವಿವೇಕಿ ಪ್ರಧಾನಂ . ತಥಾ ವಿಷಯೋ ವ್ಯಕ್ತಂ ಪ್ರಧಾನಮಪಿ
ಸರ್ವಪುರುಷವಿಷಯಭೂತತ್ವಾದ್ವಿಷಯ ಇತಿ . ತಥಾ ಸಾಮಾನ್ಯಂ ವ್ಯಕ್ತಂ
ಪ್ರಧಾನಮಪಿ
ಸರ್ವಸಾಧಾರಣತ್ವಾತ್ .ತಥಾಽಚೇತನಂವ್ಯಕ್ತಂ ಪ್ರಧಾನಮಪಿಸುಖದುಃಖಮೋಹಾನ್ನ
ಚೇತಯತೀತಿ ಕಥಮನುಮೀಯತ ಇಹ ಹ್ಯಚೇತನಾನ್ಮೃತ್ಪಿಂಡಾದಚೇತನೋ
ಘಟಾ
ಉತ್ಪದ್ಯತೇ .ಏವಂ ಪ್ರಧಾನಮಪಿ ವ್ಯಾಖ್ಯಾತಂ .ಇದಾನೀಂ ತದ್ವಿಪರೀತಸ್ತಥಾ
ಪುಮಾನಿತ್ಯೇತದ್ವ್ಯಾಖ್ಯಾಯತೇ . ಸದ್ವಿಪರೀತಸ್ತಾಭ್ಯಾಂ ವ್ಯಕ್ತಾವ್ಯಕ್ತಾಭ್ಯಾಂ
ವಿಪರೀತಃ ಪುಮಾನ್ .

ತದ್ಯಥಾ ತ್ರಿಗುಣಂ ವ್ಯಕ್ತಮವ್ಯಕ್ತಂ ಚಾಗುಣಃ ಪುರುಷಃ .ಅವಿವೇಕಿ ವ್ಯಕ್ತಮವ್ಯಕ್ತಂ
ಚ ವಿವೇಕೀ ಪುರುಷಃ . ತಥಾ ವಿಷಯೋ ವ್ಯಕ್ತಮವ್ಯಕ್ತಂ ಚಾವಿಷಯಃ ಪುರುಷಃ .
ತಥಾ ಸಾಮಾನ್ಯಂ ವ್ಯಕ್ತಮವ್ಯಕ್ತಂ ಚಾಸಾಮಾನ್ಯಃ ಪುರುಷಃ . ಅಚೇತನಂ
ವ್ಯಕ್ತಮವ್ಯಕ್ತಂ
ಚ ಚೇತನಃ ಪುರುಷಃ ಸುಖದುಃಖಮೋಹಾಂಶ್ಚೇತಯತಿ ಸಂಜಾನೀತೇ
ತಸ್ಮಾಚ್ಚೇತನಃ
ಪುರುಷ ಇತಿ .ಪ್ರಸವಧರ್ಮಿವ್ಯಕ್ತಂ ಪ್ರಧಾನಂ ಚಾಪ್ರಸವಧರ್ಮೀ ಪುರುಷೋ ನಹಿ
ಕಿಂಚಿತ್ ಪುರುಷಾತ್ ಪ್ರಸೂಯತೇ . ತಸ್ಮಾದುಕ್ತಂ ತದ್ವಿಪರೀತಃ ಪುಮಾನಿತಿ .

ತದುಕ್ತಂ
ತಥಾಚಪುಮಾನಿತಿ .ತತ್ಪೂರ್ವಸ್ಯಾಮಾರ್ಯಾಯಾಂಪ್ರಧಾನಮಹೇತುಮದ್ಯಥಾ
ವ್ಯಾಖ್ಯಾತಂ
ತಥಾಚಪುಮಾನ್ತದ್ಯಥಾಹೇತುಮದನನಿತ್ಯಮಿತ್ಯಾದಿವ್ಯಕ್ತಂ ತದ್ವಿಪರೀತಮವ್ಯಕ್ತಂ
ತತ್ರ ಹೇತುಮದ್ವ್ಯಕ್ತಮಹೇತುಮತ್ಪ್ರಧಾನಂ ತಥಾಚಪುಮಾನಹೇತುಮಾನನುತ್ಪಾದ್ಯತ್ವಾತ್
.

ಅನಿತ್ಯಂ ವ್ಯಕ್ತಂ ನಿತ್ಯಂ ಪ್ರಧಾನಂ ತಥಾ ಚ ನಿತ್ಯಃ ಪುಮಾನ್ .ಅಕ್ರಿಯಃ
ಸರ್ವಗತತ್ವಾದೇವ .ಅನೇಕಂ ವ್ಯಕ್ತಮೇಕಮವ್ಯಕ್ತಂ ತಥಾ ಪುಮಾನ್ಯಪ್ಯೇಕಃ .
ಆಶ್ರಿತಂ ವ್ಯಕ್ತಮನಾಶ್ರಿತಮವ್ಯಕ್ತಂ ತಥಾ ಚ ಪುಮಾನನಾಶ್ರಿತಃ .ಲಿಂಗಂ
ವ್ಯಕ್ತಮಲಿಂಗಂ ಪ್ರಧಾನಂ ತಥಾ ಚ ಪುಮಾನಪ್ಯಲಿಂಗಃ .ನ ಕ್ವಚಿಲ್ಲೀಯತ
ಇತಿ .ಸಾವಯವಂ ವ್ಯಕ್ತಂ ನಿರವಯವಮವ್ಯಕ್ತಂ ತಥಾ ಚ ಪುಮಾನ್ನಿರವಯವಃ
.

ನಹಿ ಪುರುಷೇ ಶಬ್ದಾದಯೋಽವಯವಾಃ ಸಂತಿ . ಕಿಂಚ ಪರತಂತ್ರಂ ವ್ಯಕ್ತಂ

ಸ್ವತಂತ್ರಮವ್ಯಕ್ತಂ ತಥಾ ಚ ಪುಮಾನಪಿ ಸ್ವತಂತ್ರಃ .ಆತ್ಮನಃ ಪ್ರಭವತೀತ್ಯರ್ಥಃ .
ಏವಮೇತದವ್ಯಕ್ತಪುರುಷಯೋಃ ಸಾಧರ್ಮ್ಯಂವ್ಯಾಖ್ಯಾತಂಪೂರ್ವಸ್ಯಾಮಾರ್ಯಾಯಾಂ
.

ವ್ಯಕ್ತಪ್ರಧಾನಯೋಃ ಸಾಧರ್ಮ್ಯಂಪುರುಷಸ್ಯ ವೈಧರ್ಮ್ಯಂಚತ್ರಿಗುಣಮವಿವೇಕೀತ್ಯಾದಿ
ಪ್ರಕೃತ್ಯಾರ್ಯಾಯಾಂ ವ್ಯಾಖ್ಯಾತಂ . ತತ್ರ ಯದುಕ್ತಂ ತ್ರಿಗುಣಮಿತಿ ವ್ಯಕ್ತಮವ್ಯಕ್ತಂ
ಚ ತತ್ ಕೇ ತೇ ಗುಣಾ ಇತಿ ತತ್ ಸ್ವರೂಪಪ್ರತಿಪಾದನಾಯೇದಮಾಹ .

ಪ್ರೀತ್ಯಪ್ರೀತಿವಿಷಾದಾತ್ಮಕಾಃ ಪ್ರಕಾಶಪ್ರವೃತ್ತಿನಿಯಮಾರ್ಥಾಃ .

ಅನ್ಯೋಽನ್ಯಾಭಿಭವಾಶ್ರಯಜನನಮಿಥುನವೃತ್ತಯಶ್ಚ ಗುಣಾಃ .. 12..

ಗೌಡಪಾದಭಾಷ್ಯ
ಪ್ರೀತ್ಯಾತ್ಮಕಾಅಪ್ರೀತ್ಯಾತ್ಮಕಾಃ ವಿಷಾದಾತ್ಮಕಾಶ್ಚ ಗುಣಾಃ ಸತ್ತ್ವರಜಸ್ತಮಾಂಸೀತ್ಯರ್ಥಃ
.

ತತ್ರ ಪ್ರೀತ್ಯಾತ್ಮಕಂ ಸತ್ತ್ವಂ ಪ್ರೀತಿಃ ಸುಖಂ ತದಾತ್ಮಕಮಿತಿ .ಅಪ್ರೀತ್ಯಾತ್ಮಕಂ
ರಜಃ .ವಿಷಾದಾತ್ಮಕಂ ತಮಃ .ವಿಷಾದೋಮೋಹಃ . ತಥಾ ಪ್ರಕಾಶಪ್ರವೃತ್ತಿ
ನಿಯಮಾರ್ಥಾಃ .ಅರ್ಥಃ ಶಬ್ದಃ ಸಾಮರ್ಥ್ಯವಾಚೀ ಪ್ರಕಾಶಾರ್ಥಂ ಸತ್ತ್ವಂ
ಪ್ರಕಾಶಸಮರ್ಥಮಿತ್ಯರ್ಥಃ .ಪ್ರವೃತ್ತ್ಯರ್ಥಂ ರಜೋ ನಿಯಮಾರ್ಥಂ
ತಮಃ ಸ್ಥಿತೌ ಸಮರ್ಥಮಿತ್ಯರ್ಥಃ ಪ್ರಕಾಶಕ್ರಿಯಾಸ್ಥಿತಿಶೀಲಾ ಗುಣಾ ಇತಿ .

ತಥಾಽನ್ಯೋನ್ಯಾಭಿಭವಾಶ್ರಯಜನನಮಿಥುನವೃತ್ತಯಶ್ಚ .ಅನ್ಯೋನ್ಯಾಭಿಭವಾಃ
ಅನ್ಯೋನ್ಯಾಶ್ರಯಾಃಅನ್ಯೋನ್ಯಜನನಾಃಅನ್ಯೋನ್ಯಮಿಥುನಾಃಅನ್ಯೋನ್ಯವೃತ್ತಯಶ್ಚ
ತೇ ತಥೋಕ್ತಾಃ .ಅನ್ಯೋನ್ಯಾಭಿಭವಾ ಇತಿ ಅನ್ಯೋನ್ಯಂ ಪರಸ್ಪರಮಭಿಭವಂತೀತಿ
ಪ್ರೀತ್ಯಪ್ರೀತ್ಯಾದಿಭಿರ್ಧರ್ಮೈರಾವಿರ್ಭವಂತಿಯಥಾಯದಾ ಸತ್ತ್ವಮುತ್ಕಟಂ ಭವತಿ
ತದಾ ರಜಸ್ತಮಸೀ ಅಪ್ರೀತಿಪ್ರವೃತ್ತಿಧರ್ಮೇಣಯದಾ ತಮಸ್ತದಾ ಸತ್ತ್ವರಜಸೀ
ವಿಷಾದಸ್ಥಿತ್ಯಾತ್ಮಕೇನ ಇತಿ . ತಥಾಽನ್ಯೋನ್ಯಾಶ್ರಯಾಶ್ಚ ದ್ವ್ಯಣುಕವದ್ಗುಣಾಃ .
ಅನ್ಯೋನ್ಯಜನನಾಃಯಥಾಮೃತ್ಪಿಂಡೋಘಟಂಜನಯತಿ .ತಥಾಽನ್ಯೋನ್ಯಮಿಥುನಾಶ್ಚ
ಯಥಾ ಸ್ತ್ರೀಪುಂಸೌ ಅನ್ಯೋನ್ಯಮಿಥುನೌ ತಥಾ ಗುಣಾಃ .ಉಕ್ತಂ ಚ .

ರಜಸೋ ಮಿಥುನಂ ಸತ್ತ್ವಂ ಸತ್ತ್ವಸ್ಯ ಮಿಥುನಂ ರಜಃ .
ಉಭಯೋಃ ಸತ್ತ್ವರಜರೋರ್ಮಿಥುನಂ ತಮಉಚ್ಯತೇ ..
ಪರಸ್ಪರಸಹಾಯಾ ಇತ್ಯರ್ಥಃ .ಅನ್ಯೋನ್ಯವೃತ್ತಯಶ್ಚ ಪರಸ್ಪರಂ ವರ್ತ್ತಂತೇ
ಗುಣಾಃ ಗುಣೇಷು ವರ್ತ್ತಂತ ಇತಿ ವಚನಾತ್ .ಯಥಾ ಸುರೂಪಾ ಸುಶೀಲಾ ಸ್ತ್ರೀ
ಸರ್ವಸುಖಹೇತುಃ ಸಪತ್ನೀನಾಂ ಸೈವ ದುಃಖಹೇತುಃ ಸೈವ ರಾಗಿಣಾಂ ಮೋಹಂ
ಜನಯತಿ

ಏವ ಸತ್ವಂ ರಜಸ್ತಮಸೋರ್ವೃತ್ತಿಹೇತುರ್ಯಥಾ ರಾಜಾ ಸದೋದ್ಯುಕ್ತಃ
ಪ್ರಜಾಪಾಲನೇ
ದುಷ್ಟನಿಗ್ರಹೇ ಶಿಷ್ಟಾನಾಂ ಸುಖಮುತ್ಪಾದಯತಿ ದುಷ್ಟಾನಾಂ ದುಃಖಂಮೋಹಂ ಚ
ಏವಂ
ರಜಸ್ಸತ್ತ್ವತಮಸೋರ್ವೃತ್ತಿಂ ಜನಯತಿ . ತಥಾ ತಮಃ ಸ್ವರೂಪೇಣಾವರಣಾತ್ಮಕೇನ
ಸತ್ತ್ವರಜಸೋರ್ವೃತ್ತಿಂ ಜನಯತಿಯಥಾ ಮೇಘಾಃ ಖಮಾವೃತ್ಯ ಜಗತಃ
ಸುಖಮುತ್ಪಾದಯಂತಿ ತೇ ವೃಷ್ಟ್ಯಾ ಕರ್ಷುಕಾಣಾಂ ಕರ್ಷಣೋದ್ಯೋಗಂ
ಜನಯಂತಿ ವಿರಹಿಣಾಂ
ಮೋಹಮೇವಮನ್ಯೋನ್ಯವೃತ್ತಯೋ ಗುಣಾಃ . ಕಿಂಚಾನ್ಯತ್ .

ಸತ್ತ್ವಂ ಲಘು ಪ್ರಕಾಶಕಮಿಷ್ಟಮುಪಷ್ಟಂಭಕಂ ಚಲಂ ಚ ರಜಃ .

ಗುರು ವರಣಕಮೇವ ತಮಃ ಪ್ರದೀಪವಚ್ಚಾರ್ಥತೋ ವೃತ್ತಿಃ .. 13..

ಗೌಡಪಾದಭಾಷ್ಯ
ಸತ್ತ್ವಂ ಲಘು ಪ್ರಕಾಶಕಂ ಚಯದಾ ಸತ್ತ್ವಮುತ್ಕಟಂ ಭವತಿ ತದಾ ಲಘೂನ್ಯಂಗಾನಿ
ಬುದ್ಧಿಪ್ರಕಾಶಶ್ಚ ಪ್ರಸನ್ನತೇಂದ್ರಿಯಾಣಾಂ ಭವತಿ .ಉಪಷ್ಟಂಭಕಂ ಚಲಂ ಚ
ರಜಃಉಪಷ್ಟಂಭಾತೀತ್ಯುಪಷ್ಟಂಭಕಮುದ್ಯೋತಕಂಯಥಾವೃಷೋವೃಷದರ್ಶನೇ
ಉತ್ಕಟಮುಪಷ್ಟಂಭಂ ಕರೋತಿ ಏವ ರಜೋವೃತ್ತಿಃ . ತಥಾ ರಜಶ್ಚ ಚಲಂ
ದೃಷ್ಟಂ ರಜೋವೃತ್ತಿಶ್ಚಲಚಿತ್ತೋ ಭವತಿ . ಗುರು ವರಣಮೇಕಮೇವ
ತಮಃಯದಾ ತಮಉತ್ಕಟಂಭವತಿತದಾ ಗುರೂಣ್ಯಂಗಾನ್ಯಾವೃತಾನೀಂದ್ರಿಯಾಣಿ
ಭವಂತಿ ಸ್ವಾರ್ಥಾಸಮರ್ಥಾನಿ .ಅತ್ರಾಹ ಯದಿ ಗುಣಾಃ ಪರಸ್ಪರಂ ವಿರುದ್ಧಾಃ
ಸ್ವಮತೇನೈವ ಕಮರ್ಥಂ ನಿಷ್ಪಾದಯಂತಿ ತರ್ಹಿ ಕಥಂ ಪ್ರದೀಪವಚ್ಚಾರ್ಥತೋ
ವೃತ್ತಿಃ ಪ್ರದೀಪೇನ ತುಲ್ಯಂ ಪ್ರದೀಪವದರ್ಥತಃ ಸಾಧನಾ ವೃತ್ತಿರಿಷ್ಟಾ ಯಥಾ
ಪ್ರದೀಪಃ ಪರಸ್ಪರವಿರುದ್ಧತೈಲಾಗ್ನಿವರ್ತ್ತಿಸಂಯೋಗಾದರ್ಥಪ್ರಕಾಶಾನ್ ಜನಯತಿ
ಏವಂ
ಸತ್ತ್ವರಜಸ್ತಮಾಂಸಿ ಪರಸ್ಪರಂ ವಿರುದ್ಧಾನ್ಯರ್ಥಂ ನಿಷ್ಪಾದಯಂತಿ .ಅಂತರಪ್ರಶ್ನೋ
ಭವತಿ ತ್ರಿಗುಣಮವಿವೇಕಿ ವಿಷಯ ಇತ್ಯಾದಿ ಪ್ರಧಾನಂ ವ್ಯಕ್ತಂ ಚ ವ್ಯಾಖ್ಯಾತಂ ತತ್ರ
ಪ್ರಧಾನಮುಪಲಭ್ಯಮಾನಂ ಮಹದಾದಿ ಚ ತ್ರಿಗುಣಮವಿವೇಕ್ಯಾದೀತಿ ಚ
ಕಥಮವಗಮ್ಯತೇ
ತತ್ರಾಹ .

ಅವಿವೇಕ್ಯಾದಿಃ ಸಿದ್ಧಸ್ತ್ರೈಗುಣ್ಯಾತ್ತದ್ವಿಪರ್ಯಯಾಭಾವಾತ್ .

ಕಾರಣಗುಣಾತ್ಮಕತ್ವಾತ್ಕಾರ್ಯಸ್ಯಾವ್ಯಕ್ತಮಪಿ ಸಿದ್ಧಂ .. 14..

ಗೌಡಪಾದಭಾಷ್ಯ

ಯೋಽಯಮವಿವೇಕ್ಯಾದಿರ್ಗುಣಃ ಸ ತ್ರೈಗುಣ್ಯಾನ್ಮಹದಾದೌಽವ್ಯಕ್ತೇನಾಯಂ
ಸಿದ್ಧ್ಯತಿ .ಅತ್ರೋಚ್ಯತೇ ತದ್ವಿಪರ್ಯಯಾಭಾವಾತ್ತಸ್ಯ
ವಿಪರ್ಯಯಸ್ತದ್ವಿಪರ್ಯಯಸ್ತಸ್ಯಾಭಾವಸ್ತದ್ವಿಪರ್ಯಯಾಭಾವಸ್ತಸ್ಮಾತ್
ಸಿದ್ಧಮವ್ಯಕ್ತಂ .

ಯಥಾಯತ್ರೈವ ತಂತವಸ್ತತ್ರೈವ ಪಟಃ .ಅನ್ಯೇ ತಂತವೋಽನ್ಯಃ ಪಟೋ
ನ ಕುತಸ್ತದ್ವಿಪರ್ಯಯಾಭಾವಾತ್ .ಏವಂ ವ್ಯಕ್ತಾವ್ಯಕ್ತಸಂಪನ್ನೋ ಭವತಿ ದೂರಂ
ಪ್ರಧಾನಮಾಸನ್ನಂ ವ್ಯಕ್ತಂಯೋ ವ್ಯಕ್ತಂ ಪಶ್ಯತಿ ಸ ಪ್ರಧಾನಮಪಿ ಪಶ್ಯತಿ
ತದ್ವಿಪರ್ಯಯಾಭಾವಾತ್ . ಇತಶ್ಚಾವ್ಯಕ್ತಂ ಸಿದ್ಧಂ ಕಾರಣಗುಣಾತ್ಮಕತ್ವಾತ್
ಕಾರ್ಯಸ್ಯ .
ಲೋಕೇಯದಾತ್ಮಕಂ ಕಾರಣಂ ತದಾತ್ಮಕಂ ಕಾರ್ಯಮಪಿತಥಾ ಕೃಷ್ಣೇಭ್ಯಸ್ತಂತುಭ್ಯಃ
ಕೃಷ್ಣ ಏವ ಪಟೋ ಭವತಿ .ಏವಂ ಮಹದಾದಿಲಿಂಗಮವಿವೇಕಿವಿಷಯಃ
ಸಾಮಾನ್ಯಚೇತನಂ ಪ್ರಸವಧರ್ಮಿಯದಾತ್ಮಕಂ ಲಿಂಗಂ ತದಾತ್ಮಕಮವ್ಯಕ್ತಮಪಿ
ಸಿದ್ಧಂ . ತ್ರೈಗುಣ್ಯಾದವಿವೇಕ್ಯಾದಿರ್ವ್ಯಕ್ತೇ ಸಿದ್ಧಸ್ತದ್ವಿಪರ್ಯಯಾಭಾವಾತ್ .

ಏವಂ ಕಾರಣಗುಣಾತ್ಮಕತ್ವಾತ್ ಕಾರ್ಯಸ್ಯಾವ್ಯಕ್ತಮಪಿ ಸಿದ್ಧಮಿತ್ಯೇತನ್ಮಿಥ್ಯಾ
ಲೋಕೇ
ಯನ್ನೋಪಲಭ್ಯತೇ ತನ್ನಾಸ್ತಿ ಏವಂ ಪ್ರಧಾನಮಪ್ಯಸ್ತಿ ಕಿಂ ತು ನೋಪಲಭ್ಯತೇ .
ಭೇದಾನಾಂ ಪರಿಮಾಣಾತ್ಸಮನ್ವಯಾಚ್ಛಕ್ತಿತಃ ಪ್ರವೃತ್ತೇಶ್ಚ .
ಕಾರಣಕಾರ್ಯವಿಭಾಗಾದವಿಭಾಗಾದ್ವೈಶ್ವರೂಪ್ಯಸ್ಯ .. 15..

ಗೌಡಪಾದಭಾಷ್ಯ
ಕಾರಣಮಸ್ತ್ಯವ್ಯಕ್ತಮಿತಿ ಕ್ರಿಯಾಕಾರಕಸಂಬಂಧಃ .ಭೇದಾನಾಂಪರಿಮಾಣಾಲೋಕೇ
ಯತ್ರ
ಕರ್ತ್ತಾಸ್ತಿ ತಸ್ಯ ಪರಿಮಾಣಂ ದೃಷ್ಟಂ ಯಥಾ ಕುಲಾಲಃ ಪರಿಮಿತೈರ್ಮೃತ್ಪಿಂಡೈಃ
ಪರಿಮಿತಾನೇವ ಘಟಾನ್ ಕರೋತಿ ಏವಂ ಮಹದಪಿ ಮಹದಾದಿಲಿಂಗಂ
ಪರಿಮಿತಂ ಭೇದತಃ
ಪ್ರಧಾನಕಾರ್ಯಮೇಕಾಬುದ್ಧಿರೇಕೋಽಹಂಕಾರಃ ಪಂಚತನ್ಮಾತ್ರಾಣಿಏಕಾದಶೇಂದ್ರಿಯಾಣಿ
ಪಂಚತನ್ಮಾತ್ರಾಣಿ ಏಕಾದಶೇಂದ್ರಿಯಾಣಿ ಪಂಚಮಹಾಭೂತಾನೀತ್ಯೇವಂ
ಭೇದಾನಾಂ
ಪರಿಮಾಣಾದಸ್ತಿ ಪ್ರಧಾನಂ ಕಾರಣಂಯದ್ವ್ಯಕ್ತಂ ಪರಿಮಿತಮುತ್ಪಾದಯತಿ .ಯದಿ
ಪ್ರಧಾನಂ ನ ಸ್ಯಾತ್ತದಾ ನಿಃಪರಿಮಾಣಮಿದಂ ವ್ಯಕ್ತಮಪಿ ನ ಸ್ಯಾತ್ ಪರಿಮಾಣಾಚ್ಚ
ಭೇದಾನಾಮಸ್ತಿ ಪ್ರಧಾನಂ ಯಸ್ಮಾದ್ವ್ಯಕ್ತಮುತ್ಪನ್ನಂ . ತಥಾ ಸಮನ್ವಯಾದಿಹ
ಲೋಕೇ ಪ್ರಸಿದ್ಧಿರ್ದೃಷ್ಟಾ ಯಥಾ ವ್ರತಧಾರಿಣಂ ಬಟುಂ ದೃಷ್ಟ್ವಾ ಸಮನ್ವಯತಿ

ನೂನಮಸ್ಯ ಪಿತರೌ ಬ್ರಾಹ್ಮಣಾವಿತಿ ಏವಮಿದಂ ತ್ರಿಗುಣಂ ಮಹದಾದಿಲಿಂಗಂ
ದೃಷ್ಟ್ವಾ
ಸಾಧಯಾಮೋಽಸ್ಯ ಯತ್ ಕಾರಣಂ ಭವಿಷ್ಯತೀತಿ ಅತಃ ಸಮನ್ವಯಾದಸ್ತಿ
ಪ್ರಧಾನಂ .

ತಥಾ ಶಕ್ತಿತಃ ಪ್ರವೃತ್ತೇಶ್ಚ ಇಹಯೋಯಸ್ಮಿನ್ ಶಕ್ತಃ ಸ ತಸ್ಮಿನ್ನೇವಾರ್ಥೇ
ಪ್ರವರ್ತ್ತತೇ ಯಥಾ ಕುಲಾಲೋ ಘಟಾಸ್ಯ ಕರಣೇ ಸಮರ್ಥೋ ಘಟಮೇವ
ಕರೋತಿ ನ
ಪಟಂ ರಥಂ ವಾ . ತಥಾಸ್ತಿ ಪ್ರಧಾನಂ ಕಾರಣಂ ಕುತಃ ಕಾರಣಕಾರ್ಯವಿಭಾಗಾತ್ .

ಕರೋತೀತಿ ಕಾರಣಂ .ಕ್ರಿಯತಇತಿ ಕಾರ್ಯಂ .ಕಾರಣಸ್ಯ ಕಾರ್ಯಸ್ಯ ಚವಿಭಾಗೋ
ಯಥಾ ಘಟೋ ದಧಿಮಧೂದಕಪಯಸಾಂ ಧಾರಣೇ ಸಮರ್ಥೋ ನ ತಥಾ
ತಕ್ತಾರಣಂ
ಮೃತ್ಪಿಂಡಃ .ಮೃತ್ಪಿಂಡೋ ವಾ ಘಟಂ ನಿಷ್ಪಾದಯತಿ ನ ಚೈವಂ ಘಟೋಮೃತ್ಪಿಂಡಂ
.

ಏವಂ ಮಹದಾದಿಲಿಂಗಂ ದೃಷ್ಟ್ವಾನುಮೀಯತೇ . ಅಸ್ತಿ ವಿಭಕ್ತಂ ತತ್ ಕಾರಣಂ
ಯಸ್ಯ
ವಿಭಾಗ ಇದಂ ವ್ಯಕ್ತಮಿತಿ .ಇತಶ್ಚ ಅವಿಭಾಗಾದ್ವೈಶ್ವರೂಪಸ್ಯ ವಿಶ್ವಂ ಜಗತ್ ತಸ್ಯ
ರೂಪಂವ್ಯಕ್ತಿಃ .ವಿಶ್ವರೂಪಸ್ಯ ಭಾವೋ ವೈಶ್ವರೂಪಂ ತಸ್ಯಾವಿಭಾಗಾದಸ್ತಿ ಪ್ರಧಾನಂ
ಯಸ್ಮಾತ್ರೈಲೋಕ್ಯಸ್ಯ ಪಂಚಾನಾಂ ಪೃಥಿವ್ಯಾದೀನಾಂ ಮಹಾಭೂತಾನಾಂ
ಪರಸ್ಪರಂ ವಿಭಾಗೋ
ನಾಸ್ತಿಮಹಾಭೂತೇಷ್ವಂತರ್ಭೂತಾಸ್ತ್ರಯೋಲೋಕಾ ಇತಿಪೃಥಿವ್ಯಾಪಸ್ತೇಜೋವಾಯುರಾಕಾಶಮಿತಿ
ಏತಾನಿ ಪಂಚಮಹಾಭೂತಾನಿ ಪ್ರಲಯಕಾಲೇ ಸೃಷ್ಟಿಕ್ರಮೇಣೈವಾವಿಭಾಗಂ
ಯಾಂತಿ
ತನ್ಮಾತ್ರೇಷು ಪರಿಣಾಮಿಷು ತನ್ಮಾತ್ರಾಣ್ಯೇಕಾದಶೇಂದ್ರಿಯಾಣಿ ಚಾಹಂಕಾರೇ
ಅಹಂಕಾರೋ ಬುದ್ಧೌ
ಬುದ್ಧಿಃ ಪ್ರಧಾನೇ ಏವಂ ತ್ರಯೋ ಲೋಕಾಃ ಪ್ರಲಯಕಾಲೇ ಪ್ರಕೃತಾವವಿಭಾಗಂ
ಗಚ್ಛಂತಿ
ತಸ್ಮಾದವಿಭಾಗಾತ್ ಕ್ಷೀರದಧಿವದ್ವ್ಯಕ್ತಾವ್ಯಕ್ತಯೋರವ್ಯಕ್ತಂ ಕಾರಣಂ .ಅತಶ್ಚ .
ಕಾರಣಮಸ್ತ್ಯವ್ಯಕ್ತಂ ಪ್ರವರ್ತತೇ ತ್ರಿಗುಣತಃ ಸಮುದಯಾಚ್ಚ .
ಪರಿಣಾಮತಃ ಸಲಿಲವತ್ಪ್ರತಿಪ್ರತಿಗುಣಾಶ್ರಯವಿಶೇಷಾತ್ .. 16..

ಗೌಡಪಾದಭಾಷ್ಯ
ಅವ್ಯಕ್ತಂ ಪ್ರಖ್ಯಾತಂ ಕಾರಣಮಸ್ತಿ ಯಸ್ಮಾನ್ಮಹದಾದಿಲಿಂಗಂ ಪ್ರವರ್ತ್ತತೇ .

ತ್ರಿಗುಣತಃ ತ್ರಿಗುಣಾತ್ ಸತ್ತ್ವರಜಸ್ತಮೋಗುಣಾ ಯಸ್ಮಿಂಸ್ತತ್ತ್ರಿಗುಣಂ ತತ್ಕಿಮುಕ್ತಂ
ಭವತಿ
ಸತ್ತ್ವರಜಸ್ತಮಸಾಂ ಸಾಮ್ಯಾವಸ್ಥಾ ಪ್ರಧಾನಂ . ತಥಾ ಸಮುದಯಾತ್ ಯಥಾ
ಗಂಗಾಶ್ರೋತಾಂಸಿ
ತ್ರಿಣೀ ರುದ್ರಮೂರ್ದ್ಧನಿ ಪತಿತಾನಿ ಏಕಂ ಸ್ರೋತೋ ಜನಯತಿ ಏವಂ
ತ್ರಿಗುಣಮವ್ಯಕ್ತಮೇಕಂ
ವ್ಯಕ್ತಂ ಜನಯತಿತಥಾ ವಾ ತಂತವಃ ಸಮುದಿತಾಃ ಪಟಂಜನಯಂತಿಏವಮವ್ಯಕ್ತಂ
ಗುನಸಮುದಯಾನ್ಮಹದಾದಿ ಜನಯತೀತಿ ತ್ರಿಗುಣತಃ ಸಮುದಯಾಚ್ಚ ವ್ಯಕ್ತಂ
ಜಗತ್
ಪ್ರವರ್ತ್ತತೇ . ಯಸ್ಮಾದೇಕಸ್ಮಾತ್ ಪ್ರಧಾನಾದ್ವ್ಯಕ್ತಂ ತಸ್ಮಾದೇಕರೂಪೇಣ
ಭವಿತವ್ಯಂ .

ನೈಷದೋಷಃಪರಿಣಾಮತಃ ಸಲಿಲವತ್ಪ್ರತಿಪ್ರತಿಗುಣಾಶ್ರಯವಿಶೇಷಾದೇಕಸ್ಮಾತ್
ಪ್ರಧಾನಾತ್ ತ್ರಯೋ ಲೋಕಾಃ ಸಮುತ್ಪನ್ನಾಸ್ತುಲ್ಯಭಾವಾ ನ ಭವಂತಿ ದೇವಾಃ
ಸುಖೇನಯುಕ್ತಾ
ಮನುಷ್ಯಾ ದುಃಖೇನ ತಿರ್ಯಂಚೋಮೋಹೇನ ಏಕಸ್ಮಾತ್ ಪ್ರಧಾನಾತ್ ಪ್ರವೃತ್ತಂ
ವ್ಯಕ್ತಂ
ಪ್ರತಿಪ್ರತಿಗುಣಾಶ್ರಯವಿಶೇಷಾತ್ ಪರಿಣಮಾತಃ ಸಲಿಲವದ್ಭವತಿ .ಪ್ರತಿಪ್ರತೀತಿ
ವೀಪ್ಸಾ . ಗುಣಾನಾಮಾಶ್ರಯೋ ಗುಣಾಶ್ರಯಸ್ತದ್ವಿಶೇಷಸ್ತಂ ಗುಣಾಶ್ರಯವಿಶೇಷಂ
ಪ್ರತಿನಿಧಾಯ ಪ್ರತಿಪ್ರತಿಗುಣಾಶ್ರಯವಿಶೇಷಂ ಪರಿಣಾಮಾತ್ ಪ್ರವರ್ತ್ತತೇ ವ್ಯಕ್ತಂ
ಯಥಾ ಆಕಾಶಾದೇಕರಸಂ ಸಲಿಲಂ ಪತಿತಂ ನಾನಾರೂಪಾತ್ಸಂಶ್ಲೇಷಾದ್ಭಿದ್ಯತೇ
ತದ್ರಸಾಂತರೈರೇವಮೇಕಸ್ಮಾತ್ ಪ್ರಧಾನಾತ್ ಪ್ರವೃತ್ತಾಸ್ತ್ರಯೋ ಲೋಕಾ
ನೈಕಸ್ವಭಾವಾ
ಭವಂತಿ ದೇವೇಷು ಸತ್ತ್ವಮುತ್ಕಟಂ ರಜಸ್ತಮಸೀ ಉದಾಸೀನೇ ತೇನ
ತೇಽತ್ಯಂತಸುಖಿನೋ
ಮನುಷ್ಯೇಷು ರಜ ಉತ್ಕಟಂ ಭವತಿ ಸತ್ತ್ವತಮಸೀ ಉದಾಸೀನೇ ತೇನ
ತೇಽತ್ಯಂತದುಃಖಿನೋ
ತಿರ್ಯಕ್ಷು ತಮಉತ್ಕಟಂಭವತಿಸತ್ತ್ವಜಸೀಉದಾಸೀನೇ ತೇನ ತೇಽತ್ಯಂತಮೂಢಾಃ
.

ಏವಮಾರ್ಯಾದ್ವಯೇನ ಪ್ರಧಾನಸ್ಯಾಸ್ತಿತ್ವಮಭ್ಯುಪಗಮ್ಯತೇ .ಇತಶ್ಚೋತ್ತರಂ
ಪುರುಷಾಸ್ತಿತ್ವಪ್ರತಿಪಾದನಾರ್ಥಮಾಹ .

ಸಂಘಾತಪರಾರ್ಥತ್ವಾತ್ತ್ರಿಗುಣಾದಿವಿಪರ್ಯಯಾದಧಿಷ್ಠಾನಾತ್ .

ಪುರುಷೋಽಸ್ತಿ ಭೋಕ್ತೃಭಾವಾತ್ಕೈವಲ್ಯಾರ್ಥಪ್ರವೃತ್ತೇಶ್ಚ .. 17..

ಗೌಡಪಾದಭಾಷ್ಯ
ಯದುಕ್ತಂ ವ್ಯಕ್ತಾವ್ಯಕ್ತವಿಜ್ಞಾನಾನ್ಮೋಕ್ಷಃ ಪ್ರಾಪ್ಯತ ಇತಿ ತತ್ರ
ವ್ಯಕ್ತಾದನಂತರಮವ್ಯಕ್ತಂ ಪಂಚಭಿಃ ಕಾರಣೈರಧಿಗತಮವ್ಯಕ್ತವತ್
ಪುರುಷೋಽಪಿ ಸೂಕ್ಷ್ಮಸ್ತಸ್ಯಾಧುನಾನುಮಿತಾಸ್ತಿತ್ವಂ ಪ್ರತಿಕ್ರಿಯತೇ .ಅಸ್ತಿ ಪುರುಷಃ
ಕಸ್ಮಾತ್ ಸಂಘಾತಪರಾರ್ಥತ್ವಾತ್ . ಯೋಽಯಂ ಮಹದಾದಿ ಸಂಘಾತಃ ಸ
ಪುರುಷಾರ್ಥ
ಇತ್ಯನುಮೀಯತೇ ಅಚೇತನತ್ವಾತ್ ಪರ್ಯಂಗವತ್ .ಯಥಾಪರ್ಯಂಕ ಪ್ರತ್ಯೇಕಂ
ಗಾತ್ರೋತ್ಪಲಕಪಾದವಟತೂಲೀಪ್ರಛಾದನಪಟೋಪಧಾನಸಂಘತಃ ಪರಾರ್ಥೋ
ನಹಿ ಸ್ವಾರ್ಥಃ ಪರ್ಯಂಕಸ್ಯ ನಹಿ ಕಿಂಚಿದಪಿ ಗಾತ್ರೋತ್ಪಲಾದ್ಯವಯವಾನಾಂ
ಪರಸ್ಪರಂ ಕೃತ್ಯಮಸ್ತಿ .ಅತೋಽವಗಮ್ಯತೇಽಸ್ತಿ ಪುರುಷೋ ಯಃ ಪರ್ಯಂಕೇ
ಶೇತೇ ಯಸ್ಯಾರ್ಥಂ ಪರ್ಯಂಕಸ್ತತ್ಪರಾರ್ಥಮಿದಂ ಶರೀರಂ ಪಂಚಾನಾಂ
ಮಹಾಭೂತಾನಾಂ ಸಂಘಾತೋ ವರ್ತ್ತತೇಽಸ್ತಿ ಪುರುಷೋ ಯಸ್ಯೇದಂ
ಭೋಗ್ಯಶರೀರಂ
ಭೋಗ್ಯಂ ಮಹದಾದಿಸಂಘಾತರೂಪಂ ಸಮುತ್ಪನ್ನಮಿತಿ .ಇತಶ್ಚಾತ್ಮಾಽಸ್ತಿ
ತ್ರಿಗುಣಾದಿವಿಪರ್ಯಯಾತ್ ಯದುಕ್ತಂ ಪೂರ್ವಸ್ಯಾಮಾರ್ಯಾಯಾಂ
ತ್ರಿಗುನಮವಿವೇಕಿವಿಷಯ ಇತ್ಯಾದಿ .

ತಸ್ಮಾದ್ವಿಪರ್ಯಯಾದ್ಯೇನೋಕ್ತಂ ತದ್ವಿಪರೀತಸ್ತಥಾಪುಮಾನ್ .ಅಧಿಷ್ಠಾನಾದ್ಯಥೇಹ
ಲಂಘನಲ್ಪವನಧಾವನಸಮರ್ಥೈರಶ್ವೈರ್ಯುಕ್ತೋ ರಥಃ ಸಾರಥಿನಾಽಧಿಷ್ಠಿತಃ
ಪ್ರವರ್ತ್ತತೇ ತಥಾತ್ಮಾಽಧಿಷ್ಠಾನಾಚ್ಛರೀರಮಿತಿ . ತಥಾ ಚೋಕ್ತಂ ಷಷ್ಠಿತಂತ್ರೇ
ಪುರುಷಾಧಿಷ್ಠಿತಂ ಪ್ರಧಾನಂ ಪ್ರವರ್ತ್ತತೇ .ಅತೋಽಸ್ತ್ಯಾತ್ಮಾಭೋಕ್ತೃತ್ವಾತ್ .ಯಥಾ
ಮಧುರಾಮ್ಲಲವಣಕಟುತಿಕ್ತಕಷಾಯಷಡ್ರಸೋಪಬೃಂಹಿತ್ಸ್ಯ ಸಂಯ್ಕ್ತಸ್ಯಾನ್ನಸ್ಯ
ಸಾಧ್ಯತೇ ಏವಂ ಮಹದಾದಿಲಿಂಗಸ್ಯ ಭೋಕ್ತೃತ್ವಾಭಾವಾದಸ್ತಿ ಸ ಆತ್ಮಾ ಯಸ್ಯೇದಂ
ಭೋಗ್ಯಂ ಶರೀರಮ್ತಿ .ಇತಶ್ಚ ಕೈವಲ್ಯಾರ್ಥಮ ಪ್ರವೃತ್ತೇಶ್ಚ ಕೇವಲಸ್ಯ
ಭಾವಃ ಕೈವಲ್ಯಂ ತನ್ನಿಮಿತಂಯಾ ಚ ಪ್ರವೃತ್ತಿಸ್ತಸ್ಯಾಃ ಸ್ವಕೈವಲ್ಯಾರ್ಥಂ
ಪ್ರವೃತ್ತೇಃ ಸಕಾಶಾದನುಮೀಯತೇಅಸ್ತ್ಯಾತ್ಮೇತಿಯತೋಸರ್ವೋವಿದ್ವಾನವಿದ್ವಾಂಶ್ಚ
ಸಂಸಾರಸಂತಾನಕ್ಷಯಮಿಚ್ಛತಿ .ಏವಮೇಭಿರ್ಹೇತುಭಿರಸ್ತ್ಯಾತ್ಮಾ ಶರೀರಾದ್ವ್ಯತಿರಿಕ್ತಃ
.

ಅಥ ಸ ಕಿಮೇಕಹ ಸರ್ವಶರೀರೇಽಧಿಷ್ಠಾತಾ ಮಣಿರಸನಾತ್ಮಕಸೂತ್ರವತ್
ಆಹೋಸ್ವಿದ್ಬಹವ
ಆತ್ಮಾನಃ ಪ್ರತಿಶರೀರಮಧಿಷ್ಠಾತಾರ ಇತ್ಯತ್ರೋಚ್ಯತೇ .
ಜನ್ಮಮರಣಕರಣಾನಾಂ ಪ್ರತಿನಿಯಮಾದಯುಗಪತ್ಪ್ರವೃತ್ತೇಶ್ಚ .
ಪುರುಷಬಹುತ್ವಂ ಸಿದ್ಧಂ ತ್ರೈಗುಣ್ಯವಿಪರ್ಯಯಾಚ್ಚೈವ .. 18..

ಗೌಡಪಾದಭಾಷ್ಯ
ಜನ್ಮ ಚ ಮರಣಂ ಚ ಕರಣಾನಿ ಚ ಜನ್ಮಮರಣಕರಣಾನಿ ತೇಷಾಂ
ಪ್ರತಿನಿಯಮಾತ್
ಪ್ರತ್ಯೇಕನಿಯಮಾದಿತ್ಯರ್ಥಃ .ಯದ್ಯೇಕ ಏವ ಆತ್ಮಾ ಸ್ಯಾತ್ತತ ಏಕಸ್ಯ ಜನ್ಮನಿ
ಸರ್ವ ಏವ ಜಾಯೇರನ್ ಏಕಸ್ಯ ಮರಣೇ ಸರ್ವೇಽಪಿ ಮ್ರಿಯೇರನ್ ಏಕಸ್ಯ
ಕರಣವೈಕಲ್ಯೇ
ಬಾಧಿರ್ಯಾಂಧಮೂಕತ್ವಕುಣತ್ವಖಂಜತ್ವಲಕ್ಷಣೇಸರ್ವೇಽಪಿಬಧಿರಾಂಧಕುಣಿಖಂಜಾಃ
ಸ್ಯುರ್ನ ಚೈವಂ ಭವತಿ ತಸ್ಮಾಜ್ಜನ್ಮಮರಣಕರಣಾನಾಂ ಪ್ರತಿನಿಯಮಾತ್
ಪುರುಷಬಹುತ್ವಂ
ಸಿದ್ಧಂ .ಇತಶ್ಚಾಯುಗಪತ್ಪ್ರವೃತ್ತೇಶ್ಚಯುಗಪದೇಕಕಾಲಂನಯುಗಪದಯುಗಪತ್
ಪ್ರವರ್ತ್ತನಂ ಯಸ್ಮಾದಯುಗಪದ್ಧರ್ಮಾದಿಷು ಪ್ರವೃತ್ತಿರ್ದೃಶ್ಯತೇ ಏಕೇ ಧರ್ಮೇ
ಪ್ರವೃತ್ತಾ ಅನ್ಯೇಽಧರ್ಮೇವೈರಾಗ್ಯೇಽನ್ಯೇ ಜ್ಞಾನೇಽನ್ಯೇ ಪ್ರವೃತ್ತಾಃ ತಸ್ಮಾದಯುಗಪತ್
ಪ್ರವೃತ್ತೇಶ್ಚ ಬಹವ ಇತಿ ಸಿದ್ಧಂ . ಕಿಂಚಾನ್ಯತ್ತ್ರೈಗುಣ್ಯಾವಿಪರ್ಯಯಾಚ್ಚೈವ
ತ್ರಿಗುಣಭಾವವಿಪರ್ಯಯಾಚ್ಚ ಪುರುಷಬಹುತ್ವಂ ಸಿದ್ಧಂ . ಯಥಾ ಸಾಮಾನ್ಯೇ
ಜನ್ಮನಿ
ಏಕಃ ಸಾತ್ತ್ವಿಕಃ ಸುಖೀ . ಅನ್ಯೋ ರಾಜಸೋ ದುಃಖೀ . ಅನ್ಯಸ್ತಾಮಸೋ
ಮೋಹವಾನ್ .ಏವಂ
ತ್ರೈಗುಣ್ಯವಿಪರ್ಯಯಾದ್ಬಹುತ್ವಂ ಸಿದ್ಧಮಿತಿ .ಅಕರ್ತ್ತಾ ಪುರುಷ ಇತ್ಯೇತದುಚ್ಯತೇ .
ತಸ್ಮಾಚ್ಚ ವಿಪರ್ಯಾಸಾತ್ಸಿದ್ಧಂ ಸಾಕ್ಷಿತ್ವಮಸ್ಯ ಪುರುಷಸ್ಯ .

ಕೈವಲ್ಯಂ ಮಾಧ್ಯಸ್ಥ್ಯಂ ದ್ರಷ್ಟೃತ್ವಮಕರ್ತೃಭಾವಶ್ಚ .. 19..
ಗೌಡಪಾದಭಾಷ್ಯ
ತಸ್ಮಾಚ್ಚ ವಿಪರ್ಯಾಸಾತ್ತಸ್ಮಾಚ್ಚಯಥೋಕ್ತತ್ರೈಗುಣ್ಯವಿಪರ್ಯಾಸಾದ್ವಿಪರ್ಯಯಾನ್ನಿರ್ಗುಣಃ
ಪುರುಷೋ ವಿವೇಕೀ ಭೋಕ್ತೇತ್ಯಾದಿಗುಣಾನಾಂ ಪುರುಷಸ್ಯ ಯೋ ವಿಪರ್ಯಾಸ
ಉಕ್ತಸ್ತಸ್ಮಾತ್
ಸತ್ತ್ವರಜಸ್ತಮಃಸು ಕರ್ತ್ತೃಭೂತೇಷು ಸಾಕ್ಷಿತ್ವಂ ಸಿದ್ಧಂ ಪುರುಷಸ್ಯೇತಿ
ಯೋಽಯಮಧಿಕೃತೋ ಬಹುತ್ವಂ ಪ್ರತಿ . ಗುಣಾ ಏವ ಕರ್ತ್ತಾರಃ ಪ್ರವರ್ತ್ತಂತೇ
ಸಾಕ್ಷೀ ನ ಪ್ರವತ್ತತೇ ನಾಪಿ ನಿವರ್ತ್ತತ ಏವ . ಕಿಂಚಾನ್ಯತ್ ಕೈವಲ್ಯಂ
ಕೇವಲಭಾವಃ ಕೈವಲ್ಯಮನ್ಯತ್ವಮಿತ್ಯರ್ಥಃ . ತ್ರಿಗುಣೇಭ್ಯಃ ಕೇವಲಃ .
ಅನ್ಯನ್ಮಾಧ್ಯಸ್ಥ್ಯಂ ಮಧ್ಯಸ್ಥಭಾವಃ ಪರಿವ್ರಾಜಕವತ್ಮಧ್ಯಸ್ಥಃ ಪುರುಷಃ .
ಯಥಾ ಕಶ್ಚಿತ್ ಪರಿವ್ರಾಜಕೋ ಗ್ರಾಮೀಣೇಷು ಕರ್ಷಣಾರ್ಥೇಷು ಪ್ರವೃತ್ತೇಷು

ಕೇವಲೋ ಮಧ್ಯಸ್ಥಃ ಪುರುಷೋಽಪ್ಯೇವಂ ಗುಣೇಷು ವರ್ತ್ತಮಾನೇಷು ನ
ಪ್ರವರ್ತ್ತತೇ .
ತಸ್ಮಾದ್ದ್ರಷ್ಟೃತ್ವಮಕರ್ತ್ತೃಭಾವಾಶ್ಚ ಯಸ್ಮಾನ್ಮಧ್ಯಸ್ಥಸ್ತಸ್ಮಾದ್ದ್ರಷ್ಟಾ
ತಸ್ಮಾದಕರ್ತ್ತಾ ಪುರುಷಸ್ತೇಷಾಂ ಕರ್ಮಣಾಮಿತಿ ಸತ್ತ್ವರಜಸ್ತಮಾಂಸಿ ತ್ರಯೋ
ಗುಣಾಃ
ಕರ್ಮಕರ್ತ್ತೃಭಾವೇನ ಪ್ರವರ್ತ್ತಂತೇ ನ ಪುರುಷ ಏವಂ ಪುರುಷಸ್ಯಾಸ್ತಿತ್ವಂ ಚ ಸಿದ್ಧಂ
.

ಯಸ್ಮಾತ್ಕರ್ತ್ತಾ ಪುರುಷಸ್ತತ್ಕಥಮಧ್ಯವಸಾಯಂಕರೋತಿಧರ್ಮಂ ಕರಿಷ್ಯಾಮ್ಯಧರ್ಮಂ
ನ ಕರಿಷ್ಯಾಮೀತ್ಯತಃ ಕರ್ತ್ತಾ ಭವತಿ ನ ಚ ಕರ್ತ್ತಾ ಪುರುಷ ಏವಮುಭಯಾತ್ರ
ದೋಷಃ
ಸ್ಯಾದಿತಿ .ಅತಉಚ್ಯತೇ .
ತಸ್ಮಾತ್ತತ್ಸಂಯೋಗಾದಚೇತನಂ ಚೇತನಾವದಿವ ಲಿಂಗಂ .

ಗುಣಕರ್ತೃತ್ವೇಽಪಿ ತಥಾ ಕರ್ತೇವ ಭವತ್ಯುದಾಸೀನಃ .. 20..

ಗೌಡಪಾದಭಾಷ್ಯ
ಇಹ ಪುರುಷಶ್ಚೇತನಾಕೃತ್ ತೇನ ಚೇತನಾವಭಾಸಂಯುಕ್ತಂ ಮಹದಾದಿಲಿಂಗಂ
ಚೇತನಾವದಿವ ಭವತಿ ಯಥಾ ಲೋಕೇ ಘಟಾಃ ಶೀತಸಂಯುಕ್ತಃ ಶೀತ
ಉಷ್ಣಸಂಯುಕ್ತ
ಉಷ್ಣ ಏವಂಮಹದಾದಿಲಿಂಗಂ ತಸ್ಯ ಸಂಯೋಗಾತ್ಪುರುಷಸಂಯೋಗಾಚ್ಚೇತನಾವದಿವ
ಭವತಿ ತಸ್ಮಾದ್ಗುಣಾ ಅಧ್ಯವಸಾಯಂ ಕುರ್ವಂತಿ ನ ಪುರುಷಃ .ಯದ್ಯಪಿ ಲೋಕೇ
ಪುರುಷಃ
ಕರ್ತ್ತಾ ಗಂತೇತ್ಯಾದಿ ಪ್ರಯುಜ್ಯತೇ ತಥಾಪ್ಯಕರ್ತ್ತಾ ಪುರುಷಃ ಕಥಂ ಗುಣಕರ್ತ್ತೃತ್ವೇ
ಚ ತಥಾ ಕರ್ತ್ತೇವಭವತ್ಯುದಾಸೀನೋ ಗುಣಾನಾಂ ಕರ್ತ್ತೃತ್ವೇ ಸತಿಉದಾಸೀನೋಽಪಿ
ಪುರುಷಃ
ಕರ್ತ್ತೇವ ಭವತಿ ನ ಕರ್ತ್ತಾ .ಅತ್ರ ದೃಷ್ಟಾಂತೋ ಭವತಿಯಥಾಽಚೌರಶ್ಚೌರೈಃ
ಸಹ ಗೃಹೀತಶ್ಚೌರ ಇತ್ಯವಗಮ್ಯತ ಏವಂ ತ್ರಯೋ ಗುಣಾಃ ಕರ್ತ್ತಾರಸ್ತೈಃ ಸಂಯುಕ್ತಃ
ಪುರುಷೋಽಕರ್ತ್ತಾಽಪಿ ಕರ್ತ್ತಾ ಭವತಿ ಕರ್ತ್ತೃಸಂಯೋಗಾತ್ .ಏವಂವ್ಯಕ್ತಾವ್ಯಕ್ತಜ್ಞಾನಾಂ
ವಿಭಾಗೋ ವಿಖ್ಯಾತೋ ಯದ್ವಿಭಾಗಾನ್ಮೋಕ್ಷಪ್ರಾಪ್ತಿರಿತಿ . ಅಥೈತಯೋಃ
ಪ್ರಧಾನಪುರುಷಯೋಃ
ಕಿಂ ಹೇತುಃ ಸಂಘಾತ ಉಚ್ಯತೇ .
ಪುರುಷಸ್ಯ ದರ್ಶನಾರ್ಥಂ ಕೈವಲ್ಯಾರ್ಥಂ ತಥಾ ಪ್ರಧಾನಸ್ಯ .

ಪಂಗ್ವಂಧವದುಭಯೋರಪಿ ಸಂಯೋಗಸ್ತತ್ಕೃತಃ ಸರ್ಗಃ .. 21..

ಗೌಡಪಾದಭಾಷ್ಯ

ಪುರುಷಸ್ಯ ಪ್ರಧಾನೇನ ಸಹ ಸಂಯೋಗೋ ದರ್ಶನಾರ್ಥಂ ಪ್ರಕೃತಿಂ
ಮಹದಾದಿಕಾರ್ಯಭೂತಪರ್ಯಂತಂ ಪುರುಷಃ ಪಶ್ಯತಿ ಏತದರ್ಥಂ ಪ್ರಧಾನಸ್ಯಾಪಿ
ಪುರುಷೇಣಸಂಯೋಗಃ .ಕೈವಲ್ಯಾರ್ಥಂ ಸಚಸಂಯೋಗಃಪಂಗ್ವಂಧವದುಭಯೋರಪಿ
ದ್ರಷ್ಟವ್ಯಃ ಯಥಾ ಏಕಃ ಪಂಗುರೇಕಶ್ಚಾಂಧ ಏತೌ ದ್ವಾವಪಿ ಗಚ್ಛಂತೌ ಮಹತಾ
ಸಾಮರ್ಥ್ಯೇನಾಟವ್ಯಾಂ ಸಾರ್ಥಸ್ಯ ಸ್ತೇನಕೃತಾದುಪಪ್ಲವಾತ್ ಸ್ವಬಂಧುಪರಿತ್ಯಕ್ತೋ
ದೈವಾದಿತಶ್ಚೇರುಶ್ಚ ಸ್ವಗತ್ಯಾ ಚ ತೌ ಸಂಯೋಗಮುಪಯಾತೌ ಪುನಸ್ತಯೋಃ
ಸ್ವವಚಸೋ
ವಿಶ್ವಸ್ತತ್ವೇನ ಸಂಯೋಗೋ ಗಮನಾರ್ಥಂ ದರ್ಶನಾರ್ಥಂ ಚ ಭವತ್ಯಂಧೇನ
ಪಂಗುಃ ಸ್ಕಂಧಮಾರೋಪಿತಃ ಏವಂ ಶರೀರಾರೂಢಪಂಗುದರ್ಶಿತೇನಮಾರ್ಗೇಣಾಂಧೋ
ಯಾತಿ ಪಂಗುಶ್ಚಾಂಧಸ್ಕಂಧಾರೂಢಃ .ಏವಂ ಪುರುಷೇ ದರ್ಶನಶಕ್ತಿರಸ್ತಿ
ಪಂಗುವನ್ನಕ್ರಿಯಾ ಪ್ರಧಾನೇ ಕ್ರಿಯಾಶಕ್ತಿರಸ್ತ್ಯಂಧವನ್ನದರ್ಶನಶಕ್ತಿಃ .ಯಥಾ
ವಾನಯೋಃಪಂಗ್ವಂಧಯೋಃ ಕೃತಾರ್ಥಯೋರ್ವಿಭಾಗೋಭವಿಷ್ಯತೀಪ್ಸಿತಸ್ಥಾನಪ್ರಾಪ್ತಯೋರೇವಂ
ಪ್ರಧಾನಮಪಿ ಪುರುಷಸ್ಯಮೋಕ್ಷಂ ಕೃತ್ವಾ ನಿವರ್ತ್ತತೇ ಪುರುಷೋಽಪಿ ಪ್ರಧಾನಂ
ದೃಷ್ಟ್ವಾ ಕೈವಲ್ಯಂ ಗಚ್ಛತಿ ತಯೋಃ ಕೃತಾರ್ಥಯೋರ್ವಿಭಾಗೋ ಭವಿಷ್ಯತಿ . ಕಿಂ
ಚಾನ್ಯತ್ ತತ್ಕೃತಃ ಸರ್ಗಸ್ತೇನ ಸಂಯೋಗೇನ ಕೃತಸ್ತತ್ಕೃತಃ ಸರ್ಗಃ ಸೃಷ್ಟಿಃ .
ಯಥಾಸ್ತ್ರೀ ಪುರುಷಸಂಯೋಗಾತ್ಸುತೋತ್ಪತ್ತಿಸ್ತತಃ ಪ್ರಧಾನಪುರುಷಸಂಯೋಗಾತ್
ಸರ್ಗಸ್ಯೋತ್ಪತ್ತಿಃ .ಇದಾನೀಂ ಸರ್ವವಿಭಾಗದರ್ಶನಾರ್ಥಮಾಹ .

ಪ್ರಕೃತೇರ್ಮಹಾಂಸ್ತತೋಽಹಂಕಾರಸ್ತಸ್ಮಾದ್ಗಣಶ್ಚ ಷೋಡಶಕಃ .

ತಸ್ಮಾದಪಿ ಷೋಡಶಕಾತ್ಪಂಚಭ್ಯಃ ಪಂಚ ಭೂತಾನಿ .. 22..

ಗೌಡಪಾದಭಾಷ್ಯ
ಪ್ರಕೃತಿಃ ಪ್ರಧಾನಂ ಬ್ರಹ್ಮ ಅವ್ಯಕ್ತಂ ಬಹುಧಾನಕಂ ಮಾಯೇತಿ ಪರ್ಯಾಯಾಃ .

ಅಲಿಂಗಸ್ಯಾಃ
ಪ್ರಕೃತೇಃ ಸಕಾಶಾನ್ಮಹಾನುತ್ಪದ್ಯತೇಮಹಾನ್ಬುದ್ಧಿರಾಸುರೀಮತಿಃಖ್ಯಾತಿರ್ಜ್ಞಾನಂ
ಪ್ರಜ್ಞಾಪರ್ಯಾಯೈರುತ್ಪದ್ಯತೇ ತಸ್ಮಾಚ್ಚಮಹತೋಽಹಂಕಾರಉತ್ಪದ್ಯತೇಽಹಂಕಾರೋ
ಭೂತಾದಿವೈಕೃತಸ್ತೈಜಸೋಽಭಿಮಾನ ಇತಿ ಪರ್ಯಾಯಾಃ ತಸ್ಮಾದ್ಗಣಶ್ಚ
ಷೋಡಶಕಃ
ತಸ್ಮಾದಹಂಕಾರಾಚ್ಛೋಡಶಕಃ ಷೋಡಶಸ್ವರೂಪೇಣ ಗುಣಉತ್ಪದ್ಯತೇ .ಸಯಥಾ
.

ಪಂಚತನ್ಮಾತ್ರಾಣಿ ಶಬ್ದತನ್ಮಾತ್ರಂ ಸ್ಪರ್ಶತನ್ಮಾತ್ರಂ ರುಪತನ್ಮಾತ್ರಂ ರಸತನ್ಮಾತ್ರಂ
ಗಂಧತನ್ಮಾತ್ರಮಿತಿ .ತನ್ಮಾತ್ರಸೂಕ್ಷ್ಮಪರ್ಯಾಯವಾಚ್ಯಾನಿ .ತತಏಕಾದಶೇಂದ್ರಿಯಾಣಿ
ಶ್ರೋತ್ರಂ ತ್ವಕ್ ಚಕ್ಷುಷೀ ಜಿಹ್ವಾ ಘ್ರಾಣಮಿತಿ ಪಂಚ ಬುದ್ಧೀಂದ್ರಿಯಾಣಿ .

ವಾಕ್ಪಾಣಿಪಾದಪಾಯೂಪಸ್ಥಾಃ ಪಂಚಕರ್ಮೇಂದ್ರಿಯಾಣ್ಯುಭಯಾತ್ಮಕಮೇಕಾದಶಂ
ಮನ
ಏಷ ಷೋಡಶಕೋ ಗಣೋಽಹಂಕಾರಾದುತ್ಪದ್ಯತೇ . ಕಿಂಚ ಪಂಚಭ್ಯಃ ಪಂಚ
ಭೂತಾನಿ ತಸ್ಮಾಚ್ಛೋಡಶಕಾದ್ಗಣಾತ್ ಪಂಚಭ್ಯಸ್ತನ್ಮಾತ್ರೇಭ್ಯಃ ಸಕಾಶಾತ್
ಪಂಚ ವೈ ಮಹಾಭೂತಾನ್ಯುತ್ಪದ್ಯಂತೇ .ಯದುಕ್ತಂ ಶಬ್ದತನ್ಮಾತ್ರಾದಾಕಾಶಂ
ಸ್ಪರ್ಶತನ್ಮಾತ್ರಾದ್ವಾಯುಃ ರೂಪತನ್ಮಾತ್ರಾತ್ತೇಜಃ ರಸತನ್ಮಾತ್ರಾದಾಪಃ ಗಂಧತನ್ಮಾತ್ರಾತ್
ಪೃಥಿವೀ ಏವಂ ಪಂಚಭ್ಯಃ ಪರಮಾಣುಭ್ಯಃ ಪಂಚಮಹಾಭೂತಾನ್ಯುತ್ಪದ್ಯಂತೇ .
ಯದುಕ್ತಂ ವ್ಯಕ್ತಾವ್ಯಕ್ತಜ್ಞವಿಜ್ಞಾನಾನ್ಮೋಕ್ಷ ಇತಿ ತತ್ರ ಮಹದಾದಿಭೂತಾಂತಂ
ತ್ರಯೋವಿಂಶತಿಭೇದಂವ್ಯಾಖ್ಯಾತಮವ್ಯಕ್ತಮಪಿಭೇದಾನಾಂಪರಿಮಾಣಾದಿತ್ಯಾದಿನಾ
ವ್ಯಾಖ್ಯಾತಂ
ಪುರುಷೋಽಪಿ ಸಂಘಾತಪರಾರ್ಥತ್ವಾದಿತ್ಯಾದಿಭಿರ್ಹೇತುಭಿರ್ವ್ಯಾಖ್ಯಾತಃ .

ಏವಮೇತಾನಿ
ಪಂಚವಿಂಶತಿತತ್ತ್ವಾನಿ ಯಸ್ತ್ರೈಲೋಕ್ಯಂ ವ್ಯಾಪ್ತಂ ಜಾನಾತಿ ತಸ್ಯ ಭಾವೋಽಸ್ತಿತ್ವಂ
ತತ್ತ್ವಂ ಯಥೋಕ್ತಂ .

ಪಂಚವಿಂಶತಿತತ್ತ್ವಜ್ಞೋ ಯತ್ರ ತತ್ರಾಶ್ರಮೇ ರತಃ .
ಜಟೀ ಮುಂಡೀ ಶಿಖೀ ವಾಽಪಿ ಮುಚ್ಯತೇ ನಾತ್ರ ಸಂಶಯಃ .
ತಾನಿಯಥಾ ಪ್ರಕೃತಿಃ ಪುರುಷೋ ಬುದ್ಧಿರಹಂಕಾರಃ ಪಂಚತನ್ಮಾತ್ರಾ
ಏಕಾದಶೇಂದ್ರಿಯಾಣಿ ಪಂಚಮಹಾಭೂತಾನಿ ಇತ್ಯೇತಾನಿ ಪಂಚವಿಂಶತಿತತ್ತ್ವಾನಿ .

ತತ್ರೋಕ್ತಂ ಪ್ರಕೃತೇರ್ಮಹಾನುತ್ಪದ್ಯತೇ ತಸ್ಯ ಮಹತಃ ಕಿಂ ಲಕ್ಷಣಮಿತ್ಯೇತದಾಹ .

ಅಧ್ಯವಸಾಯೋ ಬುದ್ಧಿರ್ಧರ್ಮೋ ಜ್ಞಾನಂ ವಿರಾಗ ಐಶ್ವರ್ಯಂ .

ಸಾತ್ತ್ವಿಕಮೇತದ್ರೂಪಂ ತಾಮಸಮಸ್ಮಾದ್ವಿಪರ್ಯಸ್ತಂ .. 23..

ಗೌಡಪಾದಭಾಷ್ಯ
ಅಧ್ಯವಸಾಯೋ ಬುದ್ಧಿಲಕ್ಷಣಂ .ಅಧ್ಯವಸನಮಧ್ಯವಸಾಯಃ
ಯಥಾ ಬೀಜೇ ಭವಿಷ್ಯದ್ವೃತ್ತಿಕೋಽಙ್ಕುರಸ್ತದ್ವದಧ್ಯವಸಾಯೋಽಯಂ
ಘಟೋಽಯಂ ಪಟ ಇತ್ಯೇವಂ ಸ್ಯತಿ ಯಾ ಸಾ ಬುದ್ಧಿರಿತಿ ಲಕ್ಷ್ಯತೇ ಸಾ ಚ
ಬುದ್ಧಿರಷ್ಟಾಂಗಿಕಾ ಸಾತ್ತ್ವಿಕತಾಮಸರೂಪಭೇದಾತ್ ತತ್ರ ಬುದ್ಧೇಃ ಸಾತ್ತ್ವಿಕಂ
ರೂಪಂ ಚತುರ್ವಿಧಂ ಭವತಿ ಧರ್ಮೋ ಜ್ಞಾನಂ ವೈರಾಗ್ಯಮೈಶ್ವರ್ಯಂ ಚೇತಿ
ತತ್ರ ಧರ್ಮೋ ನಾಮ ದಯಾದಾನಯಮನಿಯಮಲಕ್ಷಣಸ್ತತ್ರ ಯಮಾ
ನಿಯಮಾಶ್ಚ
ಪಾತಂಜಲೇಽಭಿಹಿತಾ ಅಹಿಂಸಾಸತ್ಯಾಸ್ತೇಯಬ್ರಹ್ಮಚರ್ಯಾಪರಿಗ್ರಹಾ ಯಮಾಃ
ಶೌಚಸಂತೋಷತಪಃಸ್ವಾಧ್ಯಾಯೇಶ್ವರಪ್ರಣಿಧಾ ನಿಯಮಾಃ .ಜ್ಞಾನಂ

sAMkhyakArikAgauDapAdabhASya.pdf 21



ಸಾಂಖ್ಯಕಾರಿಕಾ ಗೌಡಪಾದಭಾಷ್ಯಸಹಿತಾ

ಪ್ರಕಾಶೋಽವಗಮೋಭಾನಮಿತಿಪರ್ಯಾಯಾಸ್ತಚ್ಚ ದ್ವಿವಿಧಂಬಾಹ್ಯಮಾಭ್ಯಂತರಂ
ಚೇತಿ ತತ್ರ ಬಾಹ್ಯಂ ನಾಮ ವೇದಾಃ ಶಿಕ್ಷಾ ಕಲ್ಪೋ ವ್ಯಾಕರಣಂ ನಿರುಕ್ತಂ
ಛಂದೋಜ್ಯೋತಿಷಾಖ್ಯಷಡಂಗಸಹಿತಾಃ ಪುರಾಣಾನಿನ್ಯಾಯಮೀಮಾಂಸಾಧರ್ಮಶಾಸ್ತ್ರಾಣಿ
ಚೇತಿ .

ಆಭ್ಯಂತರಂ ಪ್ರಕೃತಿಪುರುಷಜ್ಞಾನಮಿಯಂ ಪ್ರಕೃತಿಃ ಸತ್ತ್ವರಜಸ್ತಮಸಾಂ
ಸಾಮ್ಯಾವಸ್ಥಾಽಯಂ ಪುರುಷಃ ಸಿದ್ಧೋ ನಿರ್ಗುಣೋವ್ಯಾಪೀ ಚೇತನ ಇತಿ . ತತ್ರ
ಬಾಹ್ಯಜ್ಞಾನೇನ ಲೋಕಪಂಕ್ತಿರ್ಲೋಕಾನುರಾಗ ಇತ್ಯರ್ಥಃ .ಆಭ್ಯಂತರೇಣ ಜ್ಞಾನೇನ
ಮೋಕ್ಷ ಇತ್ಯರ್ಥಃ ವೈರಾಗ್ಯಮಪಿ ದ್ವಿವಿಧಂ ಬಾಹ್ಯಮಾಭ್ಯಂತರಂ ಚ ಬಾಹ್ಯಂ
ದೃಷ್ಟವಿಷಯವೈತೃಷ್ಣ್ಯಮರ್ಜನರಕ್ಷಣಕ್ಷಯಸಂಗಹಿಂಸಾದೋಷದರ್ಶನಾತ್
ವಿರಕ್ತಸ್ಯಾಭ್ಯಂತರಂ ಪ್ರಧಾನಮಪ್ಯತ್ರ ಸ್ವಪ್ನೇಂದ್ರಜಾಲಸದೃಶಮಿತಿ
ವಿರಕ್ತಸ್ಯ ಗೋಕ್ಷೇಪ್ಸೋರ್ಯದುತ್ಪದ್ಯತೇ ತದಾಭ್ಯಂತರಂ ವೈರಾಗ್ಯಂ .

ಐಶ್ವರ್ಯಮೀಶ್ವರಭಾವಸ್ತಚ್ಚಾಷ್ಟಗುಣಮಣಿಮಾ ಮಹಿಮಾ ಗರಿಮಾ ಲಘಿಮಾ
ಪ್ರಾಪ್ತಿಃ
ಪ್ರಾಕಾಮ್ಯಮೀಶಿತ್ವಂ ವಶಿತ್ವಂಯತ್ರಕಾಮಾವಸಾಯಿತ್ವಂಚೇತಿ .ಅಣೋರ್ಭಾವೋಽಣಿಮಾ
ಸೂಕ್ಷ್ಮೋ ಭೂತ್ವಾ ಜಗತಿ ವಿಚರತೀತಿ .ಮಹಿಮಾ ಮಹಾನ್ ಭೂತ್ವಾ ವಿಚರತೀತಿ .

ಲಘಿಮಾ ಮೃಣಾಲೀತೂಲಾವಯವಾದಪಿ ಲಘುತಯಾ ಪುಷ್ಪಕೇಸರಾಗ್ರೇಷ್ವಪಿ
ತಿಷ್ಠತಿ .ಪ್ರಾಪ್ತಿರಭಿಮತಂ ವಸ್ತು ಯತ್ರ ತತ್ರಾವಸ್ಥಿತಃ ಪ್ರಾಪ್ನೋತಿ .

ಪ್ರಾಕಾಮ್ಯಂ ಪ್ರಕಾಮತೋ ಯದೇವೇಷ್ಯತಿ ತದೇವ ವಿದಧಾತಿ .ಈಶಿತ್ವಂ
ಪ್ರಭುತಯಾ ತ್ರೈಲೋಕ್ಯಮಪೀಷ್ಟೇ .ವಶಿತ್ವಂ ಸರ್ವಂ ವಶೀಭವತಿ .ಯತ್ರ
ಕಾಮಾವಸಾಯಿತ್ವಂ ಬ್ರಹ್ಮಾದಿಸ್ತಂಬಪರ್ಯಂತಂ ಯತ್ರ ಕಾಮಸ್ತತ್ರೈವಾಸ್ಯ
ಸ್ವೇಚ್ಛಯಾ
ಸ್ಥಾನಾಸನವಿಹಾರಾನಾಚರತೀತಿ .ಚತ್ವಾರ ಏತಾನಿ ಬುದ್ಧೇಃ ಸಾತ್ತ್ವಿಕಾನಿ ರೂಪಾಣಿ
ಯದಾ
ಸತ್ತ್ವೇನ ರಜಸ್ತಮಸೀ ಅಭಿಭೂತೇ ತದಾ ಪುಮಾನ್ ಬುದ್ಧಿಗುಣಾನ್
ಧರ್ಮಾದೀನಾಪ್ನೋತಿ .

ಕಿಂಚಾನ್ಯತ್ ತಾಮಸಮಸ್ಮಾದ್ವಿಪರ್ಯಸ್ತಮಸ್ಮಾದ್ಧರ್ಮಾದೇರ್ವಿಪರೀತಂ
ತಾಮಸಂ
ಬುದ್ಧಿರೂಪಂಧರ್ಮಾದ್ವಿಪರೀತೋಽಧರ್ಮಏವಮಜ್ಞಾನಮವೈರಾಗ್ಯಮಾನೈಶ್ವರ್ಯಮಿತಿ
.

ಏವಂ ಸಾತ್ತ್ವಿಕೈಸ್ತಾಮಸೈಃ ಸ್ವರೂಪೈರಷ್ಟಾಂಗಾ ಬುದ್ಧಿಸ್ತ್ರಿಗುಣಾದವ್ಯಕ್ತಾದುತ್ಪದ್ಯತೇ
.

ಏವಂ ಬುದ್ಧಿಲಕ್ಷಣಮುಕ್ತಮಹಂಕಾರಲಕ್ಷಣಮುಚ್ಯತೇ .
ಅಭಿಮಾನೋಽಹಂಕಾರಸ್ತಸ್ಮಾದ್ದ್ವಿವಿಧಃ ಪ್ರವರ್ತತೇ ಸರ್ಗಃ .

ಐಂದ್ರಿಯ ಏಕಾದಶಕಸ್ತನ್ಮಾತ್ರಪಂಚಕಶ್ಚೈವ .. 24..

ಗೌಡಪಾದಭಾಷ್ಯ
ಏಕಾದಶಕಶ್ಚ ಗಣ ಏಕಾದಶೇಂದ್ರಿಯಾಣಿ ತಥಾ
ತನ್ಮಾತ್ರೋ ಗಣಃ ಪಂಚಕಃ ಪಂಚಲಕ್ಷಣೋಪೇತಃ
ಶಬ್ದತನ್ಮಾತ್ರಸ್ಪರ್ಶತನ್ಮಾತ್ರರೂಪತನ್ಮಾತ್ರರಸತನ್ಮಾತ್ರಗಂಧತನ್ಮಾತ್ರಲಕ್ಷಣೋಪೇತಃ
ಕಿಂ ಲಕ್ಷಣಾತ್ ಸರ್ಗ ಇತ್ಯೇತದಾಹ .

ಸಾತ್ತ್ವಿಕ ಏಕಾದಶಕಃ ಪ್ರವರ್ತತೇ ವೈಕೃತಾದಹಂಕಾರಾತ್ .

ಭೂತಾದೇಸ್ತನ್ಮಾತ್ರಃ ಸ ತಾಮಸಸ್ತೈಜಸಾದುಭಯಂ .. 25..

ಗೌಡಪಾದಭಾಷ್ಯ
ಸತ್ತ್ವೇನಾಭಿಭೂತೇಯದಾರಜಸ್ತಮಸೀಅಹಂಕಾರೇಭವತಸ್ತದಾ ಸೋಽಹಂಕಾರಃ
ಸಾತ್ತ್ವಿಕಸ್ತಸ್ಯ ಚ ಪೂರ್ವಾಚಾರ್ಯೈಃ ಸಂಜ್ಞಾ ಕೃತಾ ವೈಕೃತ ಇತಿ
ತಸ್ಮಾದ್ವಿಕೃತಾದಹಂಕಾರಾದೇಕಾದಶಕ ಇಂದ್ರಿಯಗಣಉತ್ಪದ್ಯತೇ . ತಸ್ಮಾತ್
ಸಾತ್ತ್ವಿಕಾನಿ ವಿಶುದ್ಧಾನೀಂದ್ರಿಯಾಣಿ ಸ್ವವಿಷಯಸಮರ್ಥಾನಿ ತಸ್ಮಾದುಚ್ಯತೇ
ಸಾತ್ತ್ವಿಕ
ಏಕಾದಶಕ ಇತಿ . ಕಿಂಚಾನ್ಯದ್ಭೂತಾದೇಸ್ತನ್ಮಾತ್ರಃ ಸ ತಾಮಸಃ ತಮಸಾಭಿಭೂತೇ
ಸತ್ತ್ವರಜಸೀ ಅಹಂಕಾರೇ ಯದಾ ಭವತಃ ಸೋಽಹಂಕಾರಸ್ತಾಮಸಉಚ್ಯತೇ ತಸ್ಯ
ಪೂರ್ವಾಚಾರ್ಯಕೃತಾ ಸಂಜ್ಞಾ ಭೂತಾದಿಸ್ತಸ್ಮಾದ್ಭೂತಾದೇರಹಂಕಾರಾತ್ತನ್ಮಾತ್ರಃ
ಪಂಚಕೋ ಗಣಉತ್ಪದ್ಯತೇ ಭೂತಾನಾಮಾದಿಭೂತಸ್ತಮೋಬಹುಲಸ್ತೇನೋಕ್ತಃ ಸ
ತಾಮಸ
ಇತಿ . ತಸ್ಮಾದ್ಭೂತಾದೇಃ ಪಂಚತನ್ಮಾತ್ರಕೋ ಗಣಃ ಕಿಂಚ ತೈಜಸಾದುಭಯಂ
ಯದಾರಜಸಾಭಿಭೂತೇ ಸತ್ತ್ವತಮಸೀಭವತಸ್ತದಾ ತಸ್ಮಾತ್ಸೋಽಹಂಕಾರಸ್ತೈಜಸ
ಇತಿ ಸಂಜ್ಞಾಂ ಲಭತೇ ತಸ್ಮಾತ್ತೈಜಸಾದುಭಯಮುತ್ಪದ್ಯತೇ . ಉಭಯಮಿತಿ
ಏಕಾದಶೋ
ಗಣಸ್ತನ್ಮಾತ್ರಃ ಪಂಚಕಃ .ಯೋಽಯಂ ಸಾತ್ತ್ವಿಕೋಽಹಂಕಾರೋ ವೈಕೃತಿಕೋ
ವೈಕೃತೋ ಭೂತ್ವಾ ಏಕಾದಶೇಂದ್ರಿಯಾಣ್ಯುತ್ಪಾದಯತಿ ಸ ತೈಜಸಮಹಂಕಾರಂ
ಸಹಾಯಂ
ಗೃಹ್ಣಾತಿ ಸಾತ್ತ್ವಿಕೋ ನಿಷ್ಕ್ರಿಯಃ ಸ ತೈಜಸಯುಕ್ತ ಇಂದ್ರಿಯೋತ್ಪತ್ತೌ ಸಮರ್ಥಃ
ತಥಾ ತಾಮಸೋಽಹಂಕಾರೋಭೂತಾದಿಃ ಸಂಜ್ಞಿತೋನಿಷ್ಕ್ರಿಯತ್ವಾತ್ತೈಜಸೇನಾಹಂಕಾರೇಣ

ಕ್ರಿಯಾವತಾ ಯುಕ್ತಸ್ತನ್ಮಾತ್ರಾಣ್ಯುತ್ಪಾದಯತಿ ತೇನೋಕ್ತಂ ತೈಜಸಾದುಭಯಮಿತಿ
ಏವಂ
ತೈಜಸೇನಾಹಂಕಾರೇಣೈಂದ್ರಿಯಾಣ್ಯೇಕಾದಶ ಪಂಚತನ್ಮಾತ್ರಾಣಿ ಕೃತಾನಿ ಭವಂತಿ
ಏಕಾದಶಕ ಇತ್ಯುಕ್ತಃಯೋ ವೈಕೃತಾತ್ ಸಾತ್ತ್ವಿಕಾದಹಂಕಾರಾದುತ್ಪದ್ಯತೇ ತಸ್ಯ ಕಾ
ಸಂಜ್ಞೇತ್ಯಾಹ .

ಬುದ್ಧೀಂದ್ರಿಯಾಣಿ ಚಕ್ಷುಃಶ್ರೋತ್ರಘ್ರಾಣರಸನಸ್ಪರ್ಶನಕಾನಿ .

ವಾಕ್ಪಾಣಿಪಾದಪಾಯೂಪಸ್ಥಾನ್ ಕರ್ಮೇಂದ್ರಿಯಾಣ್ಯಾಹುಃ .. 26..

ಗೌಡಪಾದಭಾಷ್ಯ
ಚಕ್ಷುರಾದೀನಿ ಸ್ಪರ್ಶನಪರ್ಯಂತಾನಿ ಬುದ್ಧೀಂದ್ರಿಯಾಣ್ಯುಚ್ಯಂತೇ .ಸ್ಪೃಶ್ಯತೇ
ಅನೇನೇತಿ ಸ್ಪರ್ಶನಂ ತ್ವಗಿಂದ್ರಿಯಂ ತದ್ವಾಚೀ ಸಿದ್ಧಃ ಸ್ಪರ್ಶನಶಬ್ದೋಽಸ್ತಿ
ತೇನೇದಂಪಠ್ಯತೇ ಸ್ಪರ್ಶನಕಾನೀತಿ ಶಬ್ದಸ್ಪರ್ಶರೂಪರಸಗಂಧಾನ್ಪಂಚವಿಷಯಾನ್
ಬುಧ್ಯಂತೇಅವಗಚ್ಛಂತೀತಿಪಂಚಬುದ್ಧೀಂದ್ರಿಯಾಣಿ .ವಾಕ್ಪಾಣಿಪಾದಪಾಯೂಪಸ್ಥಾನ್
ಕರ್ಮೇಂದ್ರಿಯಾಣ್ಯಾಹುಃ ಕರ್ಮ ಕುರ್ವಂತೀತಿ ಕರ್ಮೇಂದ್ರಿಯಾಣಿ .ತತ್ರ ವಾಗ್ವದತಿ
ಹಸ್ತೌ
ನಾನಾವ್ಯಾಪಾರಂ ಕುರುತಃ ಪಾದೌ ಗಮನಾಗಮನಂ ಪಾಯುರುತ್ಸರ್ಗಂ ಕರೋತಿ
ಉಪಸ್ಥ ಆನಂದಂ
ಪ್ರಜೋತ್ಪತ್ತ್ಯಾ . ಏವಂ ಬುದ್ಧೀಂದ್ರಿಯಕರ್ಮೇಂದ್ರಿಯಭೇದೇನ ದಶೇಂದ್ರಿಯಾಣಿ
ವ್ಯಾಖ್ಯಾತಾನಿ
ಮನ ಏಕಾದಶಕಂ ಕಿಮಾತ್ಮಕಂ ಕಿಂ ಸ್ವರೂಪಂ ಚೇತಿ ತದುಚ್ಯತೇ .
ಉಭಯಾತ್ಮಕಮತ್ರ ಮನಃ ಸಂಕಲ್ಪಕಮಿಂದ್ರಿಯಂ ಚ ಸಾಧರ್ಮ್ಯಾತ್ .

ಗುಣಪರಿಣಾಮವಿಶೇಷಾನ್ನಾನಾತ್ವಂ ಬಾಹ್ಯಭೇದಾಚ್ಚ .. 27..
ಗೌಡಪಾದಭಾಷ್ಯ
ಅತ್ರೇಂದ್ರಿಯವರ್ಗೇಮನಉಭಯಾತ್ಮಕಂಬುದ್ಧೀಂದ್ರಿಯೇಷುಬುದ್ಧೀಂದ್ರಿಯವತ್
ಕರ್ಮೇಂದ್ರಿಯೇಷು ಕರ್ಮೇಂದ್ರಿಯವತ್ ಕಸ್ಮಾದ್ಬುದ್ಧೀಂದ್ರಿಯಾಣಾಂ ಪ್ರವೃತ್ತಿಂ
ಕಲ್ಪಯತಿ ಕರ್ಮೇಂದ್ರಿಯಾಣಾಂ ಚ ತಸ್ಮಾದುಭಯಾತ್ಮಕಂ ಮನಃ ಸಂಕಲ್ಪಯತೀತಿ
ಸಂಕಲ್ಪಕಂ . ಕಿಂಚಾನ್ಯದಿಂದ್ರಿಯಂ ಚ ಸಾಧರ್ಮ್ಯಾತ್ ಸಮಾನಧರ್ಮಭಾವಾತ್
ಸಾತ್ತ್ವಿಕಾಹಂಕಾರಾದ್ಬುದ್ಧೀಂದ್ರಿಯಾಣಿಕರ್ಮೇಂದ್ರಿಯಾಣಿಮನಸಾಸಹೋತ್ಪದ್ಯಮಾನಾನಿ
ಮನಸಃ
ಸಾಧರ್ಮ್ಯಂಪ್ರತಿ ತಸ್ಮಾತ್ಸಾಧರ್ಮ್ಯಾನ್ಮನೋಽಪೀಂದ್ರಿಯಮೇವಮೇತಾನ್ಯೇಕಾದಶೇಂದ್ರಿಯಾಣಿ
ಸಾತ್ತ್ವಿಕಾದ್ವೈಕೃತಾದಹಂಕಾರಾದುತ್ಪನ್ನಾನಿ . ತತ್ರ ಮನಸಃ ಕಾ ವೃತ್ತಿರಿತಿ .

ಸಂಕಲ್ಪೋ ವೃತ್ತಿಃ .ಬುದ್ಧೀಂದ್ರಿಯಾಣಾಂ ಶಬ್ದಾದಯೋವೃತ್ತಯಃ ಕರ್ಮೇಂದ್ರಿಯಾಣಾಂ
ವಚನಾದಯೋಽಥೈತಾನೀಂದ್ರಿಯಾಣಿ ಭಿನ್ನಾನಿ ಭಿನ್ನಾರ್ಥಗ್ರಾಹಕಾಣಿ

ಕಿಮೀಶ್ವರೇಣೋತ ಸ್ವಭಾವೇನ ಕೃತಾನಿಯತಃ ಪ್ರಧಾನಬುದ್ಧ್ಯಹಂಕಾರಾ
ಅಚೇತನಾಃ ಪುರುಷೋಽಪ್ಯಕರ್ತ್ತೇತ್ಯತ್ರಾಹ .ಇಹ ಸಾಂಖ್ಯಾನಾಂ ಸ್ವಭಾವೋ
ನಾಮ ಕಶ್ಚಿತ್ಕಾರಣಮಸ್ತಿ .ಅತ್ರೋಚ್ಯತೇ ಗುಣಪರಿಣಾಮವಿಶೇಷಾನ್ನಾನಾತ್ವಂ
ಬಾಹ್ಯಭೇದಾಶ್ಚ .ಇಮಾನ್ಯೇಕಾದಶೇಂದ್ರಿಯಾಣಿ ಶಬ್ದಸ್ಪರ್ಶರೂಪರಸಗಂಧಾಃ
ಪಂಚಾನಾಂ ವಚನಾದಾನವಿಹರಣೋತ್ಸರ್ಗಾನಂದಾಶ್ಚ ಪಂಚಾನಾಂ ಸಂಕಲ್ಪಶ್ಚ
ಮನಸಏವಮೇತೇಭಿನ್ನಾನಾಮೇವೇಂದ್ರಿಯಾಣಾಮರ್ಥಾಃ ಗುಣಪರಿಣಾಮವಿಶೇಷಾತ್
ಗುಣಾನಾಂ
ಪರಿಣಾಮೋ ಗುಣಪರಿಣಾಮಸ್ತಸ್ಯ ವಿಶೇಷಾದಿಂದ್ರಿಯಾಣಾಂ ನಾನಾತ್ವಂ
ಬಾಹ್ಯಾರ್ಥಭೇದಾಶ್ಚ .
ಅಥೈತನ್ನಾನಾತ್ವಂ ನೇಶ್ವರೇಣ ನಾಹಂಕಾರೇಣ ನ ಬುದ್ಧ್ಯಾ ನ ಪ್ರಧಾನೇನ ನ
ಪುರುಷೇಣ ಸ್ವಭಾವಾತ್ ಕೃತಗುಣಪರಿಣಾಮೇನೇತಿ . ಗುಣಾನಾಮಚೇತನತ್ವಾನ್ನ
ಪ್ರವರ್ತ್ತತೇ
ಪ್ರವರ್ತ್ತತ ಏವ ಕಥಂ ವಕ್ಷ್ಯತೀಹೈವ ವತ್ಸವಿವೃದ್ಧಿನಿಮಿತ್ತಂ ಕ್ಷೀರಸ್ಯ ಯಥಾ
ಪ್ರವೃತ್ತಿರಜ್ಞಸ್ಯ ಪುರುಷಸ್ಯ ವಿಮೋಕ್ಷಾರ್ಥಂ ತಥಾ ಪ್ರವೃತ್ತಿಃ ಪ್ರಧಾನಸ್ಯ .
ಏವಮಚೇತನಗುಣಾಃ ಏಕಾದಶೇಂದ್ರಿಯಭಾವೇನ ಪ್ರವರ್ತ್ತಂತೇ ವಿಶೇಷಾ ಅಪಿ
ತತ್ಕೃತಾ ಏವ
ಯೇನೋಚ್ಚೈಃ ಪ್ರದೇಶೇ ಚಕ್ಷುಃಖಲೋಕನಾಯ ಸ್ಥಿತಂ ತಥಾ ಘ್ರಾಣಂ ತಥಾ
ಶ್ರೋತ್ರಂ
ತಥಾ ಜಿಹ್ವಾ ಸ್ವದೇಶೇ ಸ್ವಾರ್ಥಗ್ರಹಣಾಯ . ಏವಂ ಕರ್ಮೇಂದ್ರಿಯಾಣ್ಯಪಿ
ಯಥಾಯಥಂ
ಸ್ವಾರ್ಥಸಮರ್ಥಾನಿಸ್ವದೇಶಾವಸ್ಥಿತಾನಿಸ್ವಭಾವತೋ ಗುಣಪರಿಣಾಮವಿಶೇಷಾದೇವ
ನ
ತದರ್ಥಾ ಅಪಿ ಯತ ಉಕ್ತಂ ಶಾಸ್ತ್ರಾಂತರೇ . ಗುಣಾ ಗುಣೇಷು ವರ್ತ್ತಂತೇ
ಗುಣಾನಾಂ ಯಾ
ವೃತ್ತಿಃ ಸಾ ಗುಣವಿಷಯಾಏವೇತಿಬಾಹ್ಯಾರ್ಥಾವಿಜ್ಞೇಯಾಗುಣಕೃತಾ ಏವೇತ್ಯರ್ಥಃ
.

ಪ್ರಧಾನಂಯಸ್ಯ ಕಾರಣಮಿತಿ .ಅಥೇಂದ್ರಿಯಸ್ಯ ಕಸ್ಯ ಕಾ ವೃತ್ತಿರಿತ್ಯುಚ್ಯತೇ .
ಶಬ್ದಾದಿಷು ಪಂಚಾನಾಮಾಲೋಚನಮತ್ರಮಿಷ್ಯತೇ ವೃತ್ತಿಃ .

ವಚನಾದಾನವಿಹರಣೋತ್ಸರ್ಗಾನಂದಾಶ್ಚ ಪಂಚಾನಾಂ .. 28..

ಗೌಡಪಾದಭಾಷ್ಯ
ಮಾತ್ರಶಬ್ದೋ ವಿಶೇಷಾರ್ಥಃ .ಅವಿಶೇಷವ್ಯಾವೃತ್ಯರ್ಥೋ ಯಥಾ ಭಿಕ್ಷಾ ಮಾತ್ರಂ

ಲಭ್ಯತೇ ನಾನ್ಯೋ ವಿಶೇಷ ಇತಿ . ತಥ ಚಕ್ಷೂ ರೂಪಮತ್ರೇ ನ ರಸಾದಿಷು ಏವಂ
ಶೇಷಾಣ್ಯಪಿ ತದ್ಯಥಾ ಚಕ್ಷುಷೋ ರೂಪಂ ಜಿಹ್ವಾಯಾ ರಸೋ ಘ್ರಾಣಸ್ಯ ಗಂಧಃ
ಶ್ರೋತ್ರಸ್ಯ
ಶಬ್ದಃ ತ್ವಚಃ ಸ್ಪರ್ಶಃ .ಏವಮೇಷಾಂ ಬುದ್ಧೀಂದ್ರಿಯಾಣಾಂ ವೃತ್ತಿಃ ಕಥಿತಾ
ಕರ್ಮೇಂದ್ರಿಯಾಣಾಂ ವೃತ್ತಿಃ ಕಥ್ಯತೇ ವಚನಾದಾನವಿಹರಣೋತ್ಸರ್ಗಾನಂದಾಶ್ಚ
ಪಂಚಾನಾಂ
ಕರ್ಮೇಂದ್ರಿಯಾಣಾಮಿತ್ಯರ್ಥಃ . ವಾಚೋ ವಚನಂ ಹಸ್ತಯೋರಾದಾನಂ
ಪಾದಯೋರ್ವಿಹರಣಂ
ಪಾಯೋರ್ಭುಕ್ತಸ್ಯಾಹಾರಸ್ಯ ಪರಿಣತಮಲೋತ್ಸರ್ಗಃ ಉಪಸ್ಥಸ್ಯಾನಂದಃ
ಸುತೋತ್ಪತ್ತಿರ್ವಿಷಯಾ
ವೃತ್ತಿರಿತಿ ಸಂಬಂಧಃ .ಅಧುನಾ ಬುದ್ಧ್ಯಹಂಕಾರಮನಸಾಮುಚ್ಯತೇ .
ಸ್ವಾಲಕ್ಷಣ್ಯಾ ವೃತ್ತಿಸ್ತ್ರಯಸ್ಯ ಸೈಷಾ ಭವತ್ಯಸಾಮಾನ್ಯಾ .

ಸಾಮಾನ್ಯಕರಣವೃತ್ತಿಃ ಪ್ರಾಣಾದ್ಯಾ ವಾಯವಃ ಪಂಚ .. 29..

ಗೌಡಪಾದಭಾಷ್ಯ
ಸ್ವಲಕ್ಷಣಸ್ವಭಾವಾ ಸ್ವಾಲಕ್ಷಣ್ಯಾ .ಅಧ್ಯವಸಾಯೋಯೋ ಬುದ್ಧಿರಿತಿ
ಲಕ್ಷಣಮುಕ್ತಂ ಸೈವ ಬುದ್ಧಿವೃತ್ತಿಃ . ತಥಾಽಭಿಮಾನೋಽಹಂಕಾರ
ಇತ್ಯಭಿಮಾನಲಕ್ಷಣೋಽಭಿಮಾನವೃತ್ತಿಶ್ಚ .ಸಂಕಲ್ಪಕಂ ಮನ ಇತಿ ಲಕ್ಷಣಮುಕ್ತಂ
ತೇನ ಸಂಕಲ್ಪ ಏವ ಮನಸೋ ವೃತ್ತಿಃ . ತ್ರಯಸ್ಯ ಬುದ್ಧ್ಯಹಂಕಾರಮನಸಾಂ
ಸ್ವಾಲಕ್ಷಣ್ಯಾ ವೃತ್ತಿರಸಾಮಾನ್ಯಾ ಯಾ ಪ್ರಾಗಭಿಹಿತಾ ಬುದ್ಧೀಂದ್ರಿಯಾಣಾಂ ಚ
ವೃತ್ತಿಃ ಸಾಽಪ್ಯಸಾಮಾನ್ಯೈವೇತಿ .ಇದಾನೀಂ ಸಾಮಾನ್ಯಾ ವೃತ್ತಿರಾಖ್ಯಾಯತೇ .
ಸಾಮಾನ್ಯಕಾರನವೃತ್ತಿಃ ಸಾಮಾನ್ಯೇನ ಕರಣಾನಾಂ ವೃತ್ತಿಃ ಪ್ರಾಣಾದ್ಯಾ ವಾಯವಃ
ಪಂಚಪ್ರಾಣಾಪಾನಸಮಾನೋದಾನವ್ಯಾನಾ ಇತಿಪಂಚವಾಯವಃಸರ್ವೇಂದ್ರಿಯಾಣಾಂ
ಸಾಮಾನ್ಯಾ ವೃತ್ತಿರ್ಯತಃ .ಪ್ರಾಣೋ ನಾಮವಾಯುರ್ಮುಖನಾಸಿಕಾಂತರ್ಗೋಚರಸ್ತಸ್ಯ
ಯತ್ ಸ್ಪಂದನಂ ಕರ್ಮ ತತ್ ತ್ರಯೋದಶವಿಧಸ್ಯಾಪಿ ಸಾಮಾನ್ಯಾ ವೃತ್ತಿಃ ಸತಿ
ಪ್ರಾಣೇ
ಯಸ್ಮಾತ್ ಕರಣಾನಾಮಾತ್ಮಲಾಭ ಇತಿ . ಪ್ರಾಣೋಽಪಿ ಪಂಚರಶಕುನಿವತ್
ಸರ್ವಸ್ಯ
ಚಲನಂ ಕರೋತೀತಿ .ಪ್ರಾಣನಾತ್ಪ್ರಾಣಇತ್ಯುಚ್ಯತೇ .ತಥಾಽಪನಯನಾದಪಾನಸ್ತತ್ರ
ಯತ್ಸ್ಪಂದನಂ ತದಪಿ ಸಾಮಾನ್ಯವೃತ್ತಿರಿಂದ್ರಿಯಸ್ಯ . ತಥಾ ಸಮಾನೋ
ಮಧ್ಯದೇಶವರ್ತೀ
ಯ ಆಹಾರಾದಿನಯನಾತ್ಸಮಂ ನಯನಾತ್ ಸಮಾನೋ ವಾಯುಸ್ತತ್ರ
ಯತ್ಸ್ಪಂದನಂ ತತ್

ಸಾಮಾನ್ಯಂ ಕರಣವೃತ್ತಿಃ . ತಥಾ ಊರ್ಧ್ವಾರೋಹಣಾದುತ್ಕರ್ಷಾದುನ್ನಯನಾದ್ವಾ
ಉದಾನೋ
ನಾಭಿದೇಶಮಸ್ತಕಾಂತರ್ಗೋಚರಸ್ತತ್ರೋದಾನೇಯತ್ಸ್ಪಂದನಂ ತತ್ಸರ್ವೇಂದ್ರಿಯಾಣಾಂ
ಸಾಮಾನ್ಯಾ
ವೃತ್ತಿಃ . ಕಿಂಚ ಶರೀರವ್ಯಾಪ್ತಿರಭ್ಯಂತರವಿಭಾಗಶ್ಚ ಯೇನ ಕ್ರಿಯತೇಽಸೌ
ಶರೀರವ್ಯಾಪ್ತ್ಯಾಕಾಶವದ್ವ್ಯಾನಸ್ತತ್ರ ಯತ್ ಸ್ಪಂದನಂ ತತ್ ಕರಣಜಾಲಸ್ಯ
ಸಾಮಾನ್ಯಾ
ವೃತ್ತಿರಿತಿ .ಏವಮೇತೇ ಪಂಚ ವಾಯವಃ ಸಾಮಾನ್ಯಕರಣವೃತ್ತಿರಿತಿ ವ್ಯಾಖ್ಯಾತಾಃ
ತ್ರಯೋದಶವಿಧಸ್ಯಾಪಿ ಕರಣಸಾಮಾನ್ಯಾ ವೃತ್ತಿರಿತ್ಯರ್ಥಃ .
ಯುಗಪಚ್ಚತುಷ್ಟಯಸ್ಯ ತು ವೃತ್ತಿಃ ಕ್ರಮಶಶ್ಚ ತಸ್ಯ ನಿರ್ದಿಷ್ಟಾ .
ದೃಷ್ಟೇ ತಥಾಪ್ಯದೃಷ್ಟೇ ತ್ರಯಸ್ಯ ತತ್ಪೂರ್ವಿಕಾ ವೃತ್ತಿಃ .. 30..

ಗೌಡಪಾದಭಾಷ್ಯ
ಯುಗಪಚ್ಚತುಷ್ಟಯಸ್ಯ ಬುದ್ಧ್ಯಹಂಕಾರಮನಸಾಮೇಕೈಕೇಂದ್ರಿಯಸಂಬಂಧೇ ಸತಿ
ಚತುಷ್ಟಯಂ ಭವತಿ ಚತುಷ್ಟಯಸ್ಯ ದೃಷ್ಟೇ ಪ್ರತಿವಿಷಯಾಧ್ಯವಸಾಯೇ
ಯುಗಪದ್ವೃತಿರ್ಬುದ್ಧ್ಯಹಂಕಾರಮನಶ್ಚಕ್ಷೂಂಷಿಯುಗಪದೇಕಕಾಲಂ ರೂಪಂ
ಪಶ್ಯತಿ ಸ್ಥಾಣುರಯಮಿತಿ .ಬುದ್ಧ್ಯಹಂಕಾರಮನೋಜಿಹ್ವಾ ಯುಗಪದ್ರಸಂ
ಗೃಹ್ಣಂತಿ .ಬುದ್ಧ್ಯಹಂಕಾರಮನೋಘ್ರಾಣಾನಿಯುಗಪದ್ಗಂಧಂ ಗೃಹ್ಣಂತಿ .

ತಥಾ ತ್ವಕ್ಷ್ರೋತ್ರೇ ಅಪಿ . ಕಿಂಚ ಕ್ರಮಶಶ್ಚ ತಸ್ಯ ನಿರ್ದಿಷ್ಟಾ ತಸ್ಯೇತಿ
ಚತುಷ್ಟಯಸ್ಯಕ್ರಮಶಶ್ಚ ವೃತ್ತಿರ್ಭವತಿ .ಯಥಾ ಕಶ್ಚಿತ್ ಪಥಿ ಗಚ್ಛನ್
ದೂರಾದೇವ ದೃಷ್ಟ್ವಾ ಸ್ಥಾಣುರಯಂ ಪುರುಷೋ ವೇತಿ ಸಂಶಯೇ ಸತಿ
ತತ್ರೋಪರೂಢಾಂ
ವಲ್ಲಿಂ ತಲ್ಲಿಂಗಂ ಪಶ್ಯತಿ ಶಕುನಿಂ ವಾ ತತೋ ತಸ್ಯ ಮನಸಾ ಸಂಕಲ್ಪಿತೇ
ಸಂಶಯೇ ವ್ಯವಚ್ಛೇದಭೂತಾ ಬುದ್ಧಿರ್ಭವತಿ ಸ್ಥಾಣುರಯಮಿತ್ಯತೋಽಹಂಕಾರಶ್ಚ
ನಿಶ್ಚಯಾರ್ಥಃ ಸ್ಥಾಣುರೇವೇತ್ಯೇವಂ ಬುದ್ಧ್ಯಹಂಕಾರಮನಶ್ಚಕ್ಷುಷಾಂ ಕ್ರಮಶೋ
ವೃತ್ತಿರ್ದೃಷ್ಟಾ ಯಥಾ ರೂಪೇ ತಥಾ ಶಬ್ದಾದಿಷ್ವಪಿ ಬೋದ್ಧವ್ಯಾ ದೃಷ್ಟೇ
ದೃಷ್ಟವಿಷಯೇ . ಕಿಂಚಾನ್ಯತ್ತಥಾಽಪ್ಯದೃಷ್ಟೇ ತ್ರಯಸ್ಯ ತತ್ಪೂರ್ವಿಕಾ
ವೃತ್ತಿರದೃಷ್ಟೇಽನಾಗತೇಽತೀತೇ ಚ ಕಾಲೇ ಬುದ್ಧ್ಯಹಂಕಾರಮನಸಾಂ ರೂಪೇ ಚಕ್ಷುಃ
ಪೂರ್ವಿಕಾ ತ್ರಯಸ್ಯ ವೃತ್ತಿಃ ಸ್ಪರ್ಶೇ ತ್ವಕ್ಪೂರ್ವಿಕಾ ಗಂಧೇ ಘ್ರಾಣಪೂರ್ವಿಕಾ ರಸೇ
ರಸನಪೂರ್ವಿಕಾ ಶಬ್ದೇ ಶ್ರವಣಪೂರ್ವಿಕಾ ಬುದ್ಧ್ಯಹಂಕಾರಮನಸಾಮನಾಗತೇ
ಭವಿಷ್ಯತಿ
ಕಾಲೇಽತೀತೇ ಚ ತತ್ ಕ್ರಮಶೋ ವೃತ್ತಿರ್ವರ್ತ್ತಮಾನೇ ಯುಗಪತ್ ಕ್ರಮಶಶ್ಚೇತಿ .

ಕಿಂಚ .

ಸ್ವಾಂ ಸ್ವಾಂ ಪ್ರತಿಪದ್ಯಂತೇ ಪರಸ್ಪರಾಕೂತಹೇತುಕಾಂ ವೃತ್ತಿಂ .

ಪುರುಷಾರ್ಥ ಏವ ಹೇತುರ್ನ ಕೇನಚಿತ್ಕಾರ್ಯತೇ ಕರಣಂ .. 31..

ಗೌಡಪಾದಭಾಷ್ಯ
ಸ್ವಾಂ ಸ್ವಾಮಿತಿ ವೀಪ್ಸಾ ಬುದ್ಧ್ಯಹಂಕಾರಮನಾಂಸಿ ಸ್ವಾಂ ಸ್ವಾಂ ವೃತ್ತಿಂ
ಪರಸ್ಪರಾಕೂತಹೇತುಕಾಮಾಕೂತಕಾದರಾಸಂಭ್ರಮ ಇತಿ ಪ್ರತಿಪದ್ಯಂತೇ
ಪುರುಷಾರ್ಥಕರಣಾಯ .

ಬುದ್ಧೇರಹಂಕಾರಾದಯೋ ಬುದ್ಧಿರಹಂಕಾರಾಕೂತಂ ಜ್ಞಾತ್ವಾ ಸ್ವಸ್ವವಿಷಯಂ
ಪ್ರತಿಪದ್ಯತೇ
ಕಿಮರ್ಥಮಿತಿ ಚೇತ್ ಪುರುಷಾರ್ಥ ಏವ ಹೇತುಃ ಪುರುಷಾರ್ಥಃ ಕರ್ತ್ತವ್ಯ
ಇತ್ಯೇವಮರ್ಥಂ
ಗುಣಾನಾಂ ಪ್ರವೃತ್ತಿಸ್ತಸ್ಮಾದೇತಾನಿ ಕರಣಾನಿ ಪುರುಷಾರ್ಥಂ ಪ್ರಕಾಶಯಂತಿ ಕಥಂ
ಸ್ವಯಂ ಪ್ರವರ್ತಂತೇ ನ ಕೇನಚಿತ್ ಕಾರ್ಯತೇ ಕರಣಂ ಪುರುಷಾರ್ಥ ಏವೈಕಃ
ಕಾರಯತೀತಿ
ವಾಕ್ಯಾರ್ಥೋ ನ ಕೇನಚಿದೀಶ್ವರೇಣ ಪುರುಷೇಣ ಕಾರ್ಯತೇ ಪ್ರಬೋಧ್ಯತೇ
ಕರಣಂ .

ಬುದ್ಧ್ಯಾದಿ ಕತಿವಿಧಂ ತದಿತ್ಯುಚ್ಯತೇ .
ಕರಣಂ ತ್ರಯೋದಶವಿಧಂ ತದಾಹರಣಧಾರಣಪ್ರಕಾಶಕರಂ .

ಕಾರ್ಯಂ ಚ ತಸ್ಯ ದಶಧಾಹಾರ್ಯಂ ಧಾರ್ಯಂ ಪ್ರಕಾಶ್ಯಂ ಚ.. 32..

ಗೌಡಪಾದಭಾಷ್ಯ
ಕರಣಂ ಮಹದಾದಿ ತ್ರಯೋದಶವಿಧಂ ಬೋದ್ಧ್ಯವ್ಯಂ ಪಂಚಬುದ್ಧೀಂದ್ರಿಯಾಣಿ
ಚಕ್ಷುರಾದೀನಿ ಪಂಚ ಕರ್ಮೇಂದ್ರಿಯಾಣಿ ವಾಗಾದೀನೀತಿ ತ್ರಯೋದಶವಿಧಂ
ಕರಣಂ
ತತ್ಕಿಂ ಕರೋತೀತ್ಯೇತದಾಹ ತದಾಹರಣಧಾರಣಪ್ರಕಾಶಕರಂ . ತತ್ರಾಹರಣಂ
ಧಾರಣಂ ಚ ಕರ್ಮೇಂದ್ರಿಯಾಣಿ ಕುರ್ವಂತಿ ಪ್ರಕಾಶಂ ಬುದ್ಧೀಂದ್ರಿಯಾಣಿ .ಕತಿವಿಧಂ
ಕಾರ್ಯಂ ತಸ್ಯೇತಿ ತದುಚ್ಯತೇ . ಕಾರ್ಯಂ ಚ ತಸ್ಯ ದಶಧಾ ತಸ್ಯ ಕರಣಸ್ಯ
ಕಾರ್ಯಂ ಕರ್ತವ್ಯಮಿತಿ ದಶಧಾ ದಶಪ್ರಕಾರಂ ಶಬ್ದಸ್ಪರ್ಶರೂಪರಸಗಂಧಾಖ್ಯಂ
ವಚನಾದಾನವಿಹರಣೋತ್ಸರ್ಗಾನಂದಾಖ್ಯಮೇತದ್ದಶವಿಧಂ ಕಾರ್ಯಂಬುದ್ಧೀಂದ್ರಿಯೈಃ
ಪ್ರಕಾಶಿತಂ ಕರ್ಮೇಂದ್ರಿಯಾಣ್ಯಾಹರಂತಿ ಧಾರಯಂತಿ ಚೇತಿ .

ಅಂತಃಕರಣಂ ತ್ರಿವಿಧಂ ದಶಧಾ ಬಾಹ್ಯಂ ತ್ರಯಸ್ಯ ವಿಷಯಾಖ್ಯಂ .

ಸಾಂಪ್ರತಕಾಲಂ ಬಾಹ್ಯಂ ತ್ರಿಕಾಲಮಾಭ್ಯಂತರಂ ಕರಣಂ .. 33..

ಗೌಡಪಾದಭಾಷ್ಯ

ಅಂತಃಕರಣಮಿತಿ ಬುದ್ಧ್ಯಹಂಕಾರಮನಾಂಸಿ ತ್ರಿವಿಧಂ ಮಹದಾದಿಭೇದಾತ್ .

ದಶಧಾ
ಬಾಹ್ಯಂಚಬುದ್ಧೀಂದ್ರಿಯಾಣಿಪಂಚಕರ್ಮೇಂದ್ರಿಯಾಣಿಪಂಚದಶವಿಧಮೇತತ್ಕರಣಂ
ಬಾಹ್ಯಂ ತತ್ರ ಯಸ್ಯಾಂತಃಕರಣಸ್ಯ ವಿಷಯಾಖ್ಯಂ ಬುದ್ಧ್ಯಹಂಕಾರಮನಸಾಂ
ಭೋಗ್ಯಂ
ಸಾಂಪ್ರತಕಾಲಂ ಶ್ರೋತ್ರಂ ವರ್ತ್ತಮಾನಮೇವ ಶಬ್ದಂ ಶೃಣೋತಿ ನಾತೀತಂ ನ ಚ
ಭವಿಷ್ಯಂತಂ ಚಕ್ಷುರಪಿ ವರ್ತಮಾನಂ ರೂಪಂ ಪಶ್ಯತಿ ನಾತೀತಂ ನಾನಾಗತಂ
ತ್ವಗ್ವರ್ತ್ತಮಾನಂಸ್ಪರ್ಶಂಜಿಹ್ವಾ ವರ್ತ್ತಮಾನಂ ರಸಂನಾಸಿಕಾವರ್ತ್ತಮಾನಂ ಗಂಧಂ
ನಾತೀತಾನಾಗತಂ ಚೇತಿ . ಏವಂ ಕರ್ಮೇಂದ್ರಿಯಾಣಿ ವಾಗ್ವರ್ತ್ತಮಾನಂ
ಶಬ್ದಮುಚ್ಚಾರಯತಿ
ನಾತೀತಂ ನಾನಾಗತಂಪಾಣೀವರ್ತ್ತಮಾನಂಘಟಮಾದದಾತೇ ನಾತೀತಮನಾಗತಂ
ಪಾಯೂಪಸ್ಥೌ
ಚ ವರ್ತ್ತಮಾನಾವುತ್ಸರ್ಗಾನಂದೌ ಕುರುತೋ ನಾತೀತೌ ನಾನಾಗತೌ . ಏವಂ
ಬಾಹ್ಯಂ ಕರಣಂ
ಸಾಂಪ್ರತಕಾಲಮುಕ್ತಂ ತ್ರಿಕಾಲಮಾಭ್ಯಂತರಂ ಕರಣಂ ಬುದ್ಧ್ಯಹಂಕಾರಮನಾಂಸಿ
ತ್ರಿಕಾಲವಿಷಯಾಣಿ ಬುದ್ಧಿರ್ವರ್ತ್ತಮಾನಂ ಘಟಂ ಬುಧ್ಯತೇ ಅತೀತಮನಾಗತಂ
ಚೇತಿ .

ಅಹಂಕಾರೋ ವರ್ತ್ತಮಾನೇಽಭಿಮಾನಂ ಕರೋತ್ಯತೀತೇಽನಾಗತೇ ಚ . ತಥಾ
ಮನೋ ವರ್ತ್ತಮಾನೇ
ಸಂಕಲ್ಪಂ ಕುರುತೇ ಅತೀತೇಽನಾಗತೇ ಚ ಏವಂ ತ್ರಿಕಾಲಮಾಭ್ಯಂತರಂ ಕರಣಮಿತಿ .

ಇದಾನೀಮಿಂದ್ರಿಯಾಣಿ ಕತಿ ಸವಿಶೇಷಂ ವಿಷಯಂ ಗೃಹ್ಣಂತಿ ಕಾನಿ ನಿರ್ವಿಶೇಷಮಿತಿ
ತದುಚ್ಯತೇ .
ಬುದ್ಧೀಂದ್ರಿಯಾಣಿ ತೇಷಾಂ ಪಂಚ ವಿಶೇಷಾವಿಶೇಷವಿಷಯಾಣಿ .

ವಾಗ್ಭವತಿ ಶಬ್ದವಿಷಯಾ ಶೇಷಾನ್ಯಪಿ ಪಂಚವಿಷಯಾಣಿ .. 34..

ಗೌಡಪಾದಭಾಷ್ಯ
ಬುದ್ಧೀಂದ್ರಿಯಾಣಿ ತಾನಿ ಸವಿಶೇಷಂ ವಿಷಯಂ ಗೃಹ್ಣಾತಿ ಸವಿಶೇಷವಿಷಯಂ
ಮಾನುಷಾಣಾಂ ಶಬ್ದಸ್ಪರ್ಶರೂಪರಸಗಂಧಾನ್ಸುಖದುಃಖಮೋಹವಿಷಯಯುಕ್ತಾನ್
ಬುದ್ಧೀಂದ್ರಿಯಾಣಿ ಪ್ರಕಾಶಯಂತಿ ದೇವಾನಾಂ ನಿರ್ವಿಶೇಷಾನ್ವಿಷಯಾನ್
ಪ್ರಕಾಶಯಂತಿ
ತಥಾ ಕರ್ಮೇಂದ್ರಿಯಾಣಾಂ ಮಧ್ಯೇ ವಾಗ್ಭವತಿ ಶಬ್ದವಿಷಯಾ ದೇವಾನಾಂ
ಮಾನುಷಾಣಾಂ ಚ

ವಾಗ್ವದತಿ ಶ್ಲೋಕಾದೀನುಚ್ಚಾರಯತಿ ತಸ್ಮಾದ್ದೇವಾನಾಂ ಮಾನುಷಾಣಾಂ ಚ
ವಾಗಿಂದ್ರಿಯಂ ತುಲ್ಯಂ
ಶೇಷಾಣ್ಯಪಿವಾಗ್ವ್ಯತಿರಿಕ್ತಾನಿಪಾಣಿಪಾದಪಾಯೂಪಸ್ಥಸಂಜ್ಞಿತಾನಿಪಂಚವಿಷಯಾಣಿ
ಶಬ್ದಾದಯೋಯೇಷಾಂ ತಾನಿ ಪಂಚವಿಷಯಾಣಿ ಶಬ್ದಸ್ಪರ್ಶರೂಪರಸಗಂಧಾಃ
ಪಾಣೌ ಸಂತಿ ಪಂಚಶಬ್ದಾದಿಲಕ್ಷಣಾಯಾಂ ಭುವಿ ಪಾದೋ ವಿಹರತಿ
ಪಾಯ್ವಿಂದ್ರಿಯಂ
ಪಂಚಕ್ಲೃಪ್ತಮುತ್ಸರ್ಗಂ ಕರೋತಿ ತಥೋಪಸ್ಥೇಂದ್ರಿಯಂ ಪಂಚಲಕ್ಷಣಂ
ಶುಕ್ರಮಾನಂದಯತಿ .

ಸಾಂತಃಕರಣಾ ಬುದ್ಧಿಃ ಸರ್ವಂ ವಿಷಯಮವಗಾಹತೇ ಯಸ್ಮಾತ್ .

ತಸ್ಮಾತ್ತ್ರಿವಿಧಂ ಕರಣಂ ದ್ವಾರಿ ದ್ವಾರಾಣಿ ಶೇಷಾಣಿ.. 35..

ಗೌಡಪಾದಭಾಷ್ಯ
ಸಾಂತಃಕರಣಾ ಬುದ್ಧಿರಹಂಕಾರಮನಃಸಹಿತೇತ್ಯರ್ಥಹಯಸ್ಮಾತ್ ಸರ್ವಂ
ವಿಷಯಮವಗಾಹತೇ ಗೃಹ್ಣಾತಿ ತ್ರಿಷ್ವಪಿ ಕಾಲೇಷು ಶಬ್ದಾದೀನ್ ಗೃಹ್ಣಾತಿ
ತಸ್ಮಾತ್ತ್ರಿವಿಧಮ ಕರಣಂ ದ್ವಾರಿ ದ್ವಾರಾಣಿ ಶೇಷಾಣಿ ಶೇಷಾನಿ ಕರಣಾನೀತಿ
ವಾಕ್ಯಶೇಷಃ . ಕಿಂ ಚಾನ್ಯತ್ .

ಏತೇ ಪ್ರದೀಪಕಲ್ಪಾಃ ಪರಸ್ಪರವಿಲಕ್ಷಣಾ ಗುಣವಿಶೇಷಾಃ .

ಕೃತ್ಸ್ನಂ ಪುರುಷಸ್ಯಾರ್ಥಂ ಪ್ರಕಾಶ್ಯ ಬುದ್ಧೌ ಪ್ರಯಚ್ಛಂತಿ .. 36..

ಗೌಡಪಾದಭಾಷ್ಯ
ಯಾನಿ ಕರಣಾನ್ಯುಕ್ತಾನಿ ಏತೇ ಗುಣವಿಶೇಷಾಃ ಕಿಂ ವಿಶಿಷ್ಟಾಃ ಪ್ರದೀಪಕಲ್ಪಾಃ
ಪ್ರದೀಪವದ್ವಿಷಯಪ್ರಕಾಶಕಾಃ ಪರಸ್ಪರವಿಲಕ್ಷಣಾ ಅಸದೃಶಾ ಭಿನ್ನವಿಷಯಾ
ಇತ್ಯರ್ಥಃ .ಗುಣವಿಷಯಾ ಇತ್ಯರ್ಥಃ .ಗುಣವಿಶೇಷಾ ಗುಣೇಭ್ಯೋ ಜಾತಾಃ . ಕೃತ್ಸ್ನಂ
ಪುರುಷಸ್ಯಾರ್ಥಂಬುದ್ಧೀಂದ್ರಿಯಾನಿ ಕರ್ಮೇಂದ್ರಿಯಾಣ್ಯಹಂಕಾರೋಮನಶ್ಚೈತಾನಿ
ಸ್ವಂ ಸ್ವಮರ್ಥಂ ಪುರುಷಸ್ಯ ಪ್ರಕಾಶ್ಯ ಬುದ್ಧೌ ಪ್ರಯಚ್ಛಂತಿ ಬುದ್ಧಿಸ್ಥಂ
ಕುರ್ವಂತೀತ್ಯರ್ಥಃ .ಯತೋ ಬುದ್ಧಿಸ್ಥಂ ಸರ್ವಂ ವಿಷಯಂ ಸುಖಾದಿಕಂ ಪುರುಷ
ಉಪಲಭ್ಯತೇ .ಇದಂ ಚಾನ್ಯತ್ .

ಸರ್ವಂ ಪ್ರತ್ಯುಪಭೋಗಂ ಯಸ್ಮಾತ್ಪುರುಷಸ್ಯ ಸಾಧಯತಿ ಬುದ್ಧಿಃ .

ಸೈವ ಚ ವಿಶಿನಷ್ಟಿ ತತಃ ಪ್ರಧಾನಪುರುಷಾಂತರಂ ಸೂಕ್ಷ್ಮಂ .. 37..

ಗೌಡಪಾದಭಾಷ್ಯ
ಸರ್ವೇಂದ್ರಿಯಗತಂ ತ್ರಿಷ್ವಪಿ ಕಾಲೇಷು ಸರ್ವಂ ಪ್ರತ್ಯುಪಭೋಗಮುಪಭೋಗಂ
ಪ್ರತಿ ದೇವಮನುಷ್ಯತಿರ್ಯಗ್ ಬುದ್ಧೀಂದ್ರಿಯಕರ್ಮೇಂದ್ರಿಯದ್ವಾರೇಣ
ಸಾಂತಃಕರಣಾ
ಬುದ್ಧಿಃ ಸಾಧಯತಿ ಸಂಪಾದಯತಿಯಸ್ಮಾತ್ ತಸ್ಮಾತ್ ಸೈವ ಚ ವಿಶಿನಷ್ಟಿ

ಪ್ರಧಾನಪುರುಷಯೋರ್ವಿಷಯವಿಭಾಗಂ ಕರೋತಿ ಪ್ರಧಾನಪುರುಷಾಂತರಂ
ನಾನಾತ್ವಮಿತ್ಯರ್ಥಃ .ಸೂಕ್ಷ್ಮಮಿತ್ಯನಧಿಕೃತತಪಶ್ಚರಣೈರಪ್ರಾಪ್ಯಮಿಯಂ
ಪ್ರಕೃತಿಃ ಸತ್ತ್ವರಜಸ್ತಮಸಾಂ ಸಾಮ್ಯಾವಸ್ಥಾ ಇಯಂ ಬುದ್ಧಿರಯಮಹಂಕಾರ
ಏತಾನಿ
ಪಂಚತನ್ಮಾತ್ರಾಣ್ಯೇಕಾದಶೇಂದ್ರಿಯಾಣಿ ಪಂಚಮಹಾಭೂತಾನ್ಯಯಮನ್ಯಃ
ಪುರುಷ ಏಭ್ಯೋ
ವ್ಯತಿರಿಕ್ತ ಇತ್ಯೇವ ಬೋಧಯತಿ ಬುದ್ಧಿರ್ಯಸ್ಯಾವಾಯಾದಪವರ್ಗೋ ಭವತಿ .

ಪೂರ್ವಮುಕ್ತಂ
ವಿಶೇಷಾವಿಶೇಷವಿಷಯಾಣಿ ತತ್ ಕೇ ವಿಷಯಾಸ್ತಚ್ಚ ದರ್ಶಯತಿ .

ತನ್ಮಾತ್ರಾಣ್ಯವಿಶೇಷಾಸ್ತೇಭ್ಯೋ ಭೂತಾನಿ ಪಂಚ ಪಂಚಭ್ಯಃ .

ಏತೇ ಸ್ಮೃತಾ ವಿಶೇಷಾಃ ಶಾಂತಾ ಘೋರಾಶ್ಚ ಮೂಢಾಶ್ಚ .. 38..
ಗೌಡಪಾದಭಾಷ್ಯ
ಯಾನಿಪಂಚತನ್ಮಾತ್ರಾಣ್ಯಹಂಕಾರಾದುತ್ಪದ್ಯಂತೇ ತೇ ಶಬ್ದತನ್ಮಾತ್ರಂ ಸ್ಪರ್ಶತನ್ಮಾತ್ರಂ
ರೂಪತನ್ಮಾತ್ರಂ ರಸತನ್ಮಾತ್ರಂ ಗಂಧತನ್ಮಾತ್ರಮೇತಾನ್ಯವಿಶೇಷಾ ಉಚ್ಯಂತೇ
ದೇವಾನಾಮೇತೇ
ಸುಖಲಕ್ಷಣಾ ವಿಷಯಾ ದುಃಖಮೋಹರಹಿತಾಸ್ತೇಭ್ಯಃ ಪಂಚಭ್ಯಸ್ತನ್ಮಾತ್ರೇಭ್ಯಃ
ಪಂಚಮಹಾಭೂತಾನಿ ಪೃಥಿವ್ಯಪ್ತೇಜೋವಾಯ್ವಾಕಾಶಸಂಜ್ಞಿತಾನಿ
ಯಾನ್ಯುತ್ಪದ್ಯಂತೇ .ಏತೇ ಸ್ಮೃತಾ ವಿಶೇಷಾಃ . ಗಂಧತನ್ಮಾತ್ರಾತ್
ಪೃಥಿವೀ ರಸತನ್ಮಾತ್ರಾದಾಪೋ ರೂಪತನ್ಮಾತ್ರಾತ್ತೇಜಃ ಸ್ಪರ್ಶತನ್ಮಾತ್ರಾದ್ವಾಯುಃ
ಶಬ್ದತನ್ಮಾತ್ರಾದಾಕಾಶಮಿತ್ಯೇವಮುತ್ಪನ್ನಾನ್ಯೇತಾನಿ ಮಹಾಭೂತಾನ್ಯೇತೇ ವಿಶೇಷಾ
ಮಾನುಷಾಣಾಂ
ವಿಷಯಾಃ ಶಾಂತಾ ಸುಖಲಕ್ಷಣಾಘೋರಾ ದುಃಖಲಕ್ಷಣಾಮೂಢಾಮೋಹಜನಕಾ
ಯಥಾಕಾಶಂ
ಕಸ್ಯಚಿದನವಕಾಶಾದಂತರ್ಗೃಹಾದೇರ್ನಿರ್ಗತಸ್ಯ ಸುಖಾತ್ಮಕಂ ಶಾಂತಂ ಭವತಿ
ತದೇವ ಶೀತೋಷ್ಣವಾತವರ್ಷಾಭಿಭೂತಸ್ಯ ದುಃಖಾತ್ಮಕಂ ಘೋರಂ ಭವತಿ ತದೇವ
ಪಂಥಾನಂ ಗಚ್ಛತೋ ವನಮಾರ್ಗಾತ್ ಭ್ರಷ್ಟಸ್ಯ ದಿಙ್ಮೋಹಾನ್ಮೂಢಂ ಭವತಿ .

ಏವಂ
ವಾಯುರ್ಘರ್ಮಾರ್ತಸ್ಯ ಶಾಂತೋಭವತಿಶೀತಾರ್ತಸ್ಯಘೋರೋಧೂಲೀಶರ್ಕರಾವಿಮಿಶ್ರೋಽತಿವಾನ್
ಮೂಢ ಇತಿ .ಏವಂ ತೇಜಃ ಪ್ರಭೃತಿಷು ದ್ರಷ್ಟವ್ಯಂ .ಅಥಾನ್ಯೇ ವಿಶೇಷಾಃ .
ಸೂಕ್ಷ್ಮಾ ಮಾತಾಪಿತೃಜಾಃ ಸಹ ಪ್ರಭೂತೈಸ್ತ್ರಿಧಾ ವಿಶೇಷಾಃ ಸ್ಯುಃ .

ಸೂಕ್ಷ್ಮಾಸ್ತೇಷಾಂ ನಿಯತಾ ಮಾತಾಪಿತೃಜಾ ನಿವರ್ತಂತೇ .. 39..

ಗೌಡಪಾದಭಾಷ್ಯ

ಸೂಕ್ಷ್ಮಾಸ್ತನ್ಮಾತ್ರಾಣಿ ಯತ್ಸಂಗೃಹೀತಂ ತನ್ಮಾತ್ರಿಕಂ ಸೂಕ್ಷ್ಮಶರೀರಂ
ಮಹದಾದಿಲಿಂಗಂ ಸದಾ ತಿಷ್ಠತಿ ಸಂಸರತಿ ಚ ತೇ ಸೂಕ್ಷ್ಮಾಸ್ತಥಾ
ಮಾತಾಪಿತೃಜಾ ಸ್ಥೂಲಶರೀರೋಪಚಾಯಕಾಋತುಕಾಲೇಮಾತಾಪಿತೃಸಂಯೋಗೇ
ಶೋಣಿತಶುಕ್ರಮಿಶ್ರೀಭಾವೇನೋದರಾಂತಃ ಸೂಕ್ಷ್ಮಶರೀರಸ್ಯೋಪಚಯಂ
ಕುರ್ವೀತ ತತ್ ಸೂಕ್ಷ್ಮಶರೀರಂ ಪುನರ್ಮಾತುರಶಿತಪೀತನಾನಾವಿಧರಸೇನ
ನಾಭೀನಿಬಂಧೇನಾಪ್ಯಾಯತೇ ತಥಾ ಪ್ರಾರಬ್ಧಂ ಶರೀರಂ
ಸೂಕ್ಷ್ಮೈರ್ಮಾತಾಪಿತೃಜೈಶ್ಚ ಸಹ ಮಹಾಭೂತೈಸ್ತ್ರಿವಿಧಾ ವಿಶೇಷೈಃ
ಪೃಷ್ಠೋದರಜಂಘಾಕಟ್ಯುರಃ ಶಿರಃ ಪ್ರಭೃತಿ ಷಾಟ್ ಕೌಶಿಕಂ ಪಂಚಭೌತಿಕಂ
ರುಧಿರಮಾಂಸಸ್ನಾಯುಶುಕ್ರಾಸ್ಥಿಮಜ್ಜಾಸಂಭೃತಮಾಕಾಶೋಽವಕಾಶದಾನಾದ್ವಾಯುರ್ವರ್ದ್ಧನಾತ್
ತೇಜಃ ಪಾಕಾದಾಪಃ ಸಂಗ್ರಹಾತ್ಪೃಥಿವೀ ಧಾರಣಾತ್ ಸಮಸ್ತಾವಯವೋಪೇತಂ
ಮಾತುರುದರಾದ್ಬಹಿರ್ಭವತಿ .ಏವಮೇತೇ ತ್ರಿವಿಧಾ ವಿಶೇಷಾ ಸ್ಯುಃ .
ಅತ್ರಾಹ ಕೇ ನಿತ್ಯಾಃ ಕೇ ವಾಽನಿತ್ಯಾಃ ಸೂಕ್ಷ್ಮಾಸ್ತೇಷಾಂ ನಿಯತಾಃ
ಸೂಕ್ಷ್ಮಾಸ್ತನ್ಮಾತ್ರಸಂಜ್ಞಕಾಸ್ತೇಷಾಂ ಮಧ್ಯೇ ನಿಯತಾ ನಿತ್ಯಾಸ್ತೈರಾರಬ್ಧಂ
ಶರೀರಂ ಕರ್ಮವಶಾತ್ ಪಶುಮೃಗಪಕ್ಷಿಸರೀಸೃಪಸ್ಥಾವರಜಾತಿಷು ಸಂಸರತಿ
ಧರ್ಮವಶಾದಿಂದ್ರಕಾದಿಲೋಕೇಷ್ವೇವಮೇತನ್ನಿಯತಂ ಸೂಕ್ಷ್ಮಶರೀರಂ ಸರತಿ
ಯಾವತ್ ಜ್ಞಾನಮುತ್ಪದ್ಯತೇ ಉತ್ಪನ್ನೇ ಜ್ಞಾನೇ ವಿದ್ವಾಂಂಛರೀರಂ ತ್ಯಕ್ತ್ವಾಮೋಕ್ಷಂ
ಗಚ್ಛತಿ ತಸ್ಮಾದೇತೇ ವಿಶೇಷಾ ಸೂಕ್ಷ್ಮಾ ನಿತ್ಯಾ ಇತಿಮಾತಾಪಿತೃಜಾ ನಿವರ್ತಂತೇ ತತ್
ಸೂಕ್ಷ್ಮಶರೀರಂ ಪರಿತ್ಯಜ್ಯೇಹೈವ ಪ್ರಾಣತ್ಯಾಗವೇಲಾಯಾಂ ಮಾತಾಪಿತೃಜಾ
ನಿವರ್ತಂತೇ
ಮರಣಕಾಲೇ ಮಾತಾಪಿತೃಜಂ ಶರೀರಮಿಹೈವ ನಿವರ್ತ್ತ್ಯ ಭೂಮ್ಯಾದಿಷು
ಪ್ರಲೀಯತೇ
ಯಥಾ ತತ್ತ್ವಂ ಸೂಕ್ಷ್ಮಂ ಚ ಕಥಂ ಸಂಸರತಿ ತದಾಹ .

ಪೂರ್ವೋತ್ಪನ್ನಮಸಕ್ತಂ ನಿಯತಂ ಮಹದಾದಿಸೂಕ್ಷ್ಮಪರ್ಯಂತಂ .

ಸಂಸರತಿ ನಿರುಪಭೋಗಂ ಭಾವೈರಧಿವಾಸಿತಂ ಲಿಂಗಂ .. 40..

ಗೌಡಪಾದಭಾಷ್ಯ
ಯದಾ ಲೋಕಾನುಪನ್ನಾಃ ಪ್ರಧಾನಾದಿಸರ್ಗೇ ತದಾ ಸೂಕ್ಷ್ಮಶರೀರಮುತ್ಪನ್ನಮಿತಿ .

ಕಿಂಚಾನ್ಯದಸಕ್ತಂ ನ ಸಂಯುಕ್ತಂ ತಿರ್ಯಗ್ಯೋನಿದೇವಮಾನುಷಸ್ಥಾನೇಷು
ಸೂಕ್ಷ್ಮತ್ವಾತ್ ಕುತ್ರಚಿದಸಕ್ತಂ ಪರ್ವತಾದಿಷ್ವಪ್ರತಿಹತಪ್ರಸರಂ ಸರ್ತಿ
ಗಚ್ಛತಿ .ನಿತ್ಯಂ ಯಾವನ್ನಜ್ಞಾನಮುತ್ಪದ್ಯತೇ ತಾವತ್ ಸಂಸರತಿ ತಚ್ಚ
ಮಹದಾದಿಸೂಕ್ಷ್ಮಪರ್ಯಂತಂಮಹಾನಾದೌಯಸ್ಯ ತನ್ಮಹದಾದಿಬುದ್ಧಿರಹಂಕಾರೋ
ಮನ ಇತಿ ಪಂಚ ತನ್ಮಾತ್ರಾಣಿ ಸೂಕ್ಷ್ಮಪರ್ಯಂತಂ ತನ್ಮಾತ್ರಪರ್ಯಂತಂ ಸಂಸರತಿ

ಶೂಲಗ್ರಹಪಿಪೀಲಿಕಾವತ್ ತ್ರೀನಪಿ ಲೋಕಾನ್ . ನಿರುಪಭೋಗಂ ಭೋಗರಹಿತಂ
ತತ್
ಸೂಕ್ಷ್ಮಶರೀರಂಪಿತೃಮಾತೃಜೇನಬಾಹ್ಯೇನೋಪಚಯೇನಕ್ರಿಯಾಧರ್ಮಗ್ರಹಣಾತ್
ಭೋಗೇಷು ಸಮರ್ಥಂ ಭವತೀತ್ಯರ್ಥಃ .ಭಾವೈರಧಿವಾಸಿತಂ ಪುರಸ್ತಾದ್ಭಾವಾನ್
ಧರ್ಮಾದೀನ್ವಕ್ಷ್ಯಾಮಸ್ತೈರಧಿವಾಸಿತಮುಪರಂಜಿತಂಲಿಂಗಮಿತಿ .ಪ್ರಲಯಕಾಲೇ
ಮಹದಾದಿಸೂಕ್ಷ್ಮಪರ್ಯಂತಂ ಕರಣೋಪೇತಂಪ್ರಧಾನೇಲೀಯತೇಅಸಂಸರಣಯುಕ್ತಂ
ಸದಾ ಸರ್ಗಕಾಲಮತ್ರ ವರ್ತ್ತತೇ ಪ್ರಕೃತಿಮೋಹಬಂಧನಬದ್ಧಂ ಸತ್
ಸಂಸರಣಾದಿಕ್ರಿಯಾಸ್ವಸಮರ್ಥಮಿತಿ ಪುನಃ ಸರ್ಗಕಾಲೇ ಸಂಸರತಿ ತಸ್ಮಾಲ್ಲಿಂಗಂ
ಸೂಕ್ಷ್ಮಂ .

ಕಿಂ ಪ್ರಯೋಜನೇನ ತ್ರಯೋದಶವಿಧಂ ಕರಣಂ ಸಂಸರತೀತ್ಯೇವಂ ಚೋದಿತೇ
ಸತ್ಯಾಹ .

ಚಿತ್ರಂ ಯಥಾಶ್ರಯಮೃತೇ ಸ್ಥಾಣ್ವಾದಿಭ್ಯೋ ಯಥಾ ವಿನಾ ಛಾಯಾ .

ತದ್ವದ್ವಿನಾ ವಿಶೇಷೈಸ್ತಿಷ್ಠತಿ ನ ನಿರಾಶ್ರಯಂ ಲಿಂಗಂ .. 41..

ಗೌಡಪಾದಭಾಷ್ಯ
ಚಿತ್ರಂ ಯಥಾ ಕುಡ್ಯಾಶ್ರಯಮೃತೇ ನ ತಿಷ್ಠತಿ ಸ್ಥಾಣ್ವಾದಿಭ್ಯಃ ಕೀಲಕಾದಿಭ್ಯೋ
ವಿನಾ ಛಾಯಾ ನ ತಿಷ್ಠತಿ ತೈರ್ವಿನಾ ನ ಭವತ್ಯಾದಿಗ್ರಹಣಾದ್ಯಥಾ ಶೈತ್ಯಂ ವಿನಾ
ನಾಪೋಭವಂತಿ ಶೈತ್ಯಂ ವಾಽದ್ಭಿರ್ವಿನಾ .ಅಗ್ನಿರುಷ್ಣಂ ವಿನಾವಾಯುಃ ಸ್ಪರ್ಶಂವಿನಾ
ಆಕಾಶಮವಕಾಶಂ ವಿನಾ ಪೃಥಿವೀ ಗಂಧಂ ವಿನಾ ತದ್ವದೇತೇನ ದೃಷ್ಟಾಂತೇನ
ನ್ಯಾಯನ ವಿನಾ ವಿಶೇಷೈರವಿಶೇಷೈಸ್ತನ್ಮಾತ್ರೈರ್ವಿನಾ ನ ತಿಷ್ಠತಿ .ಅಥ
ವಿಶೇಷಭೂತಾನ್ಯುಚ್ಯಂತೇ ಶರೀರಂ ಪಂಚಭೂತಮಯಂ ವೈಶೇಷಿಣಾ ಶರೀರೇಣ
ವಿನಾ ಕ್ವ ಲಿಂಗಸ್ಥಾನಂ ಚೇತಿ ಕ್ವ ಏಕದೇಹಮುಜ್ಝತಿ ತದೇವಾನ್ಯಮಾಶ್ರಯತಿ
ನಿರಾಶ್ರಯಮಾಶ್ರಯರಹಿತಂ ಲಿಂಗಂ ತ್ರಯೋದಶ ವಿಧಂ ಕರಣಮಿತ್ಯರ್ಥಃ .
ಕಿಮರ್ಥಂ ತದುಚ್ಯತೇ .
ಪುರುಷಾರ್ಥಹೇತುಕಮಿದಂ ನಿಮಿತ್ತನೈಮಿತ್ತಿಕಪ್ರಸಂಗೇನ .

ಪ್ರಕೃತೇರ್ವಿಭುತ್ವಯೋಗಾನ್ನಟವದ್ವ್ಯವತಿಷ್ಠತೇ ಲಿಂಗಂ .. 42..

ಗೌಡಪಾದಭಾಷ್ಯ
ಪುರುಷಾರ್ಥಃ ಕರ್ತವ್ಯ ಇತಿ ಪ್ರಧಾನಂ ಪ್ರವರ್ತ್ತತೇ ಸ ಚ ದ್ವಿವಿಧಃ
ಶಬ್ದಾದ್ಯುಪಲಬ್ಧಿಲಕ್ಷಣೋ ಗುಣಪುರುಷಾಂತರೋ ಲಬ್ಧಿಲಕ್ಷಣಶ್ಚ .
ಶಬ್ದಾದ್ಯುಪಲಬ್ಧಿರ್ಬ್ರಹ್ಮಾದಿಷು ಲೋಕೇಷು ಗಂಧಾದಿಭೋಗಾವಾಪ್ತಿಃ
ಗುಣಪುರುಷಾಂತರೋಪಲಬ್ಧಿರ್ಮೋಕ್ಷಇತಿ ತಸಮಾದುಕ್ತಂ ಪುರುಷಾರ್ಥಹೇತುಕಮಿದಂ
ಸೂಕ್ಷ್ಮಶರೀರಂ ಪ್ರವರ್ತ್ತತ ಇತಿ .ನಿಮಿತ್ತನೈಮಿತ್ತಿಕಪ್ರಸಂಗೇನ ನಿಮಿತ್ತಂ

ಧರ್ಮಾದಿ ನೈಮಿತ್ತಿಕಮೂರ್ದ್ಧ್ವಗಮನಾದಿ ಪುರಸ್ತಾದೇವ ವಕ್ಷ್ಯಾಮಃ ಪ್ರಸಂಗೇನ
ಪ್ರಸಕ್ತ್ಯಾ ಪ್ರಕೃತೇಃ ಪ್ರಧಾನಸ್ಯ ವಿಭುತ್ವಯೋಗಾದ್ಯಥಾ ರಾಜಾ ಸ್ವರಾಷ್ಟ್ರೇ
ವಿಭುತ್ವಾದ್ಯದ್ಯದಿಚ್ಛತಿ ತತ್ತತ್ ಕರೋತೀತಿ ತಥಾ ಪ್ರಕೃತೇಃ ಸರ್ವತ್ರ
ವಿಭುತ್ವಯೋಗಾನ್ನಿಮಿತ್ತನೈಮಿತ್ತಕಂ ಪ್ರಸಂಗೇನ ವ್ಯವತಿಷ್ಠತೇ ಪೃಥಕ್
ಪೃಥಗ್ದೇಹಧಾರಣೇ ಲಿಂಗಸ್ಯ ವ್ಯವಸ್ಥಾಂ ಕರೋತಿ .ಲಿಂಗಂ ಸೂಕ್ಷ್ಮಃ
ಪರಮಾಣುಭಿಸ್ತನ್ಮಾತ್ರೈರೂಪಚಿತಂ ಶರೀರಂ ತ್ರಯೋದಶವಿಧಕರಣೋಪೇತಂ
ಮಾನುಷದೇವತಿರ್ಯಗ್ಯೋನಿಷು ವ್ಯವತಿಷ್ಠತೇ ಕಥಂ ನಟವತ್ ಯಥಾ ನಟಃ
ಪಟಾಂತರೇಣ
ಪ್ರವಿಶ್ಯ ದೇವೋ ಭೂತ್ವಾ ನಿರ್ಗಚ್ಛತಿ ಪುನರ್ಮಾನುಷಃ ಪುನರ್ವಿದೂಷಕಃ .ಏವಂ
ಲಿಂಗಂ
ನಿಮಿತ್ತನೈಮಿತ್ತಿಕಪ್ರಸಂಗೇನೋದರಾಂತಃ ಪ್ರವಿಶ್ಯ ಹಸ್ತೀ ಸ್ತ್ರೀ ಪುಮಾನ್ ಭವತಿ .

ಭಾವೈರಧಿವಾಸಿತಂ ಲಿಂಗಂ ಸಂಸರತೀತ್ಯುಕ್ತಂ ತತ್ ಕೇ ಭಾವಾ ಇತ್ಯಾಹ .

ಸಾಂಸಿದ್ಧಿಕಾಶ್ಚ ಭಾವಾಃ ಪ್ರಾಕೃತಿಕಾ ವೈಕೃತಾಶ್ಚ ಧರ್ಮಾದ್ಯಾಃ .

ದೃಷ್ಟಾಃ ಕರಣಾಶ್ರಯಿಣಃ ಕಾರ್ಯಾಶ್ರಯಿಣಶ್ಚ ಕಲಲಾದ್ಯಾಃ .. 43..

ಗೌಡಪಾದಭಾಷ್ಯ
ಭಾವಾಸ್ತ್ರಿವಿಧಾಶ್ಚಿಂತ್ಯಂತೇ ಸಾಂಸಿದ್ಧಿಕಾಃ ಪ್ರಾಕೃತಾ ವೈಕೃತಾಶ್ಚ . ತತ್ರ
ಸಾಂಸಿದ್ಧಿಕಾ ಯಥಾ ಭವಗತಃ ಕಪಿಲಸ್ಯಾದಿಸರ್ಗೇ ಉತ್ಪದ್ಯಮಾನಸ್ಯ ಚತ್ವಾರೋ
ಭಾವಾಃ ಸಹೋತ್ಪನ್ನಾಃ ಧರ್ಮೋ ಜ್ಞಾನಂ ವೈರಾಗ್ಯಮೈಶ್ವರ್ಯಮಿತಿ .ಪ್ರಾಕೃತಾಃ
ಕಥ್ಯಂತೇ ಬ್ರಹ್ಮಣಶ್ಚತ್ವಾರಃ ಪುತ್ರಾಃ ಸನಕಸನಂದನಸನಾತನಸನತ್ಕುಮಾರಾ
ಬಭೂವುಃ .ತೇಷಾಮುತ್ಪನ್ನಕಾರ್ಯಕಾರಣಾನಾಂ ಶರೀರಿಣಾಂಷೋಡಶವರ್ಷಾಣಾಮೇತೇ
ಭಾವಾಶ್ಚತ್ವಾರಃ ಸಮುತ್ಪನ್ನಾಸ್ತಸ್ಮಾದೇತೇ ಪ್ರಾಕೃತಾಃ . ತಥಾ ವೈಕೃತಾ
ಯಥಾ ಆಚಾರ್ಯಮೂರ್ತ್ತಿಂ ನಿಮಿತ್ತಂ ಕೃತ್ವಾಽಸ್ಮದಾದೀನಾಂ ಜ್ಞಾನಮುತ್ಪದ್ಯತೇ
ಜ್ಞಾನಾದ್ವೈರಾಗ್ಯಂವೈರಾಗ್ಯಾದ್ಧರ್ಮೋಧರ್ಮಾದೈಶ್ವರ್ಯಮಿತಿ .ಆಚಾರ್ಯಮೂರ್ತ್ತಿರಪಿ
ವಿಕೃತಿರಿತಿ ತಸ್ಮಾದ್ವೈಕೃತಾ ಏತೇ ಭಾವಾ ಉಚ್ಯಂತೇ ಯೈರಧಿವಾಸಿತಂ ಲಿಂಗಂ
ಸಂಸರತಿಏತೇಚತ್ವಾರೋಭಾವಾಃ ಸಾತ್ವಿಕಾಸ್ತಾಮಸಾವಿಪರೀತಾಃ ಸಾತ್ತ್ವಿಕಮೇತದ್ರೂಪಂ
ತಾಮಸಮಸ್ಮಾದ್ವಿಪರ್ಯಸ್ತಮಿತ್ಯತ್ರ ವ್ಯಾಖ್ಯಾತಾ ಏವಮಷ್ಟೌ ಧರ್ಮೋ ಜ್ಞಾನಂ
ವೈರಾಗ್ಯಮೈಶ್ವರ್ಯಮಧರ್ಮೋಽಜ್ಞಾನಮವೈರಾಗ್ಯಮನೈಶ್ವರ್ಯಮಿತ್ಯಷ್ಟೌ
ಭಾವಾಃ .
ಏತದುಕ್ತಮಧ್ಯವಸಾಯೋಬುದ್ಧಿಃ ಧರ್ಮೋಜ್ಞಾನಮಿತಿಕಾರ್ಯಂದೇಹಸ್ತದಾಶ್ರಯಾಃ
ಕಲಲಾದ್ಯಾಯೇಮಾತೃಜಾ ಇತ್ಯುಕ್ತಾಃ ಶುಕ್ರಶೋಣಿತಸಂಯೋಗೇವಿವೃದ್ಧಿಹೇತುಕಾಃ
ಕಲಲಾದ್ಯಾ

ಬುದ್ಬುದಮಾಂಸಪೇಶೀಪ್ರಭೃತಯಃ . ತಥಾ ಕೌಮಾರಯೌವನಸ್ಥವಿರತ್ವಾದಯೋ
ಭಾವಾ ಅನ್ನಪಾನರಸನಿಮಿತ್ತಾ ನಿಷ್ಪದ್ಯಂತ ಅತಃ ಕಾರ್ಯಾಶ್ರಯಿಣಉಚ್ಯಂತ
ಅನ್ನಾದಿವಿಷಯಭೋಗನಿಮಿತ್ತಾ ಜಾಯಂತೇ .ನಿಮಿತ್ತನೈಮಿತ್ತಿಕಪ್ರಸಂಗೇನೇತಿ
ಯದುಕ್ತಮತ್ರೋಚ್ಯತೇ .
ಧರ್ಮೇಣ ಗಮನಮೂರ್ಧ್ವಂ ಗಮನಮಧಸ್ತಾದ್ಭವತ್ಯಧರ್ಮೇಣ .

ಜ್ಞಾನೇನ ಚಾಪವರ್ಗೋ ವಿಪರ್ಯಯಾದಿಷ್ಯತೇ ಬಂಧಃ .. 44..

ಗೌಡಪಾದಭಾಷ್ಯ
ಧರ್ಮೇಣ ಗಮನಮೂರ್ದ್ಧ್ವಂ ಧರ್ಮಂ ನಿಮಿತ್ತಂ ಕೃತ್ವೋರ್ದ್ಧ್ವಮುಪನಯತಿ
ಊರ್ದ್ಧ್ವಮಿತ್ಯಷ್ಟೌ ಸ್ಥಾನಾನಿ ಗೃಹ್ಯಂತೇ . ತದ್ಯಥಾ .ಬ್ರಾಹ್ಮಂ ಪ್ರಾಜಾಪತ್ಯಂ
ಸೌಮ್ಯಮೈಂದ್ರಂ ಗಾಂಧರ್ವಂ ರಾಕ್ಷಸಂ ಪೈಶಾಚಮಿತಿ ತತ್ ಸೂಕ್ಷ್ಮಂ ಶರೀರಂ
ಗಚ್ಛತಿ ಪಶುಮೃಗಪಕ್ಷಿಸರೀಸೃಪಸ್ಥಾವರಾಂತೇಷ್ವಧರ್ಮೋ ನಿಮಿತ್ತಂ . ಕಿಂಚ
ಜ್ಞಾನೇನ ಚಾಪವರ್ಗಶ್ಚ ಪಂಚವಿಂಶತಿತತ್ತ್ವಜ್ಞಾನಂ ತೇನ ನಿಮಿತ್ತೇನಾಪವರ್ಗೋ
ಮೋಕ್ಷಃ ತತಃ ಸೂಕ್ಷ್ಮಂ ಶರೀರಂ ನಿವರ್ತತೇ ಪರಮಾತ್ಮಾ ಉಚ್ಯತೇ .

ವಿಪರ್ಯಯಾದಿಷ್ಯತೇ
ಬಂಧಃ ಅಜ್ಞಾನಂ ನಿಮಿತ್ತಂ ಸ ಚೈಷ ನೈಮಿತ್ತಿಕಃ ಪ್ರಾಕೃತೋ ವೈಕಾರಿಕೋ
ದಾಕ್ಷಿಣಿಕಶ್ಚ ಬಂಧ ಇತಿ ವಕ್ಷ್ಯತಿ ಪುರಸ್ತಾತ್ಯದಿದಮುಕ್ತಂ . ’ಪ್ರಾಕೃತೇನ
ಚ ಬಂಧೇನ ತಥಾ ವೈಕಾರಿಕೇಣ ಚ .ದಕ್ಷಿಣಾಭಿಸ್ತೃತೀಯೇನ ಬದ್ಧೋ ನಾನ್ಯೇನ
ಮುಚ್ಯತೇ’ .. ತಥಾಽನ್ಯದಪಿ ನಿಮಿತ್ತಂ .

ವೈರಾಗ್ಯಾತ್ಪ್ರಕೃತಿಲಯಃ ಸಂಸಾರೋ ಭವತಿ ರಾಜಸಾದ್ರಾಗಾತ್ .

ಐಶ್ವರ್ಯಾದವಿಘಾತೋ ವಿಪರ್ಯಯಾತ್ತದ್ವಿಪರ್ಯಾಸಃ .. 45..

ಗೌಡಪಾದಭಾಷ್ಯ
ಯಥಾ ಕಸ್ಯಚಿದ್ವೈರಾಗ್ಯಮಸ್ತಿ ನ ತತ್ತ್ವಜ್ಞಾನಂ ತಸ್ಮಾದಜ್ಞಾನಪೂರ್ವಾದ್ವೈರಾಗ್ಯಾತ್
ಪ್ರಕೃತಿಲಯೋಮೃತೋಽಷ್ಟಾಸು ಪ್ರಕೃತಿಷು ಪ್ರಧಾನಬುದ್ಧ್ಯಹಂಕಾರತನ್ಮಾತ್ರೇಷು
ಲೀಯತೇ ನ ಮೋಕ್ಷಃ ತತೋ ಭೂಯೋಽಪಿ ಸಂಸರತಿ . ತಥಾ ಯೋಽಯಂ
ರಾಜಸೋ
ರಾಗಃ ಯಜಾಮಿ ದಕ್ಷಿಣಾಂ ದದಾಮಿ ಯೇನಾಮುಷ್ಮಿಂಲ್ಲೋಕೇಽತ್ರ ಯದ್ದಿವ್ಯಂ
ಮಾನುಷಂ
ಸುಖಮನುಭವಾಮ್ಯೇತಸ್ಮಾದ್ರಾಜಸಾದ್ರಾಗಾತ್ ಸಂಸಾರೋ ಭವತಿ . ತಥಾ
ಐಶ್ವರ್ಯಾದವಿಘಾತಃ
ಏತದೈಶ್ವರ್ಯಮಷ್ಟಗುಣಮಣಿಮಾದಿಯುಕ್ತಂ ತಸ್ಮಾದೈಶ್ವರ್ಯನಿಮಿತ್ತಾದವಿಘಾತೋ
ನೈಮಿತ್ತಿಕೋ ಭವತಿ ಬ್ರಾಹ್ಮಾದಿಷು ಸ್ಥಾನೇಷ್ವೈಶ್ವರ್ಯಂ ನ ವಿಹನ್ಯತೇ .

ಕಿಂಚಾನ್ಯದ್ವಿಪರ್ಯಯಾದ್ವಿಪರ್ಯಾಸಃ ತಸ್ಯಾವಿಘಾತಸ್ತಸ್ಯ ವಿಪರ್ಯಾಸೋ
ವಿಘಾತೋ
ಭವತ್ಯನೈಶ್ವರ್ಯಾತ್ ಸರ್ವತ್ರ ವಿಹನ್ಯತೇ . ಕಿಂಚಾನ್ಯದ್ವಿಪರ್ಯಾದ್ವಿಪರ್ಯಾಸಃ
ಸ್ಯಾವಿಘಾತಸ್ಯ ವಿಪರ್ಯಾಸೋ ವಿಘಾತೋ ಭವತ್ಯನೈಶ್ವರ್ಯಾತ್ ಸರ್ವತ್ರ
ವಿಹನ್ಯತೇ .ಏಷ
ನಿಮಿತ್ತೈಃ ಸಹ ನೈಮಿತ್ತಿಕಃ ಷೋಡಶವಿಧೋ ವ್ಯಾಖ್ಯಾತಃ .ಸ ಕಿಮಾತ್ಮಕ ಇತ್ಯಾಹ .

ಏಷ ಪ್ರತ್ಯಯಸರ್ಗೋ ವಿಪರ್ಯಯಾಶಕ್ತಿತುಷ್ಟಿಸಿದ್ಧ್ಯಾಖ್ಯಃ .

ಗುಣವೈಷಮ್ಯವಿಮರ್ದಾತ್ ತಸ್ಯ ಭೇದಾಸ್ತು ಪಂಚಾಶತ್ .. 46..

ಗೌಡಪಾದಭಾಷ್ಯ
ಯಥಾ ಏಷ ಷೋಡಶವಿಧೋ ನಿಮಿತ್ತನೈಮಿತ್ತಭೇದೋ ವ್ಯಾಖ್ಯಾತ ಏಷ
ಪ್ರತ್ಯಯಸರ್ಗ
ಉಚ್ಯತೇ . ಪ್ರತ್ಯಯೋ ಬುದ್ಧಿರಿತ್ಯುಕ್ತಾಽಧ್ಯವಸಾಯೋ ಬುದ್ಧಿರ್ಧರ್ಮೋ
ಜ್ಞಾನಮಿತ್ಯಾದಿ ಸ
ಚ ಪ್ರತ್ಯಯಸರ್ಗಶ್ಚತುರ್ಧಾ ಭಿದ್ಯತೇ ವಿಪರ್ಯಯಾಶಕ್ತಿತುಷ್ಟಿಸಿದ್ಧಾಖ್ಯಭೇದಾತ್ .

ತತ್ರ ಸಂಶಯೋಽಜ್ಞಾನಂ . ಯಥಾ ಕಸ್ಯಚಿತ್ ಸ್ಥಾಣುದರ್ಶನೇ ಸ್ಥಾಣುರಯಂ
ಪುರುಷೋ
ವೇತಿ ಸಂಶಯಃ .ಅಶಕ್ತಿರ್ಯಥಾ . ತಮೇವ ಸ್ಥಾಣುಂ ಸಮ್ಯದ್ಗೃಷ್ಟ್ವಾ ಸಂಶಯಂ
ಛೇತ್ತುಂ ನ ಶಕ್ನೋತೀತ್ಯಶಕ್ತಿಃ .ಏವಂ ತೃತೀಯಸ್ತುಷ್ಟ್ಯಾಖ್ಯೋ ಯಥಾ . ತಮೇವ
ಸ್ಥಾಣುಂ ಜ್ಞಾತುಂ ಸಂಶಯಿತುಂ ವಾ ನೇಚ್ಛತಿ ಕಿಮನೇನಾಸ್ಮಾಕಮಿತ್ಯೇಷಾ ತುಷ್ಟಿಃ .
ಚತುರ್ಥಃ ಸಿದ್ಧಾಖ್ಯೋ ಯಥಾ . ಆನಂದಿತೇಂದ್ರಿಯಃ ಸ್ಥಾಣುಮಾರೂಢಾಂ ವಲ್ಲಿಂ
ಪಶ್ಯತಿ
ಶಕುನಿಂ ವಾ ತಸ್ಯ ಸಿದ್ಧಿರ್ಭವತಿ ಸ್ಥಾಣುರಯಮಿತಿ .ಏವಮಸ್ಯ ಚತುರ್ವಿಧಸ್ಯ
ಪ್ರತ್ಯಯಸರ್ಗಸ್ಯ ಗುಣವೈಷಮ್ಯವಿಮರ್ದ್ದೇ ತಸ್ಯ ಭೇದಾಸ್ತು ಪಂಚಾಶತ್
ಯೋಽಯಂ
ಸತ್ತ್ವರಜಸ್ತಮೋಗುಣಾನಾಂ ವೈಷಮ್ಯೋ ವಿಮರ್ದ್ದಃ ತೇನ ತಸ್ಯ ಪ್ರತ್ಯಯಸರ್ಗಸ್ಯ
ಪಂಚಾಶದ್ಭೇದಾ ಭವಂತಿ ತಥಾ ಕ್ವಾಪಿ ಸತ್ತ್ವಮುತ್ಕಟಂ ರಜಸ್ತಮಸೀ ಉದಾಸೀನೇ
ಕ್ವಾಪಿ ರಜಃ ಕ್ವಾಪಿ ತಮ ಇತಿ ಭೇದಾಃ ಕಥ್ಯಂತೇ .
ಪಂಚ ವಿಪರ್ಯಯಭೇದಾ ಭವಂತ್ಯಶಕ್ತೇಶ್ಚ ಕರಣವೈಕಲ್ಯಾತ್ .

ಅಷ್ಟಾವಿಂಶತಿಭೇದಾಸ್ತುಷ್ಟಿರ್ನವಧಾಽಷ್ಟಧಾ ಸಿದ್ಧಿಃ .. 47..

ಗೌಡಪಾದಭಾಷ್ಯ
ಪಂಚವಿಪರ್ಯಯಭೇದಾಸ್ತೇಯಥಾ ತಮೋಮೋಹೋಮಹಾಮೋಹಸ್ತಾಮಿಸ್ರೋಽನ್ಧತಾಮಿಸ್ರ

ಇತ್ಯೇಷಾಂ ಭೇದಾನಾಂ ನಾನಾತ್ವಂ ವಕ್ಷ್ಯತೇಽನಂತರಮೇವೇತಿ .

ಅಶಕ್ತೇಸ್ತ್ವಷ್ಟಾವಿಂಶತಿಭೇದಾ ಭವಂತಿ ಕರಣವೈಕಲ್ಯಾತ್ ತಾನಪಿ ವಕ್ಷ್ಯಾಮಸ್ತಥಾ
ಚ ತುಷ್ಟಿರ್ನವಧಾಊರ್ದ್ಧ್ವಸ್ರೋತಸಿ ರಾಜಸಾನಿ ಜ್ಞಾನಾನಿ . ತಥಾಷ್ಟವಿಧಾ ಸಿದ್ಧಿಃ
ಸಾತ್ತ್ವಿಕಾನಿ ಜ್ಞಾನಾನಿ ತತ್ರೈವೋರ್ದ್ಧ್ವಸ್ರೋತಸಿ .ಏತತ್ ಕ್ರಮೇಣೈವ ವಕ್ಷ್ಯಂತೇ ತತ್ರ
ವಿಪರ್ಯಯಭೇದಾ ಉಚ್ಯಂತೇ .
ಭೇದಸ್ತಮಸೋಽಷ್ಟವಿಧೋಮೋಹಸ್ಯ ಚ ದಶವಿಧೋ ಮಹಾಮೋಹಃ .

ತಾಮಿಸ್ರೋಽಷ್ಟಾದಶಧಾ ತಥಾ ಭವತ್ಯಂಧತಾಮಿಸ್ರಃ .. 48..

ಗೌಡಪಾದಭಾಷ್ಯ
ತಮಸಸ್ತಾವದಷ್ಟಧಾ ಭೇದಃ ಪ್ರಲಯೋಽಜ್ಞಾನಾದ್ವಿಭಜ್ಯತೇ ಸೋಽಷ್ಟಾಸು
ಪ್ರಕೃತಿಷು
ಲೀಯತೇ ಪ್ರಧಾನಬುದ್ಧ್ಯಹಂಕಾರಪಂಚತನ್ಮಾತ್ರಾಷ್ಟಾಸು ತತ್ರ ಲೀನಮಾತ್ಮಾನಂ
ಮನ್ಯತೇ ಮುಕ್ತೋಽಹಮಿತಿ ತಮೋ ಭೇದ ಏಷೋಽಷ್ಟವಿಧಸ್ಯ ಮೋಹಸ್ಯ
ಭೇದೋಽಷ್ಟವಿಧ
ಏವೇತ್ಯರ್ಥಃ .ಯತ್ರಾಷ್ಟಗುಣಮಣಿಮಾದ್ಯೈಶ್ವರ್ಯಂ ತತ್ರ ಸಂಗಾದಿಂದ್ರಾದಯೋ
ದೇವಾ ನ
ಮೋಕ್ಷಂ ಪ್ರಾಪ್ನುವಂತಿ ಪುನಶ್ಚ ತತ್ ಕ್ಷಯೇ ಸಂಸರಂತ್ಯೇಷೋಽಷ್ಟವಿಧೋಮೋಹ
ಇತಿ .

ದಶವಿಧೋ ಮಹಾಮೋಹಃ ಶಬ್ದಸ್ಪರ್ಶರೂಪರಸಗಂಧಾ ದೇವಾನಾಮೇತೇ
ಪಂಚವಿಷಯಾಃ
ಸುಖಲಕ್ಷಣಾಃ ಮಾನುಷಾಣಾಮಪ್ಯೇತೇ ಏವ ಶಬ್ದಾದಯಃ ಪಂಚ ವಿಷಯಾ
ಏವಮೇತೇಷು
ದಶಸು ಮಹಾಮೋಹ ಇತಿ . ತಾಮಿಸ್ರೋಽಷ್ಟದಶಧಾಽಷ್ಟಾವಿಧಮೈಶ್ವರ್ಯಂ
ದೃಷ್ಟಾನುಶ್ರವಿಕಾ ವಿಷಯಾ ದಶ ಏತೇಷಾಮಷ್ಟಾದಶಾನಾಂ
ಸಂಪದಮನುನಂದಂತಿ ವಿಪದಂ ನಾನುಮೋದಂತ್ಯೇಷೋಽಷ್ಟಾದಶವಿಧೋ
ವಿಕಲ್ಪಸ್ತಾಮಿಸ್ರೋ . ತಥಾ ತಾಮಿಸ್ರಮಷ್ಟಗುಣಮೈಶ್ವರ್ಯಂ ದೃಷ್ಟಾನುಶ್ರವಿಕಾ
ದಶವಿಷಯಾಸ್ತಥಾಂಧತಾಮಿಸ್ರೋಽಪ್ಯಷ್ಟಾದಶಭೇದಏವಕಿಂತುವಿಷಯಸಂಪತ್ತೌ
ಸಂಭೋಗಕಾಲೇ ಯ ಏವಮ್ರಿಯತೇಽಷ್ಟಗುಣೈಶ್ವರ್ಯಾದ್ವಾ ಭ್ರಶ್ಯತೇ ತತಸ್ತಸ್ಯ
ಮಹದ್ದುಃಖಮುತ್ಪದ್ಯತೇ ಸೋಽನ್ಧತಾಮಿಸ್ರ ಇತಿ .ಏವಂವಿಪರ್ಯಯಭೇದಾಸ್ತಮಃ
ಪ್ರಭೃತಯಃ ಪಂಚ ಪ್ರತ್ಯೇಕಂ ಭಿದ್ಯಮಾನಾ ದ್ವಿಷಷ್ಟಿಭೇದಾಃ ಸಂವೃತ್ತಾ ಇತಿ .

ಅಶಕ್ತಿಭೇದಾಃ ಕಥ್ಯಂತೇ .
ಏಕಾದಶೇಂದ್ರಿಯವಧಾಃ ಸಹ ಬುದ್ಧಿವಧೈರಶಕ್ತಿರುದ್ದಿಷ್ಟಾ .

ಸಪ್ತದಶವಧಾ ಬುದ್ಧೇರ್ವಿಪರ್ಯಯಾತ್ತುಷ್ಟಿಸಿದ್ಧೀನಾಂ .. 49..

ಗೌಡಪಾದಭಾಷ್ಯ
ಭವಂತ್ಯಶಕ್ತೇಶ್ಚ ಕರಣವೈಕಲ್ಯಾದಷ್ಟಾವಿಂಶತಿಭೇದಾ ಇತ್ಯುದ್ದಿಷ್ಟಂ
ತತ್ರೈಕಾದಶೇಂದ್ರಿಯವಧಾಃ ಬಾಧಿರ್ಯಮಂಧತಾಪ್ರಸುಪ್ತಿರುಪಹ್ವಿಕಾಘ್ರಾಣಪಾಕೋ
ಮೂಕತಾ
ಕುಣಿತ್ವಂ ಖಾಂಜ್ಯಂ ಕ್ಲೈಬ್ಯಮುನ್ಮಾದ ಇತಿ .ಸಹ ಬುದ್ಧಿವಧೈರಶಕ್ತಿರುದ್ದಿಷ್ಟಾ ಯೇ
ಬುದ್ಧಿವಧಾಸ್ತೈಃ ಸಹಾಶಕ್ತೇರಷ್ಟಾವಿಂಶತಿಭೇದಾ ಭವಂತಿ ಸಪ್ತದಶವಧಾ
ಬುದ್ಧೇಃ ಸಪ್ತದಶವಧಾಸ್ತೇ ತುಷ್ಟಿಭೇದಸಿದ್ಧಿಭೇದವೈಪರೀತ್ಯೇನ
ತುಷ್ಟಿಭೇದಾ ನವ ಸಿದ್ಧಿಭೇದಾ ಅಷ್ಟೌ ಯೇ ತೇ ವಿಪರೀತೈಃ ಸಹ ಏಕಾದಶ ವಿಧಾ
ಏವಮಷ್ಟಾವಿಂಶತಿವಿಕಲ್ಪಾ ಅಶಕ್ತಿರಿತಿ ವಿಪರ್ಯಯಾತ್ ಸಿದ್ಧಿತುಷ್ಟೀನಾಮೇವ
ಭೇದಕ್ರಮೋ
ದ್ರಷ್ಟವ್ಯಃ . ತತ್ರ ತುಷ್ಟಿರ್ನವಧಾ ಕಥ್ಯತೇ .
ಆಧ್ಯಾತ್ಮಿಕಾಶ್ಚತಸ್ರಃ ಪ್ರಕೃತ್ಯುಪಾದಾನಕಾಲಭಾಗ್ಯಾಖ್ಯಾಃ .

ಬಾಹ್ಯಾ ವಿಷಯೋಪರಮಾತ್ಪಂಚ ನವ ಚ ತುಷ್ಟಯೋಽಭಿಹಿತಾಃ .. 50..

ಗೌಡಪಾದಭಾಷ್ಯ
ಆಧ್ಯಾತ್ಮಿಕಾಶ್ಚತಸ್ರಃ ತುಷ್ಟಯೋಽಧ್ಯಾತ್ಮನಿ ಭವಾ ಆಧ್ಯಾತ್ಮಿಕಾ ತಾಶ್ಚ
ಪ್ರಕೃತ್ಯುಪಾದಾನಕಾಲಭಾಗ್ಯಾಖ್ಯಾಃ . ತತ್ರ ಪ್ರಕೃತ್ಯಾಖ್ಯಾ ಯಥಾ ಕಶ್ಚಿತ್
ಪ್ರಕೃತಿಂ ವೇತ್ತಿ ತಸ್ಯಾಃ ಸಗುಣನಿರ್ಗುಣತ್ವಂ ಚ ತೇನ ತತ್ತ್ವಂ ತತ್ ಕಾರ್ಯಂ
ವಿಜ್ಞಾಯೈವ ಕೇವಲಂ ತುಷ್ಟಸ್ತಸ್ಯ ನಾಸ್ತಿ ಮೋಕ್ಷ ಏಷಾ ಪ್ರಕೃತ್ಯಾಖ್ಯಾ .
ಉಪಾದಾನಾಖ್ಯಾ ಯಥಾ ಕಶ್ಚಿದವಿಜ್ಞಾಯೈವ ತತ್ತ್ವಾನ್ಯುಪಾದಾನಗ್ರಹಣಂ
ಕರೋತಿ
ತ್ರಿದಂಡಕಮಂಡಲುವಿವಿದಿಕಾಭ್ಯೋ ಮೋಕ್ಷ ಇತಿ ತಸ್ಯಾಪಿ ನಾಸ್ತ್ಯೇಷಾ
ಉಪಾದಾನಾಖ್ಯಾ .
ತಥಾ ಕಾಲಾಖ್ಯಾ ಕಾಲೇನಮೋಕ್ಷೋ ಭವಿಷ್ಯತೀತಿ ಕಿಂ ತತ್ತ್ವಾಭ್ಯಾಸೇನೇತ್ಯೇಷಾ
ಕಾಲಾಖ್ಯಾ ತುಷ್ಟಿಸ್ತಸ್ಯ ನಾಸ್ತಿ ಮೋಕ್ಷ ಇತಿ . ತಥಾ ಭಾಗ್ಯಾಖ್ಯಾ
ಭಾಗ್ಯೇನೈವಮೋಕ್ಷೋ ಭವಿಷ್ಯತೀತಿ ಭಾಗ್ಯಾಖ್ಯಾ .ಚತುರ್ದ್ಧಾ ತುಷ್ಟಿರಿತಿ .

ಬಾಹ್ಯಾವಿಷಯೋಪರಮಾಚ್ಚ ಪಂಚ .ಬಾಹ್ಯಾಸ್ತುಷ್ಟಯಃಪಂಚವಿಷಯೋಪರಮಾತ್
ಶಬ್ದಸ್ಪರ್ಶರೂಪರಸಗಂಧೇಭ್ಯಉಪರತೋಽರ್ಜನರಕ್ಷಣಕ್ಷಯಸಂಗಹಿಂಸಾದರ್ಶನಾತ್
.

ವೃದ್ಧಿನಿಮಿತ್ತಂ ಪಾಶುಪಾಲ್ಯವಾಣಿಜ್ಯಪ್ರತಿಗ್ರಹಸೇವಾಃ ಕಾರ್ಯಾ ಏತದರ್ಜನಂ
ದುಃಖಮರ್ಜಿತಾನಾಂ ರಕ್ಷಣೇ ದುಃಖಮುಪಭೋಗಾತ್ ಕ್ಷೀಯತ ಇತಿ ಕ್ಷಯದುಃಖಂ
. ತಥಾ

ವಿಷಯೋಪಭೋಗಸಂಗೇ ಕೃತೇ ನಾಸ್ತೀಂದ್ರಿಯಾಣಾಮುಪಶಮಇತಿಸಂಗದೋಷಃ
. ತಥಾ ನ
ಅನುಪಹತ್ಯ ಭೂತಾನ್ಯುಪಭೋಗಇತ್ಯೇಷಹಿಂಸಾದೋಷಃ .ಏವಮರ್ಜ್ಜನಾದಿದೋಷದರ್ಶನಾತ್
ಪಂಚವಿಷಯೋಪರಮಾತ್ಪಂಚತುಷ್ಟಯಃ .ಏವಮಾಧ್ಯಾತ್ಮಿಕಬಾಹ್ಯಭೇದಾನ್ನವ
ತುಷ್ಟಯಸ್ತಾಸಾಂ ನಾಮಾನಿ ಶಾಸ್ತ್ರಾಂತರೇ ಪ್ರೋಕ್ತಾನಿ .ಅಂಭಃ ಸಲಿಲಮೋಘೋ
ವೃಷ್ಟಿಃ
ಸುತಮೋ ಪಾರಂ ಸುನೇತ್ರಂ ನಾರೀಕಮನುತ್ತಮಾಂಭಸಿಕಮಿತಿ . ಆಸಾಂ
ತುಷ್ಟೀನಾಂ
ವಿಪರೀತಾಶಕ್ತಿಭೇದಾದ್ಬುದ್ಧಿಬಧಾಭವಂತಿ .ತದ್ಯಥಾಅನಂಭಸೋಽಸಲಿಲಮನೋಘ
ಇತ್ಯಾದಿವೈಪರೀತ್ಯಾದ್ಬುದ್ಧಿವಧಾ ಇತಿ .ಸಿದ್ಧಿರುಚ್ಯತೇ .
ಊಹಃ ಶಬ್ದೋಽಧ್ಯಯನಂ ದುಃಖವಿಘಾತಾಸ್ತ್ರಯಂ ಸುಹೃತ್ಪ್ರಾಪ್ತಿಃ .

ದಾನಂ ಚ ಸಿದ್ಧಯೋಽಷ್ಟೌ ಸಿದ್ಧೇಃ ಪೂರ್ವೋಽಙ್ಕುಶಸ್ತ್ರಿವಿಧಃ .. 51..

ಊಹೋಯಥಾ ಕಶ್ಚಿನ್ನತ್ಯಮೂಹತೇ ಕಿಮಿಹ ಸತ್ಯಂ ಕಿಂ ಪರಂ ಕಿಂ ನೈಶ್ರೇಯಸಂ
ಕಿಂ ಕೃತಾರ್ಥಃ ಸ್ಯಾಮಿತಿ ಚಿಂತಯತೋ ಜ್ಞಾನಮುತ್ಪದ್ಯತೇ ಪ್ರಧಾನಾದನ್ಯ
ಏವಪುರುಷ ಇತ್ಯನ್ಯಾ ಬುದ್ಧಿರನ್ಯೋಽಹಂಕಾರೋಽನ್ಯಾನಿ ತನ್ಮಾತ್ರಾಣೀಂದ್ರಿಯಾಣಿ
ಪಂಚಮಹಾಭೂತಾನೀತ್ಯೇವಂ ತತ್ತ್ವಜ್ಞಾನಮುತ್ಪದ್ಯತೇ ಯೇನಮೋಕ್ಷೋ
ಭವತಿ ಏಷಾಊಹಾಖ್ಯಾ ಪ್ರಥಮಾ ಸಿದ್ಧಿಃ . ತಥಾ ಶಬ್ದಜ್ಞಾನಾತ್
ಪ್ರಧಾನಪುರುಷಬುದ್ಧ್ಯಹಂಕಾರತನ್ಮಾತ್ರೇಂದ್ರಿಯಪಂಚಮಹಾಭೂತವಿಷಯಂ
ಜ್ಞಾನಂ ಭವತಿ ತತೋಮೋಕ್ಷ ಇತ್ಯೇಷಾ ಶಬ್ದಾಖ್ಯಾ ಸಿದ್ಧಿಃ .
ಅಧ್ಯಯನಾದ್ವೇದಾದಿಶಾಸ್ತ್ರಾಧ್ಯಯನಾತ್ ಪಂಚವಿಂಶತಿತತ್ತ್ವಜ್ಞಾನಂ
ಪ್ರಾಪ್ಯಮೋಕ್ಷಂಯಾತಿ ಇತ್ಯೇಷಾ ತೃತೀಯಾ ಸಿದ್ಧಿಃ .
ದುಃಖವಿಘಾತತ್ರಯಮಾಧ್ಯಾತ್ಮಿಕಾಧಿಭೌತಿಕಾಧಿದೈವಿಕದುಃಖತ್ರಯವಿಘಾತಾಯ
ಗುರುಂ ಸಮುಪಗಮ್ಯ ತತ ಉಪದೇಶಾನ್ಮೋಕ್ಷಂ ಯಾತ್ಯೇಷಾ ಚತುರ್ಥೀ ಸಿದ್ಧಿಃ .
ಏಷೈವ ದುಃಖತ್ರಯಭೇದಾತ್ ತ್ರಿಧಾ ಕಲ್ಪನೀಯಾ ಇತಿ ಷಟ್ ಸಿದ್ಧಯಃ .
ತಥಾ ಸುಹೃತ್ಪ್ರಾಪ್ತಿರ್ಯಥಾ ಕಶ್ಚಿತ್ ಸುಹೃತ್ ಜ್ಞಾನಮಧಿಗಮ್ಯಮೋಕ್ಷಂ
ಗಚ್ಛತಿ ಏಷಾ ಸಪ್ತಮೀ ಸಿದ್ಧಿಃ .ದಾನಂಯಥಾ ಕಶ್ಚಿದ್ಭಗವತಾಂ
ಪ್ರತ್ಯಾಶ್ರಯೌಷಧಿತ್ರಿದಂಡಕುಂಡಿಕಾದೀನಾಂ ಗ್ರಾಸಾಚ್ಛಾದನಾದೀನಾಂ ಚ
ದಾನೇನೋಪಕೃತ್ಯ ತೇಭ್ಯೋ ಜ್ಞಾನಮವಾಪ್ಯಮೋಕ್ಷಂಯಾತ್ಯೇಷಾಷ್ಟಮೀ ಸಿದ್ಧಿಃ .
ಆಸಾಮಷ್ಟಾನಾಂ ಸಿದ್ಧೀನಾಂ ಶಾಸ್ತ್ರಾಂತರೇ ಸಂಜ್ಞಾಃ ಕೃತಾಸ್ತಾರಂ ಸುತಾರಂ
ತಾರತಾರಂಪ್ರಮೋದಂಪ್ರಮುದಿತಂಪ್ರಮೋದಮಾನಂ ರಮ್ಯಕಂ ಸದಾಪ್ರಮುದಿತಮಿತಿ
.

ಆಸಾಂ ವಿಪರ್ಯಯಾತ್ ಬುದ್ದೇರ್ಬಂಧಾ ಯೇ ವಿಪರೀತಾಸ್ತ ಅಶಕ್ತೌ ನಿಕ್ಷಿಪ್ತಾ

ಯಥಾಽತಾರಮಸುತಾರಮತಾರತಾರಮಿತ್ಯಾದಿದ್ರಷ್ಟವ್ಯಮಶಕ್ತಿಭೇದಾ
ಅಷ್ಟಾವಿಂಶತಿರುಕ್ತಾಸ್ತೇ ಸಹ ಬುದ್ಧಿಬಂಧೈರೇಕಾದಶೇಂದ್ರಿಯಬಂಧಾ ಇತಿ . ತತ್ರ
ತುಷ್ಟಿವಿಪರ್ಯಯಾ ನವ ಸಿದ್ಧೀನಾಂ ವಿಪರ್ಯಯಾ ಅಷ್ಟೌ ಏವಮೇತೇ ಸಪ್ತದಶ
ಬುದ್ಧಿಬಂಧಾ
ಏತೈಃ ಸಹೇಂದ್ರಿಯಬಂಧಾ ಅಷ್ಟಾವಿಂಶತಿರಶಕ್ತಿಭೇದಾಃ ಪಶ್ಚಾತ್ ಕಥಿತಾ ಇತಿ
ವಿಪರ್ಯಯಾಶಕ್ತಿತುಷ್ಟಿಸಿದ್ಧೀನಾಮೇವೋದ್ದೇಶೋ ನಿರ್ದೇಶಶ್ಚ ಕೃತ ಇತಿ . ಕಿಂ
ಚಾನ್ಯತ್
ಸಿದ್ಧೇಃ ಪೂರ್ವೋಽಙ್ಕುಶಸ್ತ್ರಿವಿಧಃ ಸಿದ್ಧೇಃ ಪೂರ್ವಾಯಾವಿಪರ್ಯಯಾಶಕ್ತಿತುಷ್ಟಯಸ್ತಾ
ಏವ ಸಿದ್ಧೇರಂಕುಶಸ್ತದ್ಭೇದಾದೇವಂ ತ್ರಿವಿಧೋ ಯಥಾ ಹಸ್ತೀ ಗೃಹೀತಾಂಕುಶೇನ
ವಶೋಭವತ್ಯೇವವಿಪರ್ಯಯಾಶಕ್ತಿತುಷ್ಟಿಭಿರ್ಗೃಹೀತೋಲೋಕೋಽಜ್ಞಾನಮಾಪ್ನೋತಿ
ತಸ್ಮಾದೇತಾಃ ಪರಿತ್ಯಜ್ಯ ಸಿದ್ಧಿಃ ಸೇವ್ಯಾ ಸಸಿದ್ಧೇಸ್ತತ್ತ್ವಜ್ಞಾನಮುತ್ಪದ್ಯತೇ
ತನ್ಮೋಕ್ಷ ಇತಿ .ಅಥಯದುಕ್ತಂ ಭಾವೈರಧಿವಾಸಿತಂ ಲಿಂಗಂ ತತ್ರ ಭಾವಾ
ಧರ್ಮಾದಯೋಽಷ್ಟಾವುಕ್ತಾ ಬುದ್ಧಿಪರಿಣಾಮಾವಿಪರ್ಯಯಾಶಕ್ತಿತುಷ್ಟಿಸಿದ್ಧಿಪರಿಣತಾಃ
ಸ
ಭಾವಾಖ್ಯಃ ಪ್ರತ್ಯಯಸರ್ಗಃ ಲಿಂಗಂ ಚ ತನ್ಮಾತ್ರಸರ್ಗಶ್ಚತುರ್ದಶಭೂತಪರ್ಯಂತ
ಉಕ್ತಸ್ತತ್ರೈಕೇನೈವ ಸರ್ಗೇಣ ಪುರುಷಾರ್ಥಸಿದ್ಧೌ ಕಿಮುಭಯವಿಧಸರ್ಗೇಣೇತ್ಯತ
ಆಹ .

ನ ವಿನಾ ಭಾವೈರ್ಲಿಂಗಂ ನ ವಿನಾ ಲಿಂಗೇನ ಭಾವನಿರ್ವೃತ್ತಿಃ .

ಲಿಂಗಾಖ್ಯೋ ಭಾವಾಖ್ಯಸ್ತಸ್ಮಾದ್ವಿವಿಧಃ ಪ್ರವರ್ತ್ತತೇ ಸರ್ಗಃ.. 52..
ಗೌಡಪಾದಭಾಷ್ಯ
ಭಾವೈಃ ಪ್ರತ್ಯಯಸರ್ಗೈರ್ವಿನಾ ಲಿಂಗಂ ನ ತನ್ಮಾತ್ರಸರ್ಗೋ ನ
ಪೂರ್ವಪೂರ್ವಸಂಸ್ಕಾರಾದೃಷ್ಟಕಾರಿತತ್ವಾದುತ್ತರೋತ್ತರದೇಹಲಂಭಸ್ಯ
ಲಿಂಗೇನ ತನ್ಮಾತ್ರಸರ್ಗೇಣ ಚ ವಿನಾ ಭಾವನಿರ್ವೃತ್ತಿರ್ನ
ಸ್ಥೂಲಸೂಕ್ಷ್ಮದೇಹಸಾಧ್ಯತ್ವಾದ್ಧರ್ಮಾದೇರನಾದಿತ್ವಾಚ್ಚ ಸರ್ಗಸ್ಯ
ಬೀಜಾಂಕುರಾವನ್ಯೋನ್ಯಾಶ್ರಯೌ ನ ದೋಷಾಯ ತತ್ತಜ್ಜಾತೀಯಾಪೇಕ್ಷಿತತ್ವೇಽಪಿ
ತತ್ತದ್ವ್ಯಕ್ತೀನಾಂ
ಪರಸ್ಪರಾನಪೇಕ್ಷಿತ್ವಾತ್ತಸ್ಮಾದ್ಭಾವಾಖ್ಯೋ ಲಿಂಗಾಖ್ಯಶ್ಚ ದ್ವಿವಿಧಃ ಪ್ರವರ್ತ್ತತೇ
ಸರ್ಗ ಇತಿ ಕಿಂ ಚಾನ್ಯತ್ .

ಅಷ್ಟವಿಕಲ್ಪೋ ದೈವಸ್ತೈರ್ಯಗ್ಯೋನಶ್ಚ ಪಂಚಧಾ ಭವತಿ.
ಮಾನುಷ್ಯಶ್ಚೈಕವಿಧಃ ಸಮಾಸತೋ ಭೌತಿಕಃ ಸರ್ಗಃ .. 53..

ಗೌಡಪಾದಭಾಷ್ಯ

ತತ್ರ ದೈವಮಷ್ಟಪ್ರಕಾರಂ ಬ್ರಾಹ್ಮಂ ಪ್ರಾಜಾಪತ್ಯಂ ಸೌಮ್ಯಮೈಂದ್ರಂ ಗಾಂಧರ್ವಂ
ಯಾಕ್ಷಂ
ರಾಕ್ಷಸಂ ಪೈಶಾಚಮಿತಿ .ಪಶುಮೃಗಪಕ್ಷಿಸರೀಸೃಪಸ್ಥಾವರಾಣಿ ಭೂತಾನ್ಯೇವ
ಪಂಚವಿಧಸ್ತೈರಶ್ಚ .ಮಾನುಷಯೋನಿರೇಕೈವ ಇತಿ ಚತುರ್ದಶಭೂತಾನಿ ತ್ರಿಷ್ವಪಿ
ಲೋಕೇಷು ಗುಣತ್ರಯಮಸ್ತಿ ತತ್ರ ಕಸ್ಮಿನ್ ಕಿಮಧಿಕಮುಚ್ಯತೇ .
ಊರ್ಧ್ವಂ ಸತ್ತ್ವವಿಶಾಲಸ್ತಮೋವಿಶಾಲಶ್ಚ ಮೂಲತಃ ಸರ್ಗಃ .

ಮಧ್ಯೇ ರಜೋವಿಶಾಲೋ ಬ್ರಹ್ಮಾದಿಸ್ತಂಬಪರ್ಯಂತಃ .. 54..

ಗೌಡಪಾದಭಾಷ್ಯ
ಊರ್ದ್ಧ್ವಮಿತ್ಯಷ್ಟಸು ದೇವಸ್ಥಾನೇಷು ಸತ್ತ್ವವಿಶಾಲಂ ಸತ್ತ್ವವಿಸ್ತಾರಃ ಸತ್ತ್ವೋತ್ಕಟ
ಊರ್ದ್ಧ್ವಸತ್ತ್ವ ಇತಿ . ತತ್ರಾಪಿ ರಜಸ್ತಮಸೀ ಸ್ತಃ . ತಮೋವಿಶಾಲೋ ಮೂಲತಃ
ಪಶ್ವಾದಿಷು
ಸ್ಥಾವರಾಂತೇಷು ಸರ್ವಃಸರ್ಗಸ್ತಮಸಾಧಿಕ್ಯೇನ ವ್ಯಾಪ್ತಸ್ತತ್ರಾಪಿ ಸತ್ತ್ವರಜಸೀ ಸ್ತಃ .
ಮಧ್ಯೇ ಮಾನುಷ್ಯೇ ರಜ ಉತ್ಕಟಂ ತತ್ರಾಪಿ ಸತ್ತ್ವತಮಸೀ ವಿದ್ಯೇತೇ
ತಸ್ಮಾದ್ದುಃಖಪ್ರಾಯಾ
ಮನುಷ್ಯಾಃ .ಏವಂ ಬ್ರಹ್ಮಾದಿಸ್ತಂಬಪರ್ಯಂತಃ ಬ್ರಹ್ಮಾದಿಸ್ಥಾವರಾಂತಃ ಇತ್ಯರ್ಥಃ .
ಏವಮಭೌತಿಕಃ ಸರ್ಗೋ ಲಿಂಗಸರ್ಗೋ ಭಾವಸರ್ಗೋ ಭೂತಸರ್ಗೋ
ದೈವಮಾನುಷತೈರ್ಯಗ್ಯೋನಯ
ಇತ್ಯೇಷಃ ಪ್ರಧಾನಕೃತಃ ಷೋಡಶಃ ಸರ್ಗಃ .
ತತ್ರ ಜರಾಮರಣಕೃತಂ ದುಃಖಂ ಪ್ರಾಪ್ನೋತಿ ಚೇತನಃ ಪುರುಷಃ .

ಲಿಂಗಸ್ಯಾವಿನಿವೃತ್ತೇಸ್ತಸ್ಮಾದ್ದುಃಖಂ ಸಮಾಸೇನ .. 55..

ಗೌಡಪಾದಭಾಷ್ಯ
ತತ್ರೇತಿ ತೇಷು ದೇವಮಾನುಷತಿರ್ಯಗ್ಯೋನಿಷು ಜರಾಕೃತಂ ಮರಣಕೃತಂ ಚೈವ
ದುಃಖಂ
ಚೇತನಃ ಚೈತನ್ಯವಾನ್ಪುರುಷಃ ಪ್ರಾಪ್ನೋತಿ ನಪ್ರಧಾನಂ ನಬುದ್ಧಿರ್ನಾಹಂಕಾರೋ
ನ
ತನ್ಮಾತ್ರಾಣೀಂದ್ರಿಯಾಣಿ ಮಹಾಭೂತಾನಿ ಚ . ಕಿಯಂತಂ ಕಾಲಂ ಪುರುಷೋ
ದುಃಖಂ ಪ್ರಾಪ್ನೋತೀತಿ
ತದ್ವಿವಿನಕ್ತಿ .ಲಿಂಗಸ್ಯಾವಿನಿವೃತ್ತೇರ್ಯತ್ತನ್ಮಹದಾದಿ ಲಿಂಗಶರೀರೇಣಾವಿಶ್ಯ
ತತ್ರ ವ್ಯಕ್ತೀಭವತಿ ತದ್ಯಾವನ್ನಿವರ್ತ್ತತೇ ಸಂಸಾರಶರೀರಮಿತಿ ಸಂಕ್ಷೇಪೇಣ ತ್ರಿಷು
ಸ್ಥಾನೇಷುಪುರುಷೋಜರಾಮರಣಕೃತಂದುಃಖಂಪ್ರಾಪ್ನೋತಿಲಿಂಗಸ್ಯಾವಿನಿವೃತ್ತೇಃ
ಲಿಂಗಸ್ಯ ವಿನಿವೃತ್ತಿಂ ಯಾವತ್ .ಲಿಂಗನಿವೃತ್ತೌ ಮೋಕ್ಷೋಮೋಕ್ಷಪ್ರಾಪ್ತೌ ನಾಸ್ತಿ
ದುಃಖಮಿತಿ . ತತ್ಪುನಃ ಕೇನ ನಿವರ್ತ್ತತೇ ಯದಾ ಪಂಚವಿಂಶತಿತತ್ತ್ವಜ್ಞಾನಂ ಸ್ಯಾತ್

ಸತ್ತ್ವಪುರುಷಾನ್ಯಥಾಖ್ಯಾತಿಲಕ್ಷಣಮಿದಂ ಪ್ರಧಾನಮಿಯಂ ಬುದ್ಧಿರಯಮಹಂಕಾರ
ಇಮಾನಿ
ಪಂಚತನ್ಮಾತ್ರಾಣ್ಯೇಕಾದಶೇಂದ್ರಿಯಾಣಿ ಪಂಚ ಮಹಾಭೂತಾನಿ ಯೇಭ್ಯೋಽನ್ಯಃ
ಪುರುಷೋ
ವಿಸದೃಶ ಇತ್ಯೇವಂ ಜ್ಞಾನಾಲ್ಲಿಂಗನಿವೃತ್ತಿಸ್ತತೋಮೋಕ್ಷ ಇತಿ .ಪ್ರವೃತ್ತೇಃ ಕಿಂ
ನಿಮಿತ್ತಮಾರಭ್ಯ ಇತ್ಯುಚ್ಯತೇ .
ಇತ್ಯೇಷ ಪ್ರಕೃತಿಕೃತೋ ಮಹದಾದಿವಿಷಯಭೂತಪರ್ಯಂತಃ .

ಪ್ರತಿಪುರುಷವಿಮೋಕ್ಷಾರ್ಥಂ ಸ್ವಾರ್ಥ ಇವ ಪರಾರ್ಥ ಆರಂಭಃ .. 56..

ಗೌಡಪಾದಭಾಷ್ಯ
ಇತ್ಯೇಷ ಪರಿಸಮಾಪ್ತೌ ನಿರ್ದ್ದೇಶೇ ಚ ಪ್ರಕೃತಿವಿಕೃತೌ ಪ್ರಕೃತಿಕರಣೇ
ಪ್ರಕೃತಿಕ್ರಿಯಾಯಾಂಯ ಆರಂಭೋ ಮಹದಾದಿವಿಶೇಷಭೂತಪರ್ಯಂತಃ
ಪ್ರಕೃತೇರ್ಮಹಾನ್ಮಹತೋಽಹಂಕಾರಸ್ತಸ್ಮಾತ್ತನ್ಮಾತ್ರಾಣ್ಯೇಕಾದಶೇಂದ್ರಿಯಾಣಿ
ತನ್ಮಾತ್ರೇಭ್ಯಃ ಪಂಚಮಹಾಭೂತಾನೀತ್ಯೇಷಃ ಪ್ರತಿಪುರುಷವಿಮೋಕ್ಷಾರ್ಥಂ
ಪುರುಷಂ ಪ್ರತಿ ದೇವಮನುಷ್ಯತಿರ್ಯಗ್ಭಾವಂ ಗತಾನಾಂ ವಿಮೋಕ್ಷಾರ್ಥಮಾರಂಭಃ
ಕಥಂ ಸ್ವಾರ್ಥ ಇವ ಪರಾರ್ಥಮಾರಂಭಃ ಯಥಾ ಕಶ್ಚಿತ್ ಸ್ವಾರ್ಥಂ ತ್ಯಕ್ತ್ವಾ
ಮಿತ್ರಕಾರ್ಯಾಣಿ ಕರೋತಿ ಏವಂ ಪ್ರಧಾನಂ . ಪುರುಷೋಽತ್ರ ಪ್ರಧಾನಸ್ಯ ನ
ಕಿಂಚಿತ್
ಪ್ರತ್ಯುಪಕಾರಂ ಕರೋತಿ .ಸ್ವಾರ್ಥ ಇವ ನ ಚ ಸ್ವಾಥಃ ಪರಾರ್ಥ ಏವಾರ್ಥಃ
ಶಬ್ದಾದಿವಿಷಯೋಪಲಬ್ಧಿರ್ಗುಣಪುರುಷಾಂತರೋಪಲಬ್ಧಿಶ್ಚ ತ್ರಿಷು ಲೋಕೇಷು
ಶಬ್ದಾದಿವಿಷಯೈಃ ಪುರುಷಾ ಯೋಜಯಿತವ್ಯಾ ಅಂತೇ ಚ ಮೋಕ್ಷೇಣೇತಿ
ಪ್ರಧಾನಸ್ಯ
ಪ್ರವೃತ್ತಿಸ್ತಥಾ ಚೋಕ್ತಂ . ಕುಂಭವತ್ ಪ್ರಧಾನಂ ಪುರುಷಾರ್ಥಂ ಕೃತ್ವಾ
ನಿವರ್ತ್ತತ ಇತಿ .ಅತ್ರೋಚ್ಯತೇಽಚೇತನಂ ಪ್ರಧಾನಂ ಚೇತನಃ ಪುರುಷ ಇತಿ ಮಯಾ
ತ್ರಿಷು ಲೋಕೇಷು ಶಬ್ದಾದಿಭಿರ್ವಿಷಯೈಃ ಪುರುಷೋ ಯೋಜ್ಯೋಽನ್ತೇ ಮೋಕ್ಷಃ
ಕರ್ತ್ತವ್ಯ ಇತಿ
ಕಥಂ ಚೇತನವತ್ ಪ್ರವೃತಿಃ .ಸತ್ಯಂ ಕಿಂತ್ವಚೇತನಾನಾಮಪಿ ಪ್ರವೃತ್ತಿರ್ದೃಷ್ಟಾ
ನಿವೃತ್ತಿಶ್ಚ ಯಸ್ಮಾದಿತ್ಯಾಹ .

ವತ್ಸವಿವೃದ್ಧಿನಿಮಿತ್ತಂ ಕ್ಷೀರಸ್ಯ ಯಥಾ ಪ್ರವೃತ್ತಿರಜ್ಞಸ್ಯ .

ಪುರುಷವಿಮೋಕ್ಷನಿಮಿತ್ತಂ ತಥಾ ಪ್ರವೃತ್ತಿಃ ಪ್ರಧಾನಸ್ಯ .. 57..

ಗೌಡಪಾದಭಾಷ್ಯ
ಯಥಾ ತೃಣಾದಿಕಂ ಗವಾ ಭಕ್ಷಿತಂ ಕ್ಷೀರಭಾವೇನ ಪರಿಣಮ್ಯ ವತ್ಸವಿವೃದ್ಧಿಂ
ಕರೋತಿ ಪುಷ್ಟೇ ಚ ವತ್ಸೇ ನಿವರ್ತ್ತತ ಏವಂ ಪುರುಷವಿಮೋಕ್ಷನಿಮಿತ್ತಂ ಪ್ರಧಾನಂ .

ಅಜ್ಞಸ್ಯ ಪ್ರವೃತ್ತಿರಿತ . ಕಿಂಚ .

ಔತ್ಸುಕ್ಯನಿವೃತ್ತ್ಯರ್ಥಂ ಯಥಾ ಕ್ರಿಯಾಸು ಪ್ರವರ್ತತೇ ಲೋಕಃ.
ಪುರುಷಸ್ಯ ವಿಮೋಕ್ಷಾರ್ಥಂ ಪ್ರವರ್ತತೇ ತದ್ವದವ್ಯಕ್ತಂ .. 58..

ಗೌಡಪಾದಭಾಷ್ಯ
ಯಥಾ ಲೋಕ ಇತ್ಯೌಸ್ತುಕ್ಯೇ ಸತಿ ತಸ್ಯ ನಿವೃತ್ತ್ಯರ್ಥಂ ಕ್ರಿಯಾಸು ಪ್ರವರ್ತ್ತತೇ
ಗಮನಾಗಮನಕ್ರಿಯಾಸು ಕೃತಕಾರ್ಯೋ ನಿವರ್ತ್ತತೇ ತಥಾ ಪುರುಷಸ್ಯ
ವಿಮೋಕ್ಷಾರ್ಥಂ
ಶಬ್ದಾದಿವಿಷಯೋಪಭೋಗೋಪಲಬ್ಧಿಲಕ್ಷಣಂಗುಣಪುರುಷಾಂತರೋಪಲಬ್ಧಿಲಕ್ಷಣಂ
ಚ ದ್ವಿವಿಧಮಪಿ ಪುರುಷಾರ್ಥಂ ಕೃತ್ವಾ ಪ್ರಧಾನಂ ನಿವರ್ತತೇ . ಕಿಂ ಚಾನ್ಯತ್ .

ರಂಗಸ್ಯ ದರ್ಶಯಿತ್ವಾ ನಿವರ್ತತೇ ನರ್ತಕೀ ಯಥಾ ನೃತ್ಯಾತ್ .

ಪುರುಷಸ್ಯ ತಥಾತ್ಮಾನಂ ಪ್ರಕಾಶ್ಯ ನಿವರ್ತತೇ ಪ್ರಕೃತಿಃ .. 59..

ಗೌಡಪಾದಭಾಷ್ಯ
ಯಥಾ ನರ್ತ್ತಕೀ ಶೃಂಗಾರಾದಿರಸೌರಿತಿಹಾಸಾದಿಭಾವೈಶ್ಚ
ನಿಬದ್ಧಗೀತವಾದಿತ್ರವೃತ್ತಾನಿ ರಂಗಸ್ಯ ದರ್ಶಯಿತ್ವಾ ಕೃತಕಾರ್ಯಾ
ನೃತ್ಯಾನ್ನಿವರ್ತ್ತತೇ ತಥಾ ಪ್ರಕೃತಿರಪಿ ಪುರುಷಸ್ಯಾತ್ಮಾನಂ ಪ್ರಕಾಶ್ಯ
ಬುದ್ಧ್ಯಹಂಕಾರತನ್ಮಾತ್ರೇಂದಿಯಮಹಾಭೂತಭೇದೇನ ನಿವರ್ತತೇ .ಕಥಂ ಕೋ ವಾ
ಸ್ಯಾನ್ನಿವರ್ತ್ತಕೋ ಹೇತುಸ್ತದಾಹ .

ನಾನಾವಿಧೈರುಪಾಯೈರುಪಕಾರಿಣ್ಯನುಪಕಾರಿಣಃ ಪುಂಸಃ.
ಗುಣವತ್ಯಗುಣಸ್ಯ ಸತಸ್ತಸ್ಯಾರ್ಥಮಪಾರ್ಥಕಂ ಚರತಿ .. 60..

ಗೌಡಪಾದಭಾಷ್ಯ
ನಾನಾವಿಧೈರುಪಾಯೈಃ ಪ್ರಕೃತಿಃ ಪುರುಷಸ್ಯೋಪಕಾರಿಣ್ಯನುಪಕಾರಿಣಃ ಪುಂಸಃ
ಕಥಂ
ದೇವಮಾನುಷತಿರ್ಯಗ್ಭಾವೇನಸುಖದುಃಖಮೋಹಾತ್ಮಕಭಾವೇನ ಶಬ್ದಾದಿವಿಷಯಭಾವೇನ
ಏವಂ ನಾನಾವಿಧೈರುಪಾಯೈರಾತ್ಮಾನಂ ಪ್ರಕಾಶ್ಯಾಹಮನ್ಯಾ ತ್ವಮನ್ಯ ಇತಿ
ನಿವರ್ತ್ತತೇಽತೋ
ನಿತ್ಯಸ್ಯ ತಸ್ಯಾರ್ಥಮಪಾರ್ಥಂ ಕುರುತೇ ಚರತಿ ಚಯಥಾ ಕಶ್ಚಿತ್ ಪರೋಪಕಾರೀ
ಸರ್ವಸ್ಯೋಪಕುರುತೇ ನಾತ್ಮನಃ ಪ್ರತ್ಯುಪಕಾರಮೀಹತ ಏವಂ ಪ್ರಕೃತಿಃ
ಪುರುಷಾರ್ಥಂ
ಕುರುತೇ ಕರೋತ್ಯಪಾರ್ಥಕಂ .ಪಶ್ಚಾದುಕ್ತಮಾತ್ಮಾನಂ ಪ್ರಕಾಶ್ಯ ನಿವರ್ತ್ತತೇ ನಿವೃತ್ತ
ಚ ಕಿಂ ಕರೋತೀತ್ಯಾಹ .

ಪ್ರಕೃತೇಃ ಸುಕುಮಾರತರಂ ನ ಕಿಂಚಿದಸ್ತೀತಿ ಮೇ ಮತಿರ್ಭವತಿ .

ಯಾ ದೃಷ್ಟಾಸ್ಮೀತಿ ಪುನರ್ನ ದರ್ಶನಮುಪೈತಿ ಪುರುಷಸ್ಯ .. 61..

ಗೌಡಪಾದಭಾಷ್ಯ
ಲೋಕೇ ಪ್ರಕೃತೇಃ ಸುಕುಮಾರತರಂ ನ ಕಿಂಚಿದಸ್ತೀತ್ಯೇವಂ ಮೇ ಮತಿರ್ಭವತಿ
ಯೇನ
ಪರಾರ್ಥ ಏವಂ ಮತಿರುತ್ಪನ್ನಾ ಕಸ್ಮಾದಹಮನೇನ ಪುರುಷೇಣ ದೃಷ್ಟಾಸ್ಮೀತ್ಯಸ್ಯ
ಪುಂಸೋ ಪುನರ್ದರ್ಶನಂ ನೋಪೈತಿ ಪುರುಷಸ್ಯಾದರ್ಶನಮುಪಯಾತೀತ್ಯರ್ಥಃ .
ತತ್ರ
ಸುಕುಮಾರತರಂ ವರ್ಣಯತಿ . ಈಶ್ವರಂ ಕಾರಣಂ ಬ್ರುವತೇ . ᳚ಅಜೋ
ಜಂತುರನೀಶೋಽಯಮಾತ್ಮಾ
ನಃ ಸುಖದುಃಖಯೋರೀಶ್ವರಪ್ರೇರಿತೋ ಗಚ್ಛೇತ್ ಸ್ವರ್ಗಂ ನರಕಮೇವ ವಾ .. ᳚
ಅಪರೇ
ಸ್ವಭಾವಕಾರಣಿಕಾಂ ಬ್ರುವತೇ . ಕೇನ ಶುಕ್ಲೀಕೃತಾ ಹಂಸಾ ಮಯೂರಾಃ ಕೇನ
ಚಿತ್ರಿತಾಃ .
ಸ್ವಭಾವೇನೈವೇತಿ .ಅತ್ರ ಸಾಂಖ್ಯಾಚಾರ್ಯಾ ಆಹುಃ ನಿರ್ಗುಣತ್ವಾದೀಶ್ವರಸ್ಯ ಕಥಂ
ಸಗುಣತಃ ಪ್ರಜಾ ಜಾಯೇರನ್ ಕಥಂ ವಾ ಪುರುಷಾನ್ನಿರ್ಗುಣಾದೇವ ತಸ್ಮಾತ್
ಪ್ರಕೃತೇರ್ಯುಜ್ಯತೇ
ಯಥಾ ಶುಕ್ಲೇಭ್ಯಸ್ತಂತುಭ್ಯಃ ಶುಕ್ಲ ಏವ ಪಟೋ ಭವತಿ ಕೃಷ್ಣೇಭ್ಯಃ ಕೃಷ್ಣ
ಏವೇತಿ .ಏವಂ ತ್ರಿಗುಣಾತ್ ಪ್ರಧಾನಾತ್ ತ್ರಯೋ ಲೋಕಾಸ್ತ್ರಿಗುಣಾಃ ಸಮುತ್ಪನ್ನಾ
ಇತಿ ಗಮ್ಯತೇ .
ನಿರ್ಗುಣ ಈಶ್ವರಃ ಸಗುಣಾನಾಂ ಲೋಕಾನಾಂ ತಸ್ಮಾದುತ್ಪತ್ತಿರಯುಕ್ತೇತಿ .ಅನೇನ
ಪುರುಷೋ
ವ್ಯಾಖ್ಯಾತಃ . ತಥಾ ಕೇಷಾಂಚಿತ್ ಕಾಲಃ ಕಾರಣಮಿತ್ಯುಕ್ತಂ ಚ . ᳚ಕಾಲಃ ಪಂಚಾಸ್ತಿ
ಭೂತಾನಿ ಕಾಲಃ ಸಂಹರತೇ ಜಗತ್ . ಕಾಲಃ ಸುಪ್ತೇಷು ಜಾಗರ್ತ್ತಿ ಕಾಲೋ ಹಿ
ದುರತಿಕ್ರಮಃ
.. ವ್ಯಕ್ತಮವ್ಯಕ್ತಪುರುಷಾಸ್ತ್ರಯಃ ಪದಾರ್ಥಾಸ್ತೇನ ಕಾಲೋಽನ್ತರ್ಭೂತೋಽಸ್ತಿ ಸ
ವ್ಯಕ್ತಃ
ಸರ್ವಕರ್ತೃತ್ವಾತ್ ಕಾಲಸ್ಯಾಪಿ ಪ್ರಧಾನಮೇವ ಕಾರಣಂ ಸ್ವಭಾವೋಽಪ್ಯತ್ರೈವ
ಲೀನಃ
ತಸ್ಮಾತ್ ಕಾಲೋ ನ ಕಾರಣಂ .ನಾಪಿ ಸ್ವಭಾವ ಇತಿ .ತಸ್ಮಾತ್ ಪ್ರಕೃತಿರೇವ ಕಾರಣಂ
ನ
ಪ್ರಕೃತೇಃ ಕಾರಣಾಂತರಮಸ್ತೀತಿ .ನ ಪುನರ್ದರ್ಶನಮುಪಯಾತಿ ಪುರುಷಸ್ಯ .ಅತಃ
ಪ್ರಕೃತೇಃ ಸುಕುಮಾರತರಂ ಸುಭೋಗ್ಯತರಂ ನ ಕಿಂಚಿದೀಶ್ವರಾದಿಕಾರಣಮಸ್ತೀತಿ
ಮೇ

ಮತಿರ್ಭವತಿ .ತಥಾ ಚ ಶ್ಲೋಕೇ ರೂಢಂ .ಪುರುಷೋಮುಕ್ತಃ ಪುರುಷಃ ಸಂಸಾರೀತಿ
ಚೋದಿತೇತ್ಯಾಹ .

ತಸ್ಮಾನ್ನ ಬಧ್ಯತೇ ನಾಪಿ ಮುಚ್ಯತೇ ನಾಪಿ ಸಂಸರತಿ ಕಶ್ಚಿತ್ .

ಸಂಸರತಿ ಬಧ್ಯತೇ ಮುಚ್ಯತೇ ಚ ನಾನಾಶ್ರಯಾ ಪ್ರಕೃತಿಃ .. 62..

ಗೌಡಪಾದಭಾಷ್ಯ
ತಸ್ಮಾತ್ ಕಾರಣಾತ್ ಪುರುಷೋ ನ ಬಧ್ಯತೇ ನಾಪಿ ಮುಚ್ಯತೇ ನಾಪಿ ಸಂಸರತಿ
ಯಸ್ಮಾತ್ ಕಾರಣಾತ್ಪ್ರಕೃತಿರೇವನಾನಾಶ್ರಯಾದೈವಮಾನುಷತಿರ್ಯಗ್ಯೋನ್ಯಾಶ್ರಯಾ
ಬುದ್ಧ್ಯಹಂಕಾರತನ್ಮಾತ್ರೇಂದ್ರಿಯಭೂತಸ್ವರೂಪೇಣ ಬಧ್ಯತೇ ಮುಚ್ಯತೇ ಸಂಸರತಿ
ಚೇತಿ .

ಅಥಮುಕ್ತ ಏವಸ್ವಭಾವಾತ್ಸಸರ್ವಗತಶ್ಚ ಕಥಂ ಸಂಸರತ್ಯಪ್ರಾಪ್ತಪ್ರಾಪಣಾರ್ಥಂ
ಸಂಸರಣಮಿತಿ ತೇನ ಪುರುಷೋ ಬಧ್ಯತೇ ಪುರುಷೋ ಮುಚ್ಯತೇ ಸಂಸರತಿ
ವ್ಯಪದಿಶ್ಯತೇ ಯೇನ ಸಂಸಾರಿತ್ವಂ ನ ವಿದ್ಯತೇ ಸತ್ತ್ವಪುರುಷಾಂತಜ್ಞಾನಾತ್ ತತ್ತ್ವಂ
ಪುರುಷಸ್ಯಾಭಿವ್ಯಜ್ಯತೇ .ತದಭಿವ್ಯಕ್ತೋ ಕೇವಲಃ ಶುದ್ಧೋ ಮುಕ್ತಃ ಸ್ವರೂಪಪ್ರತಿಷ್ಠಃ
ಪುರುಷ ಇತಿ .ಅತ್ರ ಯದಿ ಪುರುಷಸ್ಯ ಬಂಧೋ ನಸ್ತಿ ತತೋಮೋಕ್ಷೋಽಪಿ ನಾಸ್ತಿ
.

ಅತ್ರೋಚ್ಯತೇ ಪ್ರಕೃತಿರೇವಾತ್ಮಾನಂ ಬಧ್ನಾತಿಮೋಚಯತಿಚಯತ್ರ ಸೂಕ್ಷ್ಮಶರೀರಂ
ತನ್ಮಾತ್ರಕಂ ತ್ರಿವಿಧಕರಣೋಪೇತಂ ತತ್ ತ್ರಿವಿಧೇನ ಬಂಧೇನ ಬಧ್ಯತೇ .ಉಕ್ತಂ
ಚ ಪ್ರಾಕೃತೇನ ಚ ಬಂಧೇನ ತಥಾ ವೈಕಾರಿಕೇಣ ಚ .ದಾಕ್ಷಿಣೇನ ತೃತೀಯೇನ
ಬದ್ಧೋ ನಾನ್ಯೇನಮುಚ್ಯತೇ .ತತ್ಸೂಕ್ಷ್ಮಂ ಶರೀರಂ ಧರ್ಮಾಧರ್ಮಂ ಸಂಯುಕ್ತಂ
.

ಪ್ರಕೃತಿಶ್ಚ ಬಧ್ಯತೇ ಪ್ರಕೃತಿಶ್ಚ ಮುಚ್ಯತೇ ಸಂಸರತೀತಿ ಕಥಂ ತದುಚ್ಯತೇ .
ರೂಪೈಃ ಸಪ್ತಭಿರೇವಂ ಬಧ್ನಾತ್ಯಾತ್ಮಾನಮಾತ್ಮನಾ ಪ್ರಕೃತಿಃ .

ಸೈವ ಚ ಪುರುಷಸ್ಯಾರ್ಥಂ ಪ್ರತಿ ವಿಮೋಚಯತ್ಯೇಕರೂಪೇಣ .. 63..

ಗೌಡಪಾದಭಾಷ್ಯ
ರೂಪೈಃ ಸಪ್ತಭಿರೇವೈತಾನಿ ಸಪ್ತ ಪ್ರೋಚ್ಯಂತೇ ಧರ್ಮೋ
ವೈರಾಗ್ಯಮೈಶ್ವರ್ಯಮಧರ್ಮೋಽಜ್ಞಾನಮವೈರಾಗ್ಯಮನೈಶ್ವರ್ಯ್ಯಮೇತಾನಿ
ಪ್ರಕೃತೇಃ ಸಪ್ತರೂಪಾಣಿ ತೈರಾತ್ಮಾನಂ ಸ್ವಂ ಬಧ್ನಾತಿ ಪ್ರಕೃತಿರಾತ್ಮಾನಂ
ಸ್ವಮೇವ ಸೈವ ಪ್ರಕೃತಿಃ ಪುರುಷಸ್ಯಾರ್ಥಃ ಪುರುಷಾರ್ಥಃ ಕರ್ತ್ತವ್ಯ ಇತಿ
ವಿಮೋಚಯತ್ಯಾತ್ಮಾನಮೇಕರೂಪೇಣ ಜ್ಞಾನೇನ . ಕಥಂ ತಜ್ಜ್ಞಾನಮುತ್ಪದ್ಯತೇ .
ಏವಂ ತತ್ತ್ವಾಭ್ಯಾಸಾನ್ನಾಸ್ಮಿ ನ ಮೇ ನಾಹಮಿತ್ಯಪರಿಶೇಷಂ .

ಅವಿಪರ್ಯಯಾದ್ವಿಶುದ್ಧಂ ಕೇವಲಮುತ್ಪದ್ಯತೇ ಜ್ಞಾನಂ.. 64..

ಗೌಡಪಾದಭಾಷ್ಯ
ಏವಮುಕ್ತೇನ ಕ್ರಮೇನ ಪಂಚವಿಂಶತಿತತ್ತ್ವಾಲೋಚನಾಭ್ಯಾಸಾದಿಯಂ
ಪ್ರಕೃತಿರಯಂ ಪುರುಷ ಏತಾನಿ ಪಂಚತನ್ಮಾತ್ರೇಂದ್ರಿಯಮಹಾಭೂತಾನೀತಿ
ಪುರುಷಸ್ಯ
ಜ್ಞಾನಮುತ್ಪದ್ಯತೇ ನಾಸ್ತಿ ನಾಹಮೇವ ಭವಾಮಿ ನ ಮೇ ಮಮ ಶರೀರಂ
ತದ್ಯತೋಽಹಮನ್ಯಃ
ಶರೀರಮನ್ಯನ್ನಾಹಮಿತ್ಯಪರಿಶೇಷಮಹಂಕಾರರಹಿತಮಪರಿಶೇಷಮವಿಪರ್ಯಯಾದ್ವಿಶುದ್ಧಂ
ವಿಪರ್ಯಯಃ ಸಂಶಯೋಽವಿಪರ್ಯಯಾದಸಂಶಯಾದ್ವಿಶುದ್ಧಂ ಕೇವಲಂ
ತದೇವ ನಾನ್ಯದಸ್ತೀತಿ
ಮೋಕ್ಷಕಾರಣಮುತ್ಪದ್ಯತೇಽಭಿವ್ಯಜ್ಯತೇ ಜ್ಞಾನಂ ಪಂಚವಿಂಶತಿತತ್ತ್ವಜ್ಞಾನಂ
ಪುರುಷಸ್ಯೇತಿ .ಜ್ಞಾನೇ ಪುರುಷಃ ಕಿಂ ಕರೋತಿ .

ತೇನ ನಿವೃತ್ತಪ್ರಸವಾಮರ್ಥವಶಾತ್ಸಪ್ತರೂಪವಿನಿವೃತ್ತಾಂ.
ಪ್ರಕೃತಿಂ ಪಶ್ಯತಿ ಪುರುಷಃ ಪ್ರೇಕ್ಷಕವದವಸ್ಥಿತಃ ಸ್ವಸ್ಥಃ .. 65..

ಗೌಡಪಾದಭಾಷ್ಯ

ದಾನಗ್ರಹಣನಿಮಿತ್ತ ಉತ್ತಮರ್ಣಾಧಮರ್ಣಯೋರ್ದ್ರವ್ಯವಿಶುದ್ಧೌ ಸತ್ಯಪಿ

ಮಮ ಕಸ್ಮಾನ್ನ
ಭವತೀತಿ .ಅತಉಚ್ಯತೇ .

ಕರೋತಿ ಮೃತ್ಪಿಂಡಂ ಚಕ್ರಮಾರೋಪ್ಯ ಪುನಃ ಕೃತ್ವಾ ಘಟಂ ಪರ್ಯಾಮುಂಚತಿ
ಚಕ್ರಂ
ಭ್ರಮತ್ಯೇವ ಸಂಸ್ಕಾರವಶಾದೇವಂ ಸಮ್ಯಗ್ಜ್ಞಾನಾಧಿಗಮಾದುತ್ಪನ್ನಸಮ್ಯಗ್ಜ್ಞಾನಸ್ಯ
ಧರ್ಮಾದೀನಾಮಕಾರಣಪ್ರಾಪ್ತೌ ಏತಾನಿ ಸಪ್ತ ರೂಪಾಣಿ ಬಂಧನಭೂತಾನಿ
ಸಮ್ಯಗ್ಜ್ಞಾನೇನ
ದಗ್ಧಾನಿಯಥಾ ನಾಗ್ನಿನಾ ದಗ್ಧಾನಿ ಬೀಜಾನಿ ಪ್ರರೋಹಣಸಮರ್ಥಾನ್ಯೇವಮೇತಾನಿ
ಧರ್ಮಾದೀನಿ ಬಂಧನಾನಿ ನ ಸಮರ್ಥಾನಿ .ಧರ್ಮಾದೀನಾಮಕಾರಣಪ್ರಾಪ್ತೌ
ಸಂಸ್ಕಾರವಶಾದ್ಧೃತಶರೀರಾಸ್ತಿಷ್ಠತಿ ಜ್ಞಾನಾದ್ವರ್ತ್ತಮಾನಧರ್ಮಾಧರ್ಮಕ್ಷಯಃ
ಕಸ್ಮಾನ್ನ ಭವತಿ ವರ್ತ್ತಮಾನತ್ವಾದೇವ ಕ್ಷಣಾಂತರೇ ಕ್ಷಯಮಪ್ಯೇತಿ ಜ್ಞಾನಂ
ತ್ವನಾಗತಕರ್ಮ ದಹತಿ ವರ್ತ್ತಮಾನಶರೀರೇಣ ಚಯತ್ ಕರೋತಿ ತದಪೀತಿ
ವಿಹಿತಾನುಷ್ಠಾನಕರಣಾದಿತಿ ಸಂಸ್ಕಾರಕ್ಷಯಾಚ್ಛರೀರಪಾತೇ ಮೋಕ್ಷಃ . ಸ
ಕಿಂವಿಶಿಷ್ಟೋ
ಭವತೀತ್ಯುಚ್ಯತೇ .

